
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

	ХҮНИЙ ДОТНЫН НӨХӨР

	Бидэнд зэрлэг амьтад дайралдах уу? Маш ховор. Хүн төрөлхтний соёлжилт хөгжих тутам байгалиас бүр мэдэгдэхүйц холдож байна. Ой буюу нугад хэрэм, номин, туулайг харж, зэрлэг шувуудын жиргэлдэхийг сонсож болно. Харин ховордсон зэрлэг амьтадтай амьтдын хүрээлэн буюу дархан цаазтай газар л танилцана. 

	Хот, хөдөө оршин суугчид гэрийн тэжээвэр амьтадтай дасчихжээ. Тэжээвэр амьтад хүмүүст дуулгавартай захирагдан ихэнхдээ тэдний анхаарал, халамжгүйгээр амьдарч чадахгүй болсон байна. Хүн төрөлхтөн өөрийнхөө амьдралын эхний үед зэрлэг амьтдаар хүрээлэгдэж тэдгээртэй харилцах харьцаа хүнд ямар ч ашиггүйгээр бүрэлдэж байв. Манай өвөг дээдэс чулуу, модыг зэвсгийн чанартайгаар ашиглаж сурсны дараа ч гэсэн араатан амьтад байгаль дахь ноёрхлоо алдаагүй хүнээс хүчтэй байсаар байжээ. 

	Өнгөрсөн 50—100 мянган жилийн өмнөх зураглалыг санацгаая. Бүгчим өдөр хүйтэн шөнөөр солигдлоо. Агуйн аманд гал дүрэлзэнэ. Жижигхэн духтай, сагсгар үстэй, булчинлаг гартай, араатны арьсан бүдүүлэг хувцастай хүмүүсийг галын дөл гэрэлтүүлнэ. Тэд цугларан унтацгааж, нэг нь галаа манаад, шөнийн аймшигт сэрчигнэх чимээг чагнана. Бусад нь зүүрмэглэн сонор соргог унтана. Нэг талаас галын халуун, нөгөө талаас шөнийн хүйтэн хоёр хэвтрээ солин байн байн хөлбөрөхийг шаардана. Хамгийн гол нь байнгын аймшиг, аюулын дунд тогтмол сонор сэрэмжтэй байх явдал юм. Унтаж байхдаа ч гэсэн эрчүүд зэвсгээ гараасаа үл салган хүүхдүүд нь айж, эхийнхээ элгэнд шигдэн дулаацаж хамгаалалт эрнэ. 

	Шөнө үнэхээр аймшигтай. Эргэн тойрон тас харанхуй төдийгүй янз бүрийн муу ёрлосон дуу чимээгээр дүүрчээ. Чононцор хархиран улихын хамт ямар нэгэн амьтан гишүү мөчир хугалан ойгоор тэнэх нь сонсогдоно. Шөнийн шувууд огцом чарлаж хонгилын арслангийн догшин хүрхрээн дуулдана. 

	Хүмүүс өөрийн дайсан зэрлэг араатан амьтдын ойр байгааг нойрон дундаа мэдрэх төдийгүй тэдний дуу авиаг сонсож байдаг. Хүн рүү аль хэдийн дайрах байсан боловч галаас айсан өлсгөлөн махчдын хэдэн арван ногоон нүд шөнийн харанхуйд гялалзан гэрэлтэж харагдана. Энэ үеэс манай өвөг дээдэс дөрвөн хөлт аймшигт хөршөөсөө өөрсдийгөө хамгаалж чаддаг болсон төдийгүй харин тэдгээрт халдах болжээ. Энэ халдлага хэдэн зуун жилээр үргэлжилж, хүний бүрэн ялалтаар төгссөнийг бид мэднэ. Хүмүүс өвсөн тэжээлээ хаяж, түүнийгээ ан хийж, загас барих ажлаар сольж, ихэвчлэн махаар хооллодог болсон байна. Чулууг засаж сураад, гартаа жад, сүх барьж хирс буюу арслан, заан мэт томоохон араатан амьтад руу дайрах болжээ. 

	Гэвч ав болгон азтай байсангүй, заримдаа амжилтгүй болох явдал ч байв. Хүмүүс махны нөөцөө дууссаны дараа өлсгөлөн явах өдрүүд олонтоо тохиолдоно. Хүн амьтдыг эрхшээлдээ оруулж, тэдгээрийг гэршүүлэх хүртэл энэ байдал үргэлжилж байв. 

	Гэрийн амьтад нь хүй нэгдлийн байгууллыг эвдлэх, хөрөнгийн тэгш биш байдал үүсэх гол шалтгаан, анхны хувийн өмч боллоо. Тэжээвэр амьтад бий болсноор хувийн гэр бүл үүсэж боол эзэмшигчдийн байгууллын үндсийг тавьсан байна. 

	Мал аж ахуйтай нэг зэрэг газар тариалан үүсжээ. Агнуур болон мал үржүүлгийн ажлыг эрчүүд эрхэлж байсан бол тариа хураагч, анхны тариаланч нь эмэгтэйчүүд байжээ. Хөрсийг гараар зээтүүдэн боловсруулсан жижигхэн талбайн тариалан, хүнсний нэмэгдэл эх булаггүйгээр овгийг хоол тэжээлээр хангаж чадахгүй байв. Гагцхүү тохиромжтой цаг агаартай, дулаан, чийг хангалттай, жишээ нь голын дагуу буюу уулын энгэрийн хөндийд тариаланчдын хөдөлмөр мэдэгдэхүйц үр дүнг өгч байв. Хүн, малыг анжсанд хөллөж сурган, түүний тусламжтайгаар их хэмжээний талбайн газрыг боловсруулах бололцоо олсон тэр цагаас газар тариалан жинхэнэ ёсоор хөгжих болжээ. 

	Тэжээвэр амьтад ард түмнийг түргэн нутагшуулах, нүүдэлчин омгийг бий болгох, хуурай замын тээвэр, овог хоорондын холбоог хөгжүүлэн улс үүсэхэд дөхөм үзүүлэв. 

	Амьтдыг гаршуулж, гэрийн болгох ажил дунд чулуун зэвсгийн үеэс (мезолит) явагдсан боловч газар бүр нэг зэрэг эхлээгүй байна. Хүмүүс эрхшээлдээ оруулсан зарим төрлийн араатнуудыг түргэн гэрийн болгож тэдний зан чанар, гадаад төрх хэлбэрийг өөрчлөв. Зэрлэг бодонг тэжээвэр гахай, чоныг буржгар үстэй нохой болгон хувиргахын тулд олон мянган жил шаардагдсан байна. 

	Хүн, тэжээвэр амьтдыг хувирган өөрчлөх ажилд шамдан оров. Тэд өөрсдөдөө хамгийн хэрэгцээ шаардлагатай амьтдыг үлдээж тэдний арчилгаа маллагааг өөрчилж, байр тэжээлийн нөхцөлийг нь сайжруулжээ. Хүмүүсийн ухамсаргүй ба ухамсарт үйл ажиллагааны үр нөлөөгөөр сайжруулсан орчин үеийн тэжээвэр амьтад дөрвөн хөлт дагуул нь малчдын олон зуун үеийн хөдөлмөрийн хуримтлал юм. Аж ахуй эрхэлсэн хүний «мэргэжлийн» дагуу малын хэлбэр дүрс, ашиг шим нь өөрчлөгджээ. Хүний нийгмийн хөгжлийн дагуу тэжээвэр амьтдын хэрэгцээ улам их болж тэдгээрийн төрөл дүрс хэлбэр улам их өөрчлөгдөв. 

	Хадан дээрх бух гөрөөсний дүрс (Хойд Африкийн)

	 

	Тэжээвэр амьтдын өвөг, зэрлэг хамаатан тэдгээрийг гаршуулсан газар орон, цаг үеийн тухай эрдэмтэд судлаачид эртний хүмүүсийн суурин, булш зэргийг ухахад ихэвчлэн олддог түүх соёлын үнэт материалаас дүгнэлт хийж мэддэг. Газрын гүнд орших эвдэрхий балгас, булш, овоо зэргээс тэжээвэр амьтдын яс болон эвэр, арьсаар хийсэн эдлэл олж болно. Агуйн хана, эд агуурс дээрх зураг, гоёл чимэглэл, баримал, нэлээд сүүлийн үеийн зураг, бичлэгээр манай хүрэгч үнээ, хулагч гүү, хар нохойн өвгийн төлөв дүрс хэлбэрийн тухай дүгнэлт хийн мэдэж болно. 

	Амьтдын гэрийн болсон түүхийн нэмэлт мэдээг хэл шинжлэл олгоно. Аль нэгэн гэршүүлсэн амьтанд хамаарах үг нэр томьёоны тоогоор уг ард түмний амьдралд түүний ач холбогдол, зарим цаг хугацаа болон хэзээ үржүүлж эхэлсэн тухай дүгнэж болно. Жишээ нь, хонийг самгардийн хэлэнд avi, грекээр ois, латинаар ovis, эртний германаар owi, литваар owis, славянаар овен гэж нэрлэнэ. Эдгээр үгсийн ерөнхий язгуур янз бүрийн оронд хонь бий болсон эхний зам төстэйг гэрчилж байна. Одоогийн гэрийн тэжээвэр амьтад зэрлэг амьтадтай нэг гаралтай болохыг анатомийн шинжилгээ эвцэлдүүлэхэд үр төл авах боломж, үр хөврөлийн ба үр хөврөлийн дараах хөгжлийн төстэй байдал нотолж байна. 

	Тэжээвэр сүүн тэжээлтэн, шувуу, загас, сээр нуруугүй амьтдын гарал үүсэл, хувьсал, хөгжил мал аж ахуйн түүхийн тухай хамгийн эртний хүмүүсийн мэргэжлийн нэг, зэрлэг араатныг хүн хэрхэн эрхшээлдээ оруулж, хувиргасан тухай энэ номд өгүүлнэ. 

	АМЬТАД ХЭРХЭН ГЭРИЙН БОЛСОН БЭ?

	Өнгөрсөн зууны дунд үе хүртэл шинжлэх ухаанд амьтан, ургамлын зүйл тогтвортой байх тухай төсөөлөл ноёрхож байлаа. Газар ба түүний бүх оршигчид, хуурай газар болон усны гүнд нутагшсан ургамал, амьтны зүйлийг бурхан бий болгосон, тэр нь хувирахгүй мөнх юм гэж үзэж байв. Жишээ нь нохой ба чоно болон зэрлэг алим ба цэцэрлэгийн алим нь өөр хоорондоо гарал нэгтэй биш, хувирахгүй, мөнх юм. Эдгээр нь бие даасан ямар нэг «гаднын хүч»-ний нөлөөний үр дүнд бий болсон цаашдаа ч энэ хэвээр байх болно гэж үзэж байв. 

	Хөдөө аж ахуйн туршлага, хүмүүс өөрсдөө ургамлын шинэ сорт, малын шинэ үүлдрийг бий болгосон гэдгийг нотолж тэжээвэр ба зэрлэг амьтад, хээрийн ба таримал ургамал зэрэг нь гарал нэг учир зүйлийн тогтвортой, хувирахгүй мөнх юм гэсэн төсөөллийг няцаалаа. Амьдарч байсан ба сөнөсөн амьтдын яс одоо амьдарч байгаа амьтдын ястай адил төсөөгүй гэж археологич эрдэмтэд үзэж байв. Аварга том гүрвэл, хирс, амандаа шүдтэй шувууны араг яс зэрэг нь үүний баримт болж байв. Эдгээр сөнөж устсан амьтдыг хөнөөсөн дэлхийн сүйрлийн тухай таамнал дэвшүүлж байжээ. Бүх дээдсийн зөвлөгөөнөөр үнэнд итгэгч Ной аварга том усан онгоц үйлдвэрлэж, түүндээ араатныг үхлээс аварсан, дэлхийн усан галбын тухай христосын шашны домогт үндэслэн тэдгээрийг «усан галавын өмнөх» гэж нэрлэжээ. Дэлхийн гадарга, бүтцийн тухай шинжлэх ухаан сүйрэл бол сүйрэл гэж заагаад харин манай гараг амьд амьтны хамт нэг бус удаа өөрчлөгдсөн тэрбум жилээр тоологдох түүхтэй байдаг. 

	XVIII зууны үеийн эрдэмтэн Карл Линней амьд амьтны тухай хуримтлуулсан эрдэм мэдлэгийн сургаалд анх хүрчээ. Тэрээр амьтан, ургамлын шинж тэмдэг түүний төсөөтэй ба ялгааны ангиллыг дэвшүүлж амьтдыг анги, ангийг багт, багийг нам, төрөл, зүйлд хуваажээ. Нэгэн зүйлд бие биетэйгээ төстэй, өөр хооронд нь нийлүүлэхэд үржих чадвартай амьтдыг хамааруулжээ. 

	Гэвч Линней гарал үүсэл нэгтэй амьтан, ургамлыг зохиомлоор тооцож тэдгээрийн үндсэн хувьсал, хуучин зүйлээс шинэ зүйл үүсэх тухай санаа оруулаагүй байна. 

	Зүйлийн тогтворын тухай төсөөллийн эцсийн няцаалтын агуу их гавьяа английн эрдэмтэн Чарльз Дарвинд ногдоно. 

	Амьтан ургамлын бүх зүйл дээр үед байсан энгийн аажим хувьслын үр дүнд үүссэн ба энэ ажиллагаа одоо ч үргэлжилж байна гэж тэр заажээ. Бие биетэйгээ ойр зүйлийн хоорондох, тухайлбал хүн сармагчин хоёрын хоорондох холын төрлийг Дарвин тогтоож үүгээр дэлхий ба хүнийг бүтээсэн тухай домгийг бүрэн бут цохижээ. 

	Дарвин зэрлэг амьтдаас тэжээвэр амьтад үүссэнийг батлан гэрийн болсон ба үүлдэр бий болсон шалтгааныг нээгээд байгалийн шалгарлаас гадна малчдын хэрэгцээг бусдаас илүү хангах амьтдыг үржилд ухамсартайгаар шилэх зохиомол шалгарал үйлчилж байгааг заажээ. 

	Зэрлэг амьтад, тэжээвэрт ч нэг адил мутаци (хувьсамж) гэж нэрлэгддэг удамшлын өөрчлөлт байнга үүснэ. Харин зэрлэг зүйлд удамшлын шинэ чанар хадгалагдах нь ховор, амьдралын төлөө тэмцлийн тийм тохиолдолд л тэд бие махбодод тусална. Тэжээвэр амьтдад бол өөр хэрэг юм. Хүний хамгаалалтад амьдарч, үр удмаа үлдээх ба амьдрах онцлог чадвартай амьтан (эвэргүй үхэр, цагаан гахай, богино хөлтэй нохой гэх мэт) тэжээвэр амьтад тэдгээрийн зэрлэг өвгүүдэд байхгүй удамшлын олон шинж тэмдэг байдаг. 

	Тэдгээрийг гэрийнх болгосны үр дүнд зэрлэг араатнаас юү үлдсэн бэ?

	Гэрийн амьтдыг гадаад хэлбэр дүрсээр нь зэрлэг амьтдаас амархан ялгаж болно. Зэрлэг амьтан хүнээс айж ойртоход дайрч довтлон, хүнийг өөртөө ойртуулахгүй, гараас тэжээл идэхгүй байна. Гэрийн амьтад зэрлэг хамаатнаасаа дээрх шинж тэмдгээр ялгагдах төдийгүй, ялгаа нь гүнзгийрч аль нэгэн зүйлийн биологийн олон талыг хөндөнө. Хэрээ, цагаан баавгайг гаршуулж болох боловч тэд гэрийнх болохгүй. 

	Амьтныг хүн эрхшээлдээ оруулахыг (гэршүүлэх буюу гэрийн болгох) дөрвөн үе болгон ялгана. Нэгдүгээр үе барьж авсан зэрлэг амьтдыг хязгаарлагдмал орчинд байлгах, Амьтдын хүрээлэнд амьдарч байгаа сармагчин, анааш, аварга могой, далайн морь, бусад олон янз бүрийн зүйл амьтдын туршлага ямар ч тохиолдолд зэрлэг амьтдыг хязгаарлагдмал орчинд байлгахад тэдгээрт физиологийн шаардлагыг зөрчсөн ер бусын дадал заншил бий болох нь үзэгдэнэ. Хүний эрхэнд орсон «торонд байгаа» зэрлэг амьтад зэрлэг хэвээр байхаа үргэлжлүүлнэ. 

	Хоёрдугаар үе: барьж авсан зэрлэг амьтдыг гаршуулахдаа хүн ба тэдний хооронд бие биеэ ямар нэгэн байдлаар ойлголцох явдлыг тогтооно. Дээр үед зааныг гаршуулаад ямар нэг ажлыг албадаж гүйцэтгүүлдэг байв. Дураар нь биш бойжуулсан бүргэд шонхор хүнд дасаж, тэднийг дасгалжуулан, анд ашиглаж байна. Гэвч алийг нь ч гэсэн гэрийнх гэж нэрлэж болохгүй юм. Тэд зэрлэг төрдөг. Харин хүмүүст баригдан бойжуулсан нь бараг үрждэггүй. 

	Гуравдугаар үе: араатны дураараа биш үржил. Энэ нь тэдгээрийн биологийг өөрчилж шинэ нөхцөлд дасгах урт үйл ажиллагааны эхний үе юм. 

	Дөрөвдүгээр үе: гаршуулсан мал шимт тэжээл, арчилгааны онцгой нөхцөлд хүний байнгын халамж шаардах явдал үүсэхээс эхэлнэ. Тэжээвэр араатны бие махбодод ихээхэн өөрчлөлт орж удамшил нь өөрчлөгдөн өвөгт байгаагүй шинэ чанар үүснэ. 

	Амьтдыг гэрийн болгоход ямар өөрчлөлт гарах вэ? Юуны өмнө биеийн хэмжээний хувьд өөрчлөлт гарна. Гэрийн тэжээвэр олонх амьтад өөрсдийн өвгөөсөө ихээхэн том байдаг. Бараг бүх үүлдрийн адуу, тахиа, молтогчин туулай, сенбернер үүлдрийн нохой, мастиф болон бусад нохойн үүлдрүүд тийм болжээ. Харин одой адуу, үхрийн ихэнх үүлдэр, зарим үүлдрийн нохой, муур, илжиг жижгэрсэн байна. 

	Биеийн бүтэц маш их өөрчлөгджээ. Бүдүүвтэр тэжээл идэхэд эрүү, толгой, нүүрийн бүх хэсэг оролцон жижиглэнэ. Эвэр жижгэрэх буюу бүрмөсөн алга болох нь толгойн ясны зохих сэртэнг хатангиртахад хүргэнэ. Хязгаарлагдмал хөдөлгөөн нь үе мөчний хэлбэрт нөлөөлнө. Үүнтэй уялдан булчингийн бүтэц ч өөр болжээ. Өвлийн эрчим хүчний нөөц болдог амьтны өөх хуримтлал хүнд ашигтай, шинэ чанартай болж өөрчлөгджээ. 

	Мөн яс, булчин, гадна, дотор эрхтэнд ялгаа бий болжээ. 

	Арьс, үсэн бүрхүүл маш их өөрчлөгджээ. Арьс нь булбарай болж, атираа суужээ. Харин олон зүйл амьтанд үс нь зэрлэг өвгөө бодвол нэлээд богино, сийрэг, гэвч хонинд тэр нь бүр урт, нэг төрлийн болжээ. Зарим хэв шинжийн үс алга болсон нь үсийг нэлээд нарийн, долгионтой болгожээ. 

	Ялангуяа малын зүсэнд эрс ялгаа бий болжээ. Хэрэв зэрлэг амьтанд зүс нь бүрхэж байгаа үндсэн өнгө, хүрээлж байгаа орчны дэвсгэртэй нийлж, биеийн хэлбэр дүрсийг бүрдүүлдэг чанартай бол гэрийн тэжээвэр амьтанд тийм хэрэгцээ алга юм. Цагаан тэмдэг, толбын тоо нэмэгдэж, цайвар цэгээн, цав цагаан нэг зүйл ба үүлдэр бий болжээ. Тэжээвэр шувуу, тэр тусмаа загасанд цайвартах бүрхүүл үзэгдэнэ. 

	Тэжээвэр болсон амьтдын мэдрэлийн тогтолцоонд ихээхэн өөрчлөлт оржээ. Зэрлэг өвөгтэй нь харьцуулахад ихэнх зүйлд тархины хэмжээ, харин заримд нь мэдрэх эрхтний багтаамж, хараа, сонсголын хурц, сонор зэрэг нь багасжээ. Гахай, хонь, үхэр, молтогчин туулай үүний жишээ болж болно. Амьтад олон тооны үүсмэл биш рефлексээ гээж амьдралын шинэ нөхцөлд тохирсон үүсмэл рефлексүүд тэдний дадал заншил болжээ. 

	Адуунд зэрлэг өвөгтөө байгаагүй шинэ маягийн явдал үүсжээ. Энэ нь хөнгөн шаламгай хатирч, жороо, үүнд зөв талын хоёр, дараа нь буруу талын хоёр хөлөө газраас нэг зэрэг салгаж, гишгэх морины явдал юм. 

	Хөдөө аж ахуйд тэжээвэр амьтдын хурдан өсөлттэй, төлөрхөг чанарыг дээшлүүлэх нь их ач холбогдолтой байдаг. Тэдгээрийн ихэнх нь зэрлэг амьтдыг бодвол түргэн өсөж, хөгжин, бэлгийн бойжилт эрт гүйцэж, олон тооны үр удам өгнө. Хэрэв зэрлэг амьтдын дур ороо улирлын чанартай байж үр төл нь гарч өсөж байдаг бол тэжээвэр амьтдын энэ хэмнэл алдагдаж, үр төл нь жилийн аль ч улиралд олноор гарч өсөж үржиж болдог. 

	Олон зүйлийн амьтны үр төлөө хайрлан хамгаалж халамжлах чадвар нь суларчээ. Харин боловсон үүлдрийн тахиа, нугасны өндгөө дарах төрөлхийн авьяас нь алга болсон байна. Үнээ, хонь, ямааны сүүлэг чанар ихээхэн нэмэгджээ. 

	Зарим тэжээвэр амьтанд аж ахуйн ямар ч хэрэгцээгүй шинж тэмдэг үүсжээ. Жишээ нь, нохой, гахайн бүх зэрлэг өвөг жижигхэн, босоо чихтэй байв. Гэтэл олонх тэжээвэр нохой, гахай том унжмал чихтэй болжээ. Олонх үүлдрийн нохойн эргэсэн дэгээ сүүл нийтлэг чанартай байхад чоно, цөөвөр чононд тийм сүүл байдаггүйг бид мэднэ. Адуу, хонь, үхэр, чандага, нохой, муур зэргийг гэрийн болгоход арьс, үсний өнгө, зүс, үс нь улам нэмэгдэн гээгддэг. Энэ нь аж ахуйн ач холбогдолгүй юм. 

	Тэжээвэр болох зарим шинж тэмдэг амьтдад харьцангуй түргэн илэрнэ. Чулуун зэвсгийн үед үржүүлж байсан амьтдын ясыг шинжлэн дүгнэхэд зэрлэг амьтдынхаас эрс ялгагддаг байна. 

	Дэлхий дээр амьдарч байсан олон мянган зүйлийн амьтнаас зөвхөн хэдхэн арав нь яагаад тэжээвэр болсныг бодолцох хэрэгтэй вэ? Яагаад нэлээд тархсан тэжээвэр амьтад нохой, гахай, хонь, үхэр, адуу - шинэ чулуун зэвсгийн ба хүрэл зэвсгийн үед гаршсан бэ? Тэр цагаас хойш олон мянган үе улиран өнгөрч хүний нийгмийн үйлдвэрлэх хүч хэмжээлшгүй өссөн боловч манай эриний үед л шинэ зүйлийг тэжээвэр болгох хэрэгцээ төрлөө шүү дээ. 

	Балар цагийн анчид хөндөөгүй байгальд ойрхон байснаар тайлбарлаж болно. Анчид араатны амьдралын төрх зан авирыг сайн мэдэж байв. Анчид хэрэгцээнээс илүү амьтдыг алахгүйгээр бүх амьтныг хайрлаж байжээ. Тэд амьтдыг гэршүүлэх ухамсартай зорилго тавиагүй боловч ангийн илүү зүйлийг нөөц болгон, хүний харааны доор амьдаар нь хадгалж байв. Гэлээ ч гэсэн «баригдсан амьтад» амьдралын шинэ нөхцөлд зохицож чадсан байна. Өргөн уудам нутагт тархан бэлчээрлэж тэжээл төдийлөн голдоггүй зэрлэг амьтдын төрөл зүйлүүд нь хувирч өөрчлөгдөх чадвараар сайн байв. 

	Боол эзэмшлийн нийгэм ба нийгэм-түүхийн дараа, дараачийн формацийн хүн байгальтай харьцах шууд холбооноос холдож, тэд амьтнаас авч байгаа зүйлээр хэрэгцээгээ бүрэн хангах болжээ. Хүн адууг гаршуулж, орон зайг эзэмшив. Харин тэжээвэр амьтад хүнд хэрэгцээт идэш, хувцсыг бэлтгэхэд хүрэлцэх хэмжээгээр тусалж байлаа. Тэжээвэр амьтны шинэ төрөл яагаад үүсэхээ зогссон бэ гэдгийг үүгээр тайлбарлаж болно. Дээр үед гаршуулсан сүүн тэжээлтэн болон шувууд шинээр гаршуулсныг бодвол ажиллахад хялбар учир тэднийг сайжруулан өндөр ашиг шимт үүлдэр бий болгоход амар байсан явдал үүнд багагүй үүрэг гүйцэтгэжээ. 

	Манай өвөг дээдэст байсан ямар хэрэглүүрээр амьтанд нөлөөлсөн бэ? Соёлын доод түвшинд байсан атлаа тэд зэрлэг араатныг хэрхэн эрхшээлдээ оруулж, өөрчилж чадсан бэ?

	Эрдэмтэн Д. А. Кисловский (1898—1957) хүмүүс зэрлэг амьтдыг эрхшээлдээ оруулсан үндсэн дөрвөн хэрэглүүрийг тодорхойлон заажээ. Нэгдүгээрт амьтдын чөлөөт байдлын хязгаарлалт байв. Баривчлагдсан зэрлэг амьтдыг хашаанд буюу агуйд хорьж чөлөөт хөдөлгөөнийг хязгаарлан, зэрлэг үеийнх нь шинж болох амьдралын жирийн үйл ажиллагааг нь эвджээ. 

	Хоёрдугаарт, хомс хязгаарлагдмал тэжээлээр хугацаатай тэжээж, хоол боловсруулах эрхтний тогтолцоог өөрчлөв. 

	Гуравдугаарт, хүчтэй нь амьдарч, хүчгүй нь мөхөж байх байгалийн үйлчлэлийн хууль ихээхэн хэмжээгээр суларсан үед амьтдыг дайснаас аварч хамгаалах үүргийг хүмүүс өөртөө авсан байна. Үүний үр дүнд хүний эрхэнд амьдрах чадвартай, нэлээд дорой амьтад өсөж үржих бололцоо олж авчээ. 

	Дөрөвдүгээрт, хүмүүс эхний үед санамсаргүй, хожим нь тодорхой системтэйгээр явуулж байсан тохиромжтой хэвшлийн амьтдыг үржилд шилэн сонгох явдлыг Д. А. Кисловский онцгой үйлдэлтэй хэрэглүүр гэж нэрлэжээ. 

	Тэжээвэр амьтад хөндөөгүй байгалийн нөхцөлд зэрлэг өвгөө бодвол арчаа муутай дорой, амьдрах чадвар багатай байдаг. Иймд тэдэнд хүмүүсийн туслалцаа хэрэг болдог байна. Тэд шинэ нөхцөл ахуй, хүний шаардлагад амархан зохицдог юм. 

	Ямар ч үүлдрийн гэршсэн зүйл байнгын ажиллагаа шаардана. Хэрэв тэдний үржлийн ажилд анхаарал тавихгүй юм уу, хүрээлэн байгаа орчныг нь өөрчилбөл өөрсдийнхөө үнэт чанарыг түргэн алддаг байна. 

	Жек Лондон өөрийнхөө нэгэн өгүүлэлд, эрх нохой, хойд Аляскт очмогц зэрлэгшээд түүнд өвгийн төрөлх авьяас сэргэсэн тухай өгүүлдэг. «Удмаа дагаж» тэр нь эцсийн эцэст чонотой нийлжээ. 

	Ямар ч шалтгаангүйгээр ямаа, гахай, муур амархан зэрлэгшинэ. Тэдний үр удам байгалийн шалгарлын үйлчилгээ, гадна орчны нөлөөн доор өөрийн холын өвгийн гадна байдал, авир зангаа олж авна. Америкийн зах хязгаарт анх шилжин суугчдаас хулжсан адуу, түргэн хугацаанд зэрлэгшсэн мустанг болон хувирчээ. 

	Энэ бүхэн малчдын удаан хугацааны ажлын үр дүнд гаргаж авсан малын үнэт чанар зарим тохиолдолд тодорхой хэмжээнд хүртэл хуучин байдалдаа эргэж ороод гэршүүлэлтийн ажиллагаа ул мөргүй алга болж болохыг харуулж байна. 

Автоматаар үүсгэсэн тайлбар]

	АНХ НОХОЙГ ДАСГАВ

	Балар эртний аймгийн үед анх гаршсан амьтан нохой байсан тухай олон мэдээ баримт гэрчилж байна. Дорнод Азид ч, Ладожийн нуурын эрэгт ч, Баруун Европт ч галд шатдаггүй бүдүүлэг болхи эд хэрэгслийн дотор үнсэнд мезолитын үеийн сүүлчийн хүн малтлага хийхэд нохойн толгой зэрлэг араатны ястай хамт байв. 

	Анатомийн шинж тэмдгээр нохойн өвөг гэж барагцаалан тогтоожээ. Тэдний хойд зүгт чоно, өмнө зүгт чононоос гадна зарим зүйлийн дэлт чоно байжээ. Аль алинтай нь нохой төрөл болохыг тэднийг эвцэлдүүлэхэд үржилтэй үр удам гарган авч болдог бололцоо баталж байна. 

	Харин үхэр буюу хонь биш, чухамхүү яагаад нохой анхны тэжээвэр амьтан болов?

	Чулуун зэвсгийн үеийн чоно хүн хоёр ойр зэргэлдээ амьдарч үндсэндээ нэг төрлийн амьтдыг агнаж байжээ. Аль аль нь бүгсэн газраасаа ус ууж байгаа бор гөрөөс рүү дайрах буюу бугыг хөөнө. Энэ нь махны төлөө тэмцлийн өөрийн өвөрмөц өрсөлдөөн юм. Хүмүүс аль эрт зэвсэглэчихсэн, гал ашиглаж өөрийгөө хамгаалж чаддаг болсон байв. Харин ямар ч тохиолдолд хүүхдээ буюу шархдаж ганцаардсанаа гүйцэж очдог учир хүн рүү чоно дайрахыг тун ховор боддог байжээ. Хүмүүс чоно болон түүний бэлтрэгтэй ичээ олсон үедээ тэдний махыг идэхээс сэжиглэдэггүй байжээ. Гэвч осол багатай олз гэж үзэж чоныг тусгайлан агнадаггүй байсан байна. Хүмүүсийг томхон араатан агнахад хувь хүртэх гэж тооцон чоно, хүнтэй ойр байхыг эрмэлздэг байлаа. Аймхай цөөвөр чоно бүр ойртож балар эртний хүний үлдээсэн тэжээлийн хомсхон хаягдлаар хангагдаж байв. Ийм хэлбэрээр нохойн өвөг болох чоно хүнд ойр амьдрах болжээ. 

	Хүмүүс агналт урагштай, хоолны нөөцтэй үед бэлтрэг олоод түүнийгээ идэхгүй «тартагтаа тулсан өдөр» идэхээр үлдээнэ. Ийм амьтдын дотроос өөрийнхөө сүрэгт эргэж очихгүй, хүмүүсийн дэргэд үргэлжлэн амьдарч, өссөн амьтад ч тохиолдоно. 

	Махнаас гадна гаршуулсан чононд өөр нэг үнэт чанар «анчин хүний туслагч» байж болох юм гэж хүмүүс маш түргэн ойлгожээ. Чоно, хүнээс хурдан, шүдэрхэг том амтай, хамгийн гол онцлог нь үнэрийг мэдрэх маш нарийн чадвартай байна. Чонын эдгээр чанарууд нь хүнтэй ойр дотно амьдрахад шийдвэрлэх нөхцөл болж байжээ. Гэвч нохойн үеийг хүртэл хүн чоно хоёр тийм ойр дотно байгаагүй байна. 

	Нохойн үүлдэр угсаа хэв шинж маш олон янз байдаг. Тэдгээр нь биеийн хэмжээ, толгой, чих, сүүл, хөлийн хэлбэр, үсний урт, өтгөн, өнгө зэргээр өөр хоорондоо ялгаатай байна. Үүнд мэхгэр шувтан борз, мухар хоншоортой бульдог, зөөлөн урт үстэй сеттер, богино хөлт, урт биет таксы, өндөр сэрвээт, азийн хоньч нохой гэх мэт олон үүлдрийн ноход ордог байна. Нохойн өвөг удам нь нэг боловч 500 г — 60 кг хүртэл амьдын жинтэй байдаг. Эдгээрийг нэг өвөгтэй нэг зүйлийн амьтад гэж төсөөлөн ойлгоход бэрхшээлтэй учир олонх хүмүүс гайхаж сонирхдог юм. Жишээ нь Аристотель Эртний Грекийн нохойн үүлдрийг тодорхойлон бичихдээ: тэдгээрийн нэг хэсэг нь үнэгтэй, харин бусад нь бартай эвцэлдүүлснээс үүсжээ гэж багцаалсан байна. 

	Нохойн өвөг зэрлэг нохойн хэд хэдэн зүйл байсан гэж Чарльз Дарвин тооцсон боловч нохойн үүлдэр үүсэхэд зориудын шилэн сонголт чухал үүрэг гүйцэтгэсэн гэж үзжээ. Хүний хэрэгцээт зориулалтын холбоотойгоор тэдгээр нохойг бий болгожээ. Жишээ нь: богино үстэй, богиноссон буюу майга хөлтэй, нүүрийн яс дутуу хөгжсөн зэрэг олон шинж тэмдгүүд нь амьдрахын төлөө тэмцэлд саад болж чоно буюу дэлт чононы адилаар амьдарч чадахгүй юм. Гэтэл амьдралын огт өөр нөхцөлд хүний байнгын асрамжид байх тэжээвэр нохойд эдгээр шинж тэмдгүүд бий болжээ. Зориудын шалгарлаар удмаас удам дамждаг ер бусын эрэмдэг хувьсал ихэсжээ. 

	Хүний хэрэгцээт шаардлага, аж ахуйн зориулалтаас шалтгаалж нохойн шинэ үүлдэр төрлүүдийг бий болгож, «Мэргэжил» эзэмшүүлэн ашиглах болжээ. 

	Балар эртний хүмүүс эхний үед нохойг маханд ашиглаж байлаа. Хүрэл зэвсгийн үед жишээ нь боол эзэмшигч Карфаген улсад нохойн шарсан махыг амттай хоолонд тооцож байв. Хятад улсын махны үүлдрийн чау чау нохой өнөө хүртэл хадгалагдан үлдсэн байна. 

	Чулуун зэвсгийн үед нохойг анд ашиглаж эхэлжээ. Нохой араатныг мөрдөж, хөмрөглөн бүсэлж авлахад оролцож байв. Тэр үед тусгай анч үүлдрийн нохой байгаагүй юм. Гэвч нохой анчийн ба манаачийн үүрэг гүйцэтгэж байжээ. 

	Мал аж ахуй бий болмогц нохойд сүрэг хамгаалах шинэ үүрэг бий боллоо. Аажимдаа мал хариулагч хэвшлийн нохой үүсжээ. Хожим нь манааны ба байлдааны нохой, эцэст нь аж ахуйн зорилтыг бодвол наргианд илүү ашигладаг жижигхэн, тасалгааны хэвшлийн нохой үүсжээ. 

	Эртний Египетэд хадгалагдаж үлдсэн нохойн дүрсээр манай тооллоос 2500 жилийн өмнө төрөл бүрийн үүлдрийн нохой байжээ гэдэг дүгнэлт хийсэн байна. Тэдгээр нь орчин үеийн мухар хоншоортой хүчирхэг эрүүтэй Дог, богино үстэй, босоо чихтэй Тайга, Борз ба жижиг хаванцар нохдыг санагдуулсан ноход байжээ. Египетэд чоно хэлбэртэй ноход амьдарч байсан байна. Анубису бурханд зориулсан дэлт чонын толгойг дүрслэн дуурайсан тасалгааны жижигхэн нохойн онцгой үүлдэр байлаа. 

Автоматаар үүсгэсэн тайлбар]

	 

	Чононцор, Борз, Тайга нохойн дүрс

	(Египет)

	 

	Эртний Грект нохойн найман үүлдэр байсан байна. Ромын эзэнт улсад тэдгээрээс гадна Албанийн, кельтийн, сарматын, иберийн ба бусад шинэ үүлдэр бий болжээ. Археологийн тодорхойлолтоор Америкт нохойг гаршуулаагүй байна. Харин Азиас шилжиж нутагшсан аймгуудыг дагаж хагас тэжээвэр болсон ноход тэнд иржээ. Австралид нохой европчуудтай хамт ирсэн байна. Тэнд тэжээвэр болсон зэрлэг нохой динго нь европын зэрлэгшсэн нохойн төрөл юм. Уугуул нутгийн австраличууд түүнийг дахин тэжээвэр болгож эхэлжээ. 

	Орчин үеийн нохойн үүлдрийн гарал үүсэл маш нарийн төвөгтэй юм. Тэдгээрийн ихэнх нь нэг биш удаагийн эвцэлдүүлэг, нарийн чиглэлтэй сонгон үржүүлсний үр дүн юм. Одоо байгаа ихэнх үүлдрийн ноход «төрөлжсөн мэргэжлийн» онцгой шинжтэй юм. 

	Академич С. Н. Боголюбский устаж үгүй болсон ба одоо байгаа нохдын үүлдрийг таван үндсэн хэвшилд хуваажээ. 

	 

	Нэгдүгээр хэвшил: 

	Чоно, дэлт чононоос гарал үүсэлтэй сагсгар хав дүрст. Үүнд Швейцарын (хожим Ледог) шонт барилгыг малтах үед олдсон сагсгар хав хамаарна. Энэ хэвшлийн нохой Ромын эзэнт улс, европын янз бүрийн орнууд болон Сибирь, Хятадад байсан байна. Орчин үеийн үүлдрээс янз бүрийн сагсгар хав терьер ба пингерүүд энэ хэв шинжид хамаарна. 

	Эдгээр нь үндсэндээ их хөдөлгөөнтэй, сэргэлэн жижигхэн ноход юм. Тэдний дотор одой үүлдрүүд ба албаны зориулалттай харьцангуй том ноход ч тохиолдоно. 

	 

	Хоёрдугаар хэвшил: 

	тайга хэлбэрийн нохой. Өргөн толгойтой, богино хоншоортой, унжмал урт чихтэй, хүдэр том биетэй нохой юм. Хойд Африкийн тэжээвэр болсон чоно - дэлт чононоос гаралтай тайга нохой нь эхлээд Египетэд хожмоо Грек, Ром, бүх Европт тархан дэлгэрчээ. Тайга нохойг анд ганцаар, хосоор, сүргээр нь ашиглана. Тэд тэсвэртэй, маш сэргэлэн, үнэрлэх эрхтэн онцгой хөгжсөн, их хурдан байдаг. Тайга нохой ангийн мөр илрүүлмэгц зоримог мөрдөн хөөж, «ай-яй-яй» гэсэн аяыг санагдуулам улин хуцна. Тэд, анг буудуулахаар анчин хүний бүгсэн газар луу хөөж авчирна. 

	Тайга нохойноос гадна анг хурдан хөөж барихад зохицсон хэвшлийн ноход байдаг. Үүнд: пайнтер, сеттер, немцийн1 легавы спаниель гэх мэт бусад ноход хамаарна. 

Автоматаар үүсгэсэн тайлбар]

	 

	Оросын Борз үүлдрийн нохой

	 

	«Легавы» гэдэг нэр «хэвтэх» гэсэн үгнээс гарчээ. Буу хэрэглэхээс өмнө эрт цагт тийм нохой шувууг мөрдөн олж түүний ойролцоо хэвтдэг байжээ. Анчин түүнийг нь үзэж дөхөн очоод, шувууг тороор барина. Эдгээр бүх үүлдрийн онцлог нь үнэрлэх эрхтэн онцсайн хөгжсөн тэсвэртэй (ангийн өмнөөс үсрэхэд биеэ бэлтгэн хэвтэж, чимээ гаргахгүй болох) буудагдсан шувууг олж, анчинд авчрах чадвартай байна. 

	Тайган нохдод эртний богино хөлт Такс нохой хамаарна. Такс нь үнэг, дорго мэтийн нүхний амьтдыг агнадаг байна. 

	 

	Гуравдугаар хэвшил: 

	Борз нохой нь хамгийн хурдан нохой юм. Тэдний яс нарийн, булчин хатангир, хоншоор уртавтар, хөл урт, цээж хавчгар, арьс нимгэн байна. Борз нохой секундэд 18 метр хурдална (салхины хурдын 8 баллтай тэнцэнэ). Энэ нь чонын хурднаас нэг хагасаас хоёр дахин хурдан гэсэн үг юм. Харин Борз нохой нь уралдааны морь, үчинбэр, оронго, зээр зэрэг зарим амьтдыг хурдаараа гүйцдэггүй байна. 

	Борз нохойг шувууны анд өргөн ашиглана. Тайга нохойноос ялгаатай нь анг хөөн гүйцэж тэднийг барьж чаддаг байна. Харин мод, бут мэт элдэв саад хурдан гүйхэд нь саад болдог учир цагаан газар Борз нохойтой ан хийхэд тохиромжтой байдаг. 

	Борз нохой нь тайган нохойн нэгэн адил Хойд Африкаас гарал үүсэлтэй юм. Хэвшлийн ялгаа нь чиглэлтэй үржлийн ажил явуулснаар хожим илэрчээ. 

	 

	Дөрөвдүгээр хэвшил: 

	Дог хэлбэрийн нохой хамгийн том, хүчирхэг, тэд чонотой ойролцоо юм. Хүнд, хөвсгөр бие цогцостой, хоншоорын арьс нь атираатай, унжсан уруултайгаараа ялгагдана. Тэднийг орон сууц, мөн түүнчлэн мал сүргийг махчин араатнаас хамгаалахад ашиглана. 

	Малталтаар дүгнэн үзэхэд Дог хэлбэрийн нохой нь чулуун зэвсгийн үед хүнийг дагасан боловч мал аж ахуй хөгжихийн хамт онцгой тархжээ. Дог хэлбэрийн нохойг Эртний Египетэд үржүүлж байжээ. Том Дог нохой манай тооллоос мянга илүү жилийн өмнө Ассирт тархсан байв. Тэд богино хар үстэй, чих нь босоо, нугарсан дэгээ сүүлтэй байлаа. Тэднийг зэрлэг адуу мэт томхон амьтан агнахад ашиглаж байжээ. Бүр эртнээс төвөдөд маш том дог байсан бөгөөд түүнгүйгээр сарлагийн ан бүтдэггүй байжээ. Догийн тухай дурсамжийг манай тооллоос II мянган жилийн өмнөх хятадын бичмэл эх бичгээс үзэж болно. 

	Тийм хэвшлийн зоригтой нохойг Ассир, Вавилон, Персид дайнд ашиглаж байсан ба тэд эртний кельт, гунн, тевтон аймагт байлаа. Карфагены цэргүүд бүхэл бүтэн нохойн газар нутагтай байв. Нохойнууд дайсны морин цэрэг рүү дайрч, морины хамрын нүхнээс шүүрч барина. Сум, илдээс хамгаалахын тулд нохойд хуяг, гархин хуяг өмсгөнө. Том өргөстэй хүзүүвч нь тэднийг дайсны нохойн довтолгооноос хамгаалдаг байв. Дог нохой тулалдаанд оролцохоос гадна боол болон олзлогдогсдыг харгалзан хүргэж харуулын үүрэг гүйцэтгэнэ. 

	Карфагены ойролцоо манай тооллоос өмнөх зуунд хотыг дайснаас хамгаалсан нохойн хөшөөг босгосон байлаа. Дайсны бүслэлтийн үед нохой хуцаж, хот хамгаалах цэргийг сэрээдэг байжээ. 

	Дог хэлбэрийн нохойн хэвшилд данийн, германы, төвөдийн дог, ньюфаундленд, сенбернар, волкодав, мастиф, бульдог, бээжин хав, Кавказ, Туркмен; Узбекистан, Монгол, Испанийн нутгийн үүлдрийн нохой хамаарна. 

	Зоригт нохой

	 

	Тавдугаар хэвшил:

	хонин сүргийг хариулуулахын тулд гаргаж авсан хоньч нохой. Тэд Европт нэлээд хожуу (хүрэл зэвсгийн үед) газар тариалан, хонины аж ахуй хөгжихөд хамгаалах төдийгүй, харин хонин сүргийг хариулах, тэдгээрийг тариаланд оруулахгүй байх шаардлага гарсан үед бий болжээ. Хоньч нохой нь дог хэлбэрийн нохойг анч үүлдэртэй эвцэлдүүлж гаргасан нутгийн лайк нохойноос гарсан бололтой. Хоньч нохойг бий болгоход зэрлэг зээр, янгирыг хөөж сурсан энэтхэгийн чоно оролцжээ гэсэн таамаглал байдаг. Чононы зан авирыг удамшуулсан хоньч нохой нь сүргийг жолоодох гайхамшигт чадвартай байдаг. Хожим нь түүнийг эрлийн албанд сургах болжээ. 

	Хоньч нохойд өргөн тархсан дорнод европын (германы), шотландын (калли), унгарын, украйны, хойд кавказын болон бусад нохой хамаарна. Нэг зүйл жижиг хоньч нохой хэдэн арван жил нохой авчрахыг хуулиар хориглосон (галзуу тараахын эсрэг арга хэмжээ) Австралид үүсжээ. 

	Лайк нохой гавлын ясны бүтцээр янз бүрийн хэвшилд хамаарч, гагцхүү гадна хэлбэр, зан авир, тархсан нутаг орноор төстэй учир тухайн ангилалд орохгүй, өөртөө онцгой бүлгийг төлөөлнө. Энэ нь үндсэндээ ЗСБНХУ-ын Хойд болон Скандинавын орны ноход юм. 

	Лайк нохойн онцгой шинж нь чих босоо, сүүл дээш нугарч мушгиран эргэсэн, ихэвчлэн янз бүрийн алагласан зүстэй, шулуун урт үстэй. Хоншоор шулуун буюу огцом хотойгоогүй, эрүүгээ нягт бүрхсэн арьстай байна. Лайк нохой давхиж байгаа үедээ мөр нь нэг нэг шугаман дээр байрласан хөлийн гишгэлттэй, хүйтэн, өлсгөлөнд маш их тэсвэртэйгээрээ ялгагдана. Үндсэндээ тэд жижиг, том анг агнадаг ноход юм. Амьтан буюу шувууг хармагц чанга хуцаж, эзнийхээ анхаарлыг татдагаар өөрийнхөө нэрийг олж чадсан юм. 

	Лайк нохойг дотор нь баавгай руу довтолж сурсан баавгайн лайк, бугын лайк-жижиг нохой гэж ялгана. Хөллөдөг нохой онцгой бүлгийг бүрдүүлнэ. Гаж буруу тал нь тэд хуцаж, ульж, архирч сурчихсан байдаг, хуцах нь тэдэнд их баярласнаа илэрхийлж байгаа ховор үзэгдэл юм. 

	Оньсон тээврийн хэрэгсэл үүсэхээс өмнө хойд зүгт нохойг тээвэр уналгад ашиглах явдал тархаж олон газарт явах ганцхан арга нь болсон байлаа. Канад, Аляскт арзгар мөсөөр явахдаа лайк нохойг бодвол нэлээд том нохойг «дэвүүрт», сэвсгэр, цасан дээгүүр явахад тохиромжтойг бодож цувруулан хөллөнө. 

	Нохойн онцгой бүлэг нь золбин ноход юм. Энэ нь Өмнөд Ази, Хойд Африкийн гэр оронгүй тэнүүлч ноход юм. Гадна талаасаа тэд өөртөө ямар нэгэн тодорхой хэвшлийг төлөөлөхгүй. Золбин амьдарч хот, суурин газрын эргэн тойрны янз бүрийн хаягдлыг иднэ. 

	Манайхны «тэнэмэл нохой» гэж нэрлэдэг нохдыг үүлдэр буюу бүлэг гэж тооцдоггүй. Эдгээр нохой нь төрөл бүрийн үүлдрийн тохиолдлын эрлийз бөгөөд гадна дүрсээрээ янз бүр байдаг юм. 

	Хүнтэй мянга мянган жилээр хамт амьдарч, янз бүрийн үүрэг гүйцэтгэсэн нохой бол эргэлзээгүй «оюун ухааны» бөгөөд тэжээвэр амьтдын хамгийн дээд нь юм. Хэрэв өвсөн тэжээлт тэжээвэр амьтдыг тэдгээрийн зэрлэг өвөгтэй харьцуулахад уураг тархины хэмжээ, мэдрэх эрхтний чадвар багассан бол нохойд тийм өөрчлөлт гараагүй байна. Олонх үүлдэрт гавлын ясанд биш харин нүүрийн ясны дутуу хөгжил хааяа үзэгдэнэ. 

	Нохой хүнтэй дотно харилцах үед тэдэнд шаардлагатай, өөрийн «хэл» эрчимтэй хөгжжээ. Энэ нь янз бүрийн дуу, дууны өндөр нам төдийгүй, харин сүүл, чих, саврын бүхэл бүтэн дараалсан хөдөлгөөн юм. Нохой тэдгээрийн тусламжтайгаар нэлээд нарийн ойлголт илэрхийлэх чадвартай байдаг. 

	Бидний сэрэлд хүртэхгүй зүйлийг ч нохой нарийн үнэрлэж мэднэ. Нохойн харааны мэдрэх чадвар үнэрийн мэдрэх чадвараас арай дутмаг байдаг тул нохойг үнэрийн орчлонд амьдрагч амьтан гэж хэлж болно. Нохой өөрийнхөө үнэртэлтээр заримдаа сонсголоор хүрээлж байгаа орчлонд бидний сэрэлд хүртэхгүй зүйлийг ч мэдэж, таамаглахдаа биднээс илүү чадвартай юм. 

	Нохойн үнэнч амьтан болох нь амьдралаар батлагдсан байна. Тэд хүнд дассан нь шагшин гайхах сэтгэгдлийг төрүүлж байдаг юм. Италид нэг нохой эзэнтэйгээ автобусны зогсоолын дэргэд өдөр бүр уулздаг байжээ. Гэтэл дэлхийн хоёрдугаар дайн болж эзэн нь фронтод яваад эргэж ирээгүй байна. Нохой нь олон жилийн турш өдөр бүр автобусны зогсоол дээр ирж эзнээ тэсвэртэй хүлээж байгаад эзнээ нас барсны дараа хоолноос гарч, үхсэн тухай баримт хэн бүхэнд тодорхой юм. 

	Нохой нь хилчид, эрүүгийн хэргийг эрэн сурвалжлах газрын ажилтнууд, манаач, төрөл бүрийн газрыг хамгаалагч нарын юугаар ч сольшгүй туслагч билээ. Фашистын дээрэмчид Москвад халдсан Агуу Эх орны дайны үед дайсантай тэмцэхэд нохойг өргөн ашигласан юм. Хэвлий, нуруундаа гранат зүүсэн, сургуультай ноход танк доор гүйн орж түүнийг тэсэлж байв. Мина илрүүлэгчийн үүргийг нохой онцгой идэвхтэй гүйцэтгэнэ. Үүнээс гадна асрагч нохой, аврагч нохой байдаг. Ууланд төөрсөн, усанд живсэн хүмүүсийг авардаг сенбернар, ньюфаундленд үүлдрийн ноход байдаг. 

	Лабораторийн амьтны хувьд нохой шинжлэх ухааны нээлтэд ч гэсэн багагүй хувь нэмэр оруулсан юм. Тархины том тал бөмбөрцгийн хальсны ажиллагааг академич И. П. Павлов нохой дээр туршиж судалсан байна. Одоо ч гэсэн амьтдын бие судлал, эмгэг судлалын шинжилгээнд нохой өргөн ашиглагдаж байна. Колтуш дахь дээд мэдрэлийн үйл ажиллагааны институтийн байшингийн дэргэд нохойн хөшөөг босгосон нь түүний ач тусыг үнэлсэн хэрэг юм. 

	Нохой сансар судлалд хувь нэмрээ оруулж сансрын хөлгийн анхны зорчигч болсон нь хүн төрөлхтөнд тодорхой юм. Лайка, Чернушка, Белка дуудлагатай ноход сансарт зорчих анхны замыг хүнд нээж өгснийг бид сайн мэддэг. 

	МАХНЫ АМЬД НӨӨЦ

	... Өдөр өнгөрлөө. Нарны сүүлчийн туяа найлзуур, мөчрийг нэвт гэрэлтүүлж, царсны навч хаа нэгтээ алтарна. Мөөг, чийг үнэртэн ой аажмаар харанхуйд живнэ. Ойн зэрлэг гахай ширэнгээс гарч ирэхэд том соёогоор зэвсэглэсэн толгой, хүчирхэг их бие, өтгөн ширүүн хялгас зэрэг нь нарны сацрагт зэс туяа татуулан түүний бардам, сүрлэг байдал нь хүнээс ч араатнаас ч айдаггүй болгож, ойн эзэн мэт санагдуулна. 

	Зэрлэг гахай өнөөг хүртэл байгаа болохоор бид ч гэсэн тийм зураглалыг харж болох сон билээ. Энэ амьтан эрт дээр үеэс эхлэн дэлхийн бөмбөрцгийн хойд хагаст Атлант далайгаас Номхон далай хүртэлх ойн зурвасаас өмнөд уулын гүдэн гүвээ хүртэлх нутагт амьдарч иржээ. Хүчирхэг, догшин зэрлэг гахай нь харанхуйлагдсан чийгтэй газар ойн ширэнгэ, уулын хавцал, бут буюу зэгсний шугуйд хэсэг бүлгээрээ амьдарна. Уртавтар хэлбэртэй бие, зузаан арьс, урт ургасан ширүүн хялгас нь ширэнгэ шугуйд явахад тохиромжтой. 

	Зэрлэг гахай нь бүрэнхийгээр олзондоо гардаг үндсэндээ шөнийн амьдралтай юм. Тэд шөнөдөө 30 илүү километр явж чадна. Үндэс, мөчир, үр жимс, царсны боргоцой, самар, мөөгөөр хооллодог, шавжийн авгалдай иддэг, сэг зовлогыг ч сэжиглэдэггүй элдэв идэштэн амьтан юм. Суурин газар ойртож очоод тариаг чийрлэчихнэ. Тэд өөрийнхөө хоншоороор газрыг сайн сэндийлж 2—3 сантиметр бүдүүн үндсийг малтаж гаргах чадалтай. Үнэрлэх эрхтэн сайн хөгжсөн, амтат тэжээлийг газрын гүнд ч байлаа гэсэн мэдэрч олох чадвартай. Уснаас айхгүйгээр усны зарим ургамлын үндсийг малтаж ашиглана. Хөгшин бодон соёогоороо модны их биеийг түншиж жимс, самрыг нь унагана. Намар хоол. тэжээл элбэг байдаг тул зэрлэг гахай нь их таргална. Энэ нь өвлийн нөөц болно. 

	Зэрлэг бодонгийн амьдын жин 200 килограмм, сэрвээний өндөр 95 сантиметр хүрнэ. Харин богино зайд (1,5 километрт) түргэн гүйж чадна. Усанд сайн сэлнэ. 

	Европын зэрлэг гахай

	 

	 

	Мэгж биеийнхээ тууш өвөрмөц хар алаг бидэртэй арав хүртэл зулзагыг жилд нэг удаа төрүүлнэ. Энэ нь ширэнгийн дэвсгэр өнгөтэй ижилсэх байгалийн зохилдлогоо юм. Мэгж өөрийнхөө зулзагуудыг хамгаалан, хэвтрээсээ зөвхөн өдрийн цагт гадагш гарна. Зулзагуудын анхны чарлалтаар мэгж залуу бодонг дагуулан тэднийг хамгаалахаар ирнэ. Зулзагууд эхийнхээ сүүг 2,5—3 сар хүртэл хугацаанд хөхөж, бэлгийн боловсролт гүйцтэл эхийнхээ дэргэд байна. 

	Зэрлэг гахай нь аймшигт соёо, догшин зантай тул шархадсан үед нь агнахад хамгийн аюултай байдаг. 

	Зэрлэг гахай нь хивэгч биш салаа туурайт сүүн тэжээлтэн юм. Гахайн нам жинхэнэ гахайн салбар намд хамаарна. Анатомийн зарим шинж тэмдэг, тухайлбал шүдний тоо, хэлбэрээр бусад гахайнаас ялгагдах хоёр өөр салбар намын (Өмнөд Азийн Шри-ланк арал дээрх бабируссба өмнөд Америкийн пекар) гахай байдаг. Бабируссын бодонгийн дээд эрүүний соёо нь эвэр хэлбэртэй ар тийшээ эргэсэн байна. Харин доод эрүүний соёо нь дээшээ тэр зүг рүүгээ налуу ургасан байна. 

	Зүүн өмнөд Азийн үүт гахай, Калимантан, Сулавесийн арлуудын гахай, Африкийн бийрэн чихт гахай нь тэр салбар намын зэрлэг гахайн нэлээд ойрын «төрөл» юм. 

	Тэжээвэр гахайн өвөг нь бие биеэсээ ихээхэн ялгагдах зүйл: европ, энэтхэг, газрын дундад далайн зэрлэг гахай байсан нь нотлогджээ. 

	Археологичдын олж илрүүлсэн. гэрийн тэжээвэр гахайн илэрхий шинж тэмдэгтэй гахайн гавлын яс нь мезолитийн үед, нэлээд олонх нь — шинэ чулуун зэвсгийн үед хамаарч байна. Тэдгээртэй хамт гэрийн тэжээвэр амьтдаас нохойн яс л олджээ. Энэ нь нохойн дараа хоёр дахь тэжээвэр амьтан нь гахай болсон гэдгийг гэрчилж байна. 

	 

	Яагаад нохойн дараа чухамхүү гахайг гаршуулж, тэжээвэр болгосон бэ?

	Нэгдүгээрт, 

	зэрлэг гахай бусад амьтдыг бодвол суурьшсан хүнээс бага айж байжээ. Хүн аажмаар тариа тариалж эхэлсэн төрөл бүрийн ургамал тэдний сонирхлыг татжээ. Зэрлэг гахай цэвэр «шөнийн хулгайч» байсан тул түүнтэй эвлэршгүй тэмцэл явуулавч тэд хүнээс салахгүй ойртон ирж байлаа. 

	 

	Хоёрдугаарт, 

	гахай элдэв идэштэн. «Эрхэнд орсон» торойг бэлчээрт идээшлүүлэхэд амархан (тэд сууцны ойролцоо ургасан ургамал болон хүнсний хаягдал зүйлийг дуртай иднэ) байлаа. Цөөвтөр сүрэг гахайд их хэмжээний бэлчээр, тусгай тэжээл бэлтгэх явдал шаардагддаггүй байв. 

	 

	Гуравдугаарт, 

	гахай амьдралын шинэ нөхцөлд амархан зохицож түргэн өсөж, махаа нэмэгдүүлж, ихээхэн төлөрхөг чанартай байв. Гахайг гаршуулсан нь хүмүүсийг суурьшиж амьдрах бололцоо олгожээ. Тэнүүлч анчин аймагт нэг нутгаас нөгөөд тууварлах бололцоогүй учир гахай байгаагүй юм. Африкийн олонх аймаг ба папуасуудад харьцангуй саявтархан нохойноос гадна цорын ганц тэжээвэр амьтан нь гахай байлаа. 

	Угсаатны зүйч Н. Н. Миклухо-Маклай (1846—1888) бүр төмөрлөгтэй танилцаагүй үед Шинэ Гвинейн папуасуудад очиж үзжээ. Тэдэнд чулуун сүх, хулсан ба ясан хутга, нум, сум байжээ. Тэжээвэр амьтдаас папуасууд нохой, гахай үржүүлж байв. Хөлөг онгоцон дээрх үнээг хармагц тэд толгой дээрээ шүдтэй том гахай гэж андуурчээ. 

	Эрт өнгөрсөн үед гахайн аж ахуйг гахайн биологийн онцлогт нэлээд зохицсон ойн ба ойт хээрийн бүсүүдэд хөгжүүлж байв. Тэднийг хээрийн ба хагас цөлд бараг үржүүлдэггүй байсан учир тал хээрийн ард түмэн, эртний еврейчүүд, лалын шашинтан хүнсэндээ « ер бишийн, харш амьтны» мах хэрэглэхийг хориглосон нь санамсаргүй хэрэг бишээ. 

	Эртний Египетэд гахай их байжээ. Энд гагцхүү тэдгээрийг бохир амьтан гэж тооцож гахайчин гахай үржүүлэгчдийг сүмд ч хүртэл орохыг хориглоно. Зургаар дүгнэн үзэхэд египетийн гахай цаг уурын нөхцөлөөс шалтгаалан урт хөлтэй, туранхай байсан бололтой. 

	Эртний Египетийн гахай

	 

	Эртний Месопотамыг малтахад гахайн дүрс зураг олдоогүй байна. Тэнд гахайн аж ахуйг эрхэлж байсан эсэх нь маргаантай асуудал юм. Нэлээд хожим Ассир, Персийн үед гахай үржүүлж байсан нь л нотлогджээ. 

	Шинэ чулуун зэвсгийн үед хамаарах Швейцарын шонт барилгыг малтахад хүлэрт намгийн гэж нэрлэгдсэн гахайн яс, гавлын яс олдсон байна. Тэд тэжээвэр гахайнхтай маш ойролцоо. Үзтэл, Европт Ази, Африкийг бодвол эрт үед тэжээвэр, зэрлэг гахайн өөрийн голомт байжээ. 

	Газрын дундад тэнгисийн хойд эрэг хавийн газрыг гахай тэжээвэр болсон бүсийн нэг гэж мөн нэрлэж болно. Эртний Грекийн домогт зэрлэг гахай агнасан уран дүрслэлийг тодорхойлон бичсэн байдаг. Домгийн баатар Тезе Кромион нутаг орныг хэрцгий бодон гахай фийягаас аварсан Геракл, өөрийнхөө арван хоёр гавьяаны нэгийг байгуулан талбайг бүрэлгэн сүйтгэгч зэрлэг гахайг амьдаар нь барьж, түүнийгээ Микенд авчирч өгчээ. Зэрлэг гахай агнаж байгааг ваар, бунхан дээр дүрсэлжээ. 

	Эртний зохиолчид тэжээвэр гахайн тухай бас тэгээд гахайчдын тухай их хүндэтгэлтэйгээр үнэлж, дурсдаг. Грекчүүдэд гахайн аж ахуй нь хүндтэй ажил байсан бололтой. Гомерийн «Илиада» найраглалд «бурхантай тэнцэгч гахай хариулагч» Парисын Приам хаан хүү гэж нэрлэжээ. «Бурхны гахай хариулагч»-ийн тухай «Одиссе»-д Евмей 600 мэгж, 360 бодонтой байлаа гэж тодорхой мэдэгджээ. Тэр баатарлаг найраглалд гахай бас л бүр гаршаагүй байсан ба модорхог ууланд хариулж, тэдгээрийг хамгаалагч хүмүүсээс тодорхой зориг самбаа шаардана. 

	Эртний Ромд гахайн аж ахуй сайн хөгжсөн байлаа. Гахайг хохирогч амьтанд тооцдог. Гэр бүл бологсдод зулзагыг бурхан өргөл болгон барьдаг гэсэн нь сонирхолтой. Хуримын тийм өвөрмөц билэг тэмдгийг амьдралын агуу их хүчин зүйлээр ойлгосон гахайн төлөрхөг чанараас сонгож авсан бололтой. 

	Ромчууд гахайн бордоо, үржүүлгийн олон арга барилыг эзэмшжээ. Манай үеийг хүрч ирсэн мал аж ахуйн Варронын (манай тооллоос өмнөх 116— 27 он) гарын авлага нь хээлтүүлэгчийн сонголт, зулзагыг эхээс салгах, гахайн тэжээллэг, тэдгээрийн арчилгааны дүрмийг багтаажээ. Ойгоор тархчихсан, бүх сүргийг дохиогоор цуглуулахын тулд арвайгаар тэжээх, угжихад дуудахад ирдэг болгож сургахад зулзагыг жуучилна. 

	Тэр үеийн амьтдын янз бүрийн дүрсээр дүгнэхэд ромчууд түргэн өөхлөх чадвартай, махны сайн чанартай гахайн боловсон үүлдэртэй байжээ. Эртний ромын зохиолч, философич Сенек (манай тооллоос өмнөх 4 он—манай тооллын 65 он) орчин үеийн хэмжих системд шилжүүлснээр 400 килограмм жин дарж байгаа хөнгөлсөн гахайн арьсан доорх өөхний зузаан 30 сантиметр орчим байна гэж бичжээ. 

	Гахайн махаар 50 илүү янз бүрийн хоол бэлтгэдгийн дотор гуя, хиам, зайдас орно. Найрлах үед бүтнээр шарсан гахай хэрэглэнэ. Заримдаа ширээн дээгүүр нисэж бүгдийн инээд хүргэхэд зориулж тэд шарсан гахайн хэвлийг амьд тагтаа, хөөндэйгөөр дүүргэнэ. Ромын эзэнт улсын зах хязгаарт ч гахайн аж ахуй хөгжиж байсан юм гэдэг мэдээ бий. Гахайн бүтээгдэхүүнийг тэндээс Ромд авчирч байв. 

	Дундад зууны үед европын орнуудад гахайн аж ахуйн арга техник буурч ромын үүлдэр ч устжээ. Газар сайгүй гахай үржүүлэх болж харин арчилгааны нөхцөл муудаж, зэрлэг гахайтай үе үе давтагдах санамсаргүй эвцэлдүүлгээс болж тэдгээрийн хэвшил нэлээд болхи болжээ. 

	Европын хуучин алдаршсан үүлдрээс английн урт чихт гахай, том, өтгөн үст, урт шулуун хоншоорт ба өндөр хөлт, түүнтэй төстэй польшийн урт чихт, баварын богино чихт, нормандын үүлдрийг ашиглаж байжээ. Тэд бүгд болхи бие бялдартай, удаан өсөлттэй байв. Италид тархсан неаполитаны гахай махны сайн хэлбэртэйгээрээ ялгагдаж байв. Энэ нь хэзээ нэгэн цагт Ромд үржүүлж байсан үүлдрийн удам байж болох юм. 

	Гахайг тэжээвэр болгосон эртний өөр бүсэд Дорнод Азид үндсэндээ нэлээд жижигхэн, дулаан уур амьсгалд зохицсон зэрлэг бодонгийн өөр зүйлийг гаршуулжээ. 

	Хятадад гахайг манай тооллоос 2000 жилийн тэртээгээс хожуугүй шинэ чулуун зэвсгийн үед үржүүлж эхэлжээ. Тэнд богино чихт ч, урт чихт ч гахай байлаа. Буддын шашинтны дунд гахайн аж ахуй онцгой тархжээ. Япон, энэтхэгт гахай их үржүүлж байв. 

	Энэтхэгийн үүлдрээс хятад, японд үржүүлдэг багт гахай их тархсан байна. Жижиг атираатсан арьс, том унжуу чих нь түүний онцгой шинж юм. 

	Эртний европт дорнод азийн гахай ирсэн эсэх нь тодорхойгүй юм. Ойрх Дорнодоор худалдааны солилцоогоор буюу дайны олз маягаар тэдгээрийг аваачсан байж болох юм. Ромчууд өөрийнхөө нутгийн гахайг сайжруулахад дорнодын үүлдрийг ашиглаж байсан бололтой. 

	Гахай нь сайн тэжээллэг, арчилгаанд амархан хувьсана. Тэднийг нямбай арчилж, хязгаартай зугаалуулан, харин гол нь тохиромжтой чанараар нарийн тохируулан сонговол үүлдэр түргэн сайжирна. Тэжээллэгийн хэлбэр, сэндийлэх шаардлагатай газар байхгүй байх нь юуны өмнө гавлын ясны хэлбэрт, хоншоорын яс дутуу хөгжихөд тусгалаа олно. Тэжээвэр гахайд толгойны хэлбэр өөр болж ширүүн хялгас, булчингийн хөгжил мууджээ. 

	Хэрэв гахай тэжээллэгийн урьдах нөхцөлд орж, аргагүйдэн хөрс онгичиж байвал, тэд түргэн зэрлэгшиж хэд хэдэн үеийн дараа өөрийнхөө өвгийн шинжийг сэргээнэ. Мохоо хоншоорт зулзагууд үхэж, үр удам үлдэхгүй, харин амьд үлдсэн нь зөвхөн газар ухах чадвартай байна. 

	Агуу их нээлтийн үед дорнодын гахайг португалын далайчид Европт авчирчээ. Эдгээр амьтдын оролцоотойгоор түргэн өсөлттэй, сайн чанарын махтай, португалын шинэ үүлдрийн гахай бий болжээ. Португалийн гахай хар зүстэй урагшаа чиглэсэн богино чихтэй, нэлээд бөөрөнхий хэлбэрийн их биетэй байна. 

	XVII зууны үеийн Англи нь ихээхэн хөгжилтэй капиталист орон боллоо. Бусад орныг бодвол, тэд мал аж ахуйг хөтлөх эрчимтэй аргад эрт шилжжээ. Зах зээлийн шаардлага их ашиг шимт, шинэ үүлдэр гаргахыг шаардсан байна. 

	Английн нутгийн гахай нь болхи бие бялдар, удаан өсөлттэйгөөрөө тодорхойлогдож байв. Тэднийг португал, неаполитан, хожим нь хятад, зүүн урд азиар авчирсан амьтадтай эвцэлдүүлжээ. 

	Гахайн шинэ үүлдэр гаргав. Тэдгээрээс темворс, беркшир, йоркшир үүлдэр онцгой ач холбогдолтой болов. Европын үндсэн ба дорнод азийн гахайн эерэг чанарыг хамтатган нийлүүлэх хүнд зорилт гахайчдын өмнө тулгарав. Европын гахай нь том биетэй, тэсвэртэй, төлөрхөг, сайн чанартай өөх өгдөг боловч арьс, мах ширүүн, удаан өсөлттэй, бага сүүтэйгээрээ ялгагдана. Тэдгээрийн эсрэг дорнодын ихэнх гахай хурдан өсөлттэй, их сүүтэй, бусад шинж тэмдгийн хөгжил муу байдаг. 

	Нутгийн гахайг гол төлөв хятадын богино чихт гахайтай нарийн төвөгтэй эвцэлдүүлэг явуулсны үр дүнд англичууд беркшрийг гарган авч, үүлдэр гаргасан нутгийн гүнгийн хэргэмийн нэр төрийг хүндэтгэн тэгж нэрлэжээ. Уг гахай хоншоорын үзүүр, хэнхдэг, хөл дээрээ цагаантай, хар зүстэй, бага зэрэг шантгар хоншоор бүхий жижиг толгойтой, хөл богино, их бие уртавтар байдаг. Хожим нь нутгийн гахайг неаполитан, хятадын хар гахайтай эвцэлдүүлсний ачаар английн том хар гахайг гарган авчээ. 

	Гаргаж авсан газраар тэгж нэрлэсэн, йоркшир бусдаас ирээдүйтэй нөлөө үзүүлэв. Энэ нь цагаан гахай. 

	Европын ба азийн үүлдрийн нарийн төвөгтэй эвцэлдүүлгээр эхлээд маш хэврэг бие цогцос, их шантгар хамар, түргэн өөхлөх чадвараар ялгагдах жижиг йоркширийг гаргаж авсан байна. Гагцхүү энэ нь хэтэрхий доройтсон бие цогцостой, төлөрхөг чанар муу үүлдэр байв. Жижиг йоркшир гахайг нутгийн гахайтай эвцэлдүүлэн том биетэй, нэлээд тэсвэртэй, сайн чанарын махтай дунд йоркширийг гарган авчээ. 

	Нэхмэлчийн мэргэжилтэй, английн сонирхогч гахайчин Турлей XIX зууны дундуур их амжилтад хүрчээ. Тэрээр эвцэлдүүлэг, чадварлаг тохируулан сонголтыг хэрэглэн йоркшир гахайнаас жин ихтэй, тэсвэртэй, хурдан өсөлт, төлөрхөг чанартай, их сүүлэг, махны гайхамшигт чанар өөртөө хосолсон том гахай гаргажээ. Шинэ үүлдрээ том йоркшир буюу английн том цагаан гахай гэж нэрлэх болжээ. Тэр нь өөрөө дэлхийд алдаршиж, одоо хүртэл өөрийнхөө эх оронд ба бусад оронд хамгийн их тархсан байна. 

	Англид өнгөрсөн зууны үед гахайн өөхгүй утсан махны хэрэгцээ, эрэлт хүсэлт их байв. Бүтээгдэхүүн үйлдвэрлэхэд 4 сантиметрээс зузаангүй гахайн цул өөхтэй сунгасан гулууз шаардагдана. Английн том цагаан гахай энэ шаардлагыг яг хангаж байв. Тэрээр маш сайхан утсан мах өгнө. 

	Гол төлөв Англиас үржлийн материал (их төлөв том цагаан гахай) авчирсны үр дүнд европын бусад оронд гахайн чанар түргэн сайжирлаа. 

	Хувьсгалаас өмнөх Орос оронд гахайн аж ахуйг эртнээс эрхэлж байв. Гахайг голомтгой биш, үрждэг амьтан гэж үнэлж байв. Гагцхүү манай нутгийн гахайн чанар өндөр биш байв. Томоохон аж ахуйнууд байсангүй. Гахайг ихэнхдээ сайн биш байранд байлгаж, хомсхон тэжээлээр тэжээж байлаа. 

	Тэр үед гахайн аж ахуй гол төлөв өөхний чиглэлтэй байв. Тамбов муж, Украины хойд талын ба Беларусын гахайг хамгийн сайнд тооцно. 

	Амьд гахайн өөхний зузааныг хамгийн бүдүүлэг аргаар тодорхойлж байжээ. Гахайг дуу гаргаж чарлатал нуруунд нь урт зүү зоож хатгана. Гахай дуу гаргаж чарлавал зүү маханд хүрлээ гэж үзээд зүүгээ авч хэмжин өөхний зузааныг тодорхойлдог байна. 

	Аугаа Их Октябрийн социалист хувьсгал хүртэл боловсон үүлдрийн гахайг Орост хязгаарлагдмал тоогоор авчирч байв. Зөвлөлт засгийн үед гахайн аж ахуйг үндсээр нь сайжруулж эхэллээ. Нутгийн гахайг нийтээр нь сайжруулахын тулд хилийн чанадаас цэвэр үүлдрийн өндөр ашиг шимт гахай авчирч үржлийн амьтдыг дагнан үржүүлэх аж ахуйнууд байгуулав. 

	Эх орны анхны үүлдэр талын цагаан гахайг гаргалаа. Украины өмнөд нутагт дээр үеэс жижигхэн, тэгэхдээ хуурай хээр талын нөхцөлд сайн зохицсон гахай үржүүлж байжээ. Академич М. Ф. Иванов (1871—1935) түүнийг өндөр ашиг шимт үүлдэр болгон өөрчлөхөөр шийджээ. Англиас том цагаан үүлдрийн Керзон хочтой бодонг худалдан авч, тэрээр түүнийгээ нутгийн гахайтай эвцэлдүүлж, хичээнгүй шилэн сонголтын үр дүнд ашиг шимээр английнхаас дутуугүй, гэхдээ өмнөд тал хээрт зохицох чанараа хадгалсан, нэлээд өтгөн,гэвч ширүүн цагаан хялгастай үүлдэр гаргаж авчээ. 

	Гахайчид миргород гэдэг бас нэг үнэт үүлдэр бий болголоо. Гоголийн дүгнэснээр, Миргород дээр үеэс хар алаг гахай гэж алдаршиж байсан гэж Иван Ивановичтай маргалдсаны дараа түүнд Иван Никифоровичийн бичсэн өргөдөл тэдний нэгийг мэдээжээр шүүхэд татжээ. Зөвлөлт засгийн үед нутгийн гахайг беркширтай эвцэлдүүлж мах-өөхний чиглэлийн шинэ, миргород үүлдрийг гаргаж авсан байна. Гахайд хар алаг зүс нь үлдэж, харин махны нь чанар сайжирчээ. 

	Сонгон үржүүлэх ажлыг сибирийн гахайтай явуулжээ. Тэр нь тэсвэртэй чанар, хатуу цаг уурыг амархан давдгаараа ялгагдах бөгөөд, харин жижиг биетэй, удаан өсөлттэй байлаа. Тэдний өтгөн, урт ширүүн хялгас дэлхийн зах зээл дээр алдаршжээ. 

	Сибирийн гахайд том цагаан гахайн цусыг эмх цэгцтэй сайжруулан эвцэлдүүлэх замаар Сибирийн нөхцөлд зохицсон чанараа хадгалсан, өтгөн ширүүн хялгастай, их ашиг шимт умард сибирийн гахайн үүлдрийг гаргаж авсан байна. 

	Манайд сүүлийн үед гахайн өөхний хэрэгцээ ихээхэн багасаж, харин гахайн өөхгүй махны эрэлт өсжээ. Залуу насанд нь маханд зориулан бордож, нядлахад тохирсон, шинэ үүлдэр бий болгох шаардлага гарлаа. 

	1980 онд ЗСБНХУ-д 23 заводын үүлдэр, 7 үүлдрийн хэсгийг үржүүлж байв. Тэдгээрийн дотор хагасаас илүү нь эх орны үүлдэр байв. Тэдгээрт утсан махны чиглэлийн ашиг шимт брейтов, эстон үүлдрийн гахай, ливен, уржум, муром, литов, белоруссийн хар алаг ба бусад үүлдэр хамаарна. Гахайн чанарыг сайжруулах, шугам гаргаж авах шигшин үржүүлэх үржлийн ажлыг үржлийн заводууд, сангийн аж ахуй, хамтралын хэдэн зуун үржлийн ферм, хяналт-сорилтын станцууд эрхэлнэ. 

	Хоёр буюу гурван үүлдрийг эвцэлдүүлээд гаргаж авсан эрлийз нь цэвэр үүлдрийн гахайнаас ашиг шимээр илүү байдаг. Энэ аргыг орчин үеийн гахайн аж ахуйд өргөн ашиглаж байна. 

	Одоо гахайн аж ахуйг манайд үйлдвэрлэлийн үндсэн дээр байгуулж байна. Шинжлэх ухаан, техникийн сүүлийн үеийн ололтоор зэвсэглэж, гахайн аж ахуйн томоохон хам нэгдлийг бий болгожээ. 

	Гахай гэрэлтэй дулаан, сайн салхивч бүхий байранд байх шаардлагатай. Түргэн өсөлт, их нэмэгдэл жинд шаардагдах бүх шимт бодис агуулсан багсармал тэжээлийг өргөн ашиглан тэдгээрийг нормоор тэжээж байна. 

	Гахай үржүүлж махыг үйлдвэрлэх технологийн үндсийг тавьжээ. Өдөр тутам тодорхой тооны мэгжийг зохиомлоор хээлтүүлж, төллүүлэн, зулзагыг эхээс салгах, өсвөр гахайг бордоонд оруулах, бордооноос гаргаж, мах комбинатад явуулах ажил тасралтгүй явагдана. Гахайг зөв тэжээж, арчилбал зарцуулсан нэмэгдэл тэжээлээ илүүтэйгээр төлнө. 

	ЯМАА, ХОНИНЫ ТҮҮХ

	Анхны хүй нэгдлийн байгуулал задран унаж, хувийн өмч үүсэж боол эзэмшлийн нийгэм бий болоход мал аж ахуй ихэнх ард түмэнд шийдвэрлэх үүрэг гүйцэтгэж байсныг бид дээр өгүүлсэн билээ. Гэвч энэний «хагас нь бусад амьтнаас түрүүн тэжээвэр болсон. Нохой, гахай ч биш, харин гол төлөв бог мал байлаа. 

	Анчид барьж авсан ишиг, хургаа, мөн л гахайн зулзага шиг, ихэвчлэн шууд алчихдаггүй, харин «нөөц болгон» сууриныхаа ойролцоо хадгална. Хонь, ямаа хүний эрхэнд чөлөөт биш байдлаар үржиж тэдгээрийн тоо толгой өсмөгц тэдэнд бэлчээр шаардагдлаа. Энэ нь хүй нэгдлийн үеэс эхлэн олон мянган жилийн турш тэнэмэл байдлаар амьдарч ирсэн анчдыг мал сүргийг тууварлан нүүдлийн байдалтай амьдрахад зайлшгүй хүргэн аажмаар мал аж ахуйн амьдралд шилжихэд ойртуулж байв. 

	Хүй нэгдэлчдэд тааралдаж байсан тал хээр, уулын хажуугийн анчны эдэлбэр газар бэлчээр болон хувирчээ. Хэрэв балар эртний хүмүүс төрлөөрөө олуулаа амьдарч, ангийн ажлыг эрэгтэйчүүд, харин эмэгтэйчүүд гал голомтоо төвхнүүлэх, иддэг ургамал түүх, гэрийнхээ орчны жижиг тариаланг арчлах ажил эрхэлж байсан бол мал гаршуулснаас хойш тэдгээрийн үүрэг өөрчлөгджээ. Хүнс, түүний илүүдэл аажимдаа малчин эрэгтэйчүүдийн өмч болжээ. Тэдгээр нь орон гэрийн эзэн болсноор эхийн эзэнт ёс, эцгийн эзэнт ёсоор солигдож, гэр бүл хувийн өмч үүсэхэд хүргэжээ. Хэрэв дээр үед аймгууд зэвсэгт мөргөлдөөн хийгээд олзлогдогсод ямар ч үнэ цэнгүй байсан бол, мал аж ахуй хөгжихийн хамт тэдний хөдөлмөрийг хэрэглэх арга олдож, харин хожим шаардагдах болжээ. Энэ нь боол эзэмшлийн байгуулал бий болохын урьдчилсан нөхцөл болжээ. Тэжээвэр ямаа, хонины өвөг юу байсан бэ? Хэзээ, хаана тэдгээрийг гэрийн болгосон бэ?

	Тэжээвэр ямааны өвөг - Безоаровын ямаа

	 

	 

	Ямаа, хонь - ойрхон төрлийн амьтад гэхдээ биеэ даасан зүйл салаа туурайтан амьтан юм. Тэд анатомийн зарим онцлог, ахуй байдлын зан төлөвөөр ялгагдана. Бүх зэрлэг ямаа тэдний хоргодох идээшлэх газар болсон уулын байц, хавцалд оршино. Тэд хад асгад маш сайн харайдаг бөгөөд элдэв аюул тохиолдоход уулын орой руу түргэн зайлж чаддаг. Хонины зэрлэг өвөг ямаанаас ялгаатай нь хөндийд амьдарна. 

	Тэжээвэр ямааны өвөг, одоо ч гэсэн Турк, өмнөд кавказ, Афганистанд оршин байдаг безоаровын ямаа байсан нь эргэлзээгүй юм. Энэ нь том урт хөлтэй, шувтан бөгстэй, хүзүү урт биш, богино сүүлтэй, бие бялдар сайтай амьтан юм. Түүний өргөн духыг том эвэр чимэглэнэ. Нуруугаа дагасан хар бараан тасамтай саарал буюу хүрэн зүстэй, хэвлий, гуя нь цагаан байна. 

	Тэжээвэр ямаа бий болоход оролцсон хоёр дахь зэрлэг зүйл нь Өмнөд Туркмен, Афганистан, Гималайд амьдардаг мушгиа эвэртэй маркур ямаа байж болох юм. Тэрээр безоароваас биеэр бага боловч нэлээд өтгөн үстэй, маш их зогдор, сахалтай байдаг. Маркур ямааны хавтгай, эрэг шиг мушгирсан эвэр нь тав хүртэл эргүүлгэн хэлбэрийн үе нугалаа үүсгэнэ. 

	Өмнөд Европт амьдарч байгаад аль эрт сөнөсөн бас гурав дахь өвөг тэжээвэр ямаанд байсан гэдэг мэдээ бий. 

	Өмнөд (баруун) Ази, Дорнод Месопотам, Өмнөд Европт ямаа тэжээвэр болсон гурван төв байсан бололтой. Эндээс ямаа бусад нутагт тархжээ. Швейцарын шонт барилга, Нил, Тигр, Евфратын хөндийг малтахад тэдгээрийн яс олджээ. Арав, дундад азийн тал хээрийн нүүдэлчид ямааг сүрэг сүргээр нь үржүүлж байсан ба хойд Африкийн тал хээрт хэзээ ч үржүүлж байсангүй. 

	Манай тооллоос өмнөх III мянган жилд хамаарах дүрс зургаар дүгнэхэд, Месопотамд эргүүлгэн хэлбэрийн өргөн саргай эвэртэй, урт үстэй том ямаа үржүүлж байжээ. Эртний египет ямаа олонтой байжээ. Тэднээс хадгалагдаж үлдсэн зургаас үзэхэд урт хөлтэй ба тачир үстэй ямаа зонхилж байсан байна. Египет, африкийн бусад оронд модонд авирч чаддаг, одой ямаа хадгалагдан үлджээ. 

	Нилийн хөндийд ямаа тэжээвэр болоогүй гэж үзэх үндэслэл байна. Тэжээвэр болчихсон, ямаа, бусад зарим зүйл амьтад, зэргэлдээ улсаас Египетэд нэвтрэн орсон бололтой. Харин тэдний төрөл одоо устаж үгүй болжээ. 

	Эртний Грект ямаа бог малын үндсэн зүйл байлаа. Хагас ямаа-хагас хүнээр домгийн гол утга - эртний ромын домогт хээр тал, ойн бурхан сүргийг ивээгчийг дүрсэлжээ. Малчны бурхан Пан ямааны хөл, эвэртэй байдаг. Ямаанаас болж Грек орон ойгүй орон болсон тэд бүх залуу зулзаган модыг гишгэчиж идсэн юм гэдэг домог байдаг. 

	Навч нахиаг ямаа шуналтай идэж усан үзмийн тариалан, идэшний ногоог хорлон сүйтгэснээс болж тэд олон оронд муу нэртэй болжээ. Урван тэрслэгчид өөрийнхөө нүглийг ямаанд өшөөрхөх зуршил байжээ. Зарим өдөр олон ямаа шилж аваад тэдгээрийг жанчиж, зүхээд залбиран цөл рүү хөөнө. Ямаанд ч, христосын шашинд ч хуншгүй явдал тохиолдоно. Ямааг дундад зууны үед гаднын хүчинтэй холбоотой амьтан гэж тооцож байлаа. Чөтгөрийг ямааны эвэр, сахал, туруутай хамт дүрслэн үзүүлнэ. 

	Ямааг хонь, үхэртэй харьцуулан үдэхэд өргөн тархаагүй байна. Тэдний тоо толгой олон биш, үүлдрийн тоо цөөхөн байгаа нь энэ тухай гэрчилнэ. Сүүлийн үед ямааг цөөн тоогоор үржүүлж байна. 

	Ямааг хэрэгцээ ашиг шим багатайгаас болж ядуучуудын үнээ гэж нэрлэжээ, Гэвч орчин үеийн ямааны олон үүлдэр өөрийнхөө аж ахуйн чанараар алдаршиж байна, Жишээ нь ангор ямаа урт хялгас, үнэт ноолууртай байна. Заан нен, швейцарын ямааны сүүн ашиг шим их, тэдгээрээс өдөрт 5—6 килограмм сүү саана. Ямааны ялангуяа ишигний махыг шим тэжээл, амтны давуу чанараар нь өндөр үнэлдэг. Ямаатай нэг зэрэг гаршуулсан хониноос хүмүүс нэлээд ихээхэн олз ашиг олжээ. Одоо үед ашиг шимийн янз бүрийн чиглэлийн олон тооны үүлдэр байгаа ба тэдгээрийн зэрлэг өвөг хүртэлх гарал үүслийг ажиглаж байх нь үлэмж нарийн юм. 

	Орчин үеийн хонины үүлдэрт толгой, эвэр, сүүлний бүтцэд ч, мөн ноосны шинж чанарт ч маш олон ялгаа байна. Тэжээвэр хонь нь янз бүрийн салбар зүйлийн эвцэлдүүлэг, аль нэгэн шинж тэмдгээр урт удаан хугацаанд шилсний үр дүн бололтой. 

	Тэжээвэр хоньд нь муфлон, архар (аркал) аргаль гэсэн гурван зэрлэг салбар зүйлээс үүсжээ. Зарим эрдэмтэд хонины өвөг нь олон тооны салбар зүйл гэж тооцдог бол зарим нь муфлон дүрст аргаль дүрст гэсэн хоёр төрөл гэж үздэг байна. 

	Муфлон, Өмнөд Европ ба Өмнөд Азид хэзээд ч нутаглаж байгаагүй уулын хонь юм. Янз бүрийн зүйлийн муфлон корсик, сардини, кипр арлууд болон Иранд хадгалагдан үлджээ. Энэ нь бараан зүсний, богино сүүлтэй, гагцхүү хээлтүүлэгч нь эвэртэй жижигхэн амьтан юм. 

	Архар, каспийн тэнгисийн хээр тал, Усть-урт уулын дэвсгээр оршдог тал хээрийн том биетэй зогдортой хонь юм. Архар нь 60—100 түүнээс илүү олноороо амьдарна. 

	Аргаль Дундад Азийн уулын хонь. Тэд урт сүүлтэй, мушгирсан том эвэртэй байдаг. Эм хонинд ч эвэр байна. 

	Хонь тэжээвэр болсон нутаг нь Европ, Өмнөд Ази, Хойд Африк болох нь нэлээд үнэмшилтэй юм. Тэдгээрийг анх хаана гаршуулж эхэлснийг өгүүлэхэд бэрхшээлтэй юм. 

	Сахарт монхор хамартай хонь дүрсэлсэн хонины зурагтай агуй олсон байна. Харин тэднийг хүзүүвчээр чимэглэсэн нь тэжээвэр болгож байсан бололтой. Эрт дээр үед Сахарт цөл байгаагүй энд олон тооны сүрэгтэй малчин аймаг амьдарч байжээ. Египетэд тэжээвэр болчихсон хонь орж ирсэн бололтой. Эдгээр амьтныг дүрсэлсэн, өнөөдөр хүртэл хадгалагдан ирсэн хуучны усан будгийн зураг болон урлагийн бусад бүтээлээр тэнд том саргай эвэртэй, мундаа, шил дээрээ урт үстэй үүлдэр байсныг дүгнэж болно. 

	Эртний Египетэд хонийг ариун дархан амьтан гэж тооцож байв. Дээд бурхан Амоныг хонины толгойтой дүрсэлж байжээ. Нэгэн сүмийн ногоон цэцэрлэгт хонины баримал дүрс хадгалагдан үлджээ. 

	Тэдний зарим нь наранд дүрслэн үзэгдэх бөмбөрцөгтэй титмээр чимэглэгдсэн байна. 

	Шинэ чулуун зэвсгийн сүүлч, хүрэл зэвсгийн үеийн эртний соёл болж байсан байшин барилгыг малтахад олдсон тэжээвэр хонины яс, ноосон эдлэлийн тасархай, зураг, баримал, эрдэнэсийн зүйлийн алтан, мөнгөн эдлэл нь хонь маш их тархсан тухай гэрчилж байна. Тэд дайны үндсэн олз болон ард түмнүүдийн хоорондох солилцооны зүйл болж байсан бололтой. Хонийг тэжээвэр болгосон нутгийн эртний улсуудад төдийгүй, Энэтхэг, Хятад, Этиоп, Британи, Кавказ, Хар далайн эрэг, Сибирь, Умард Европт үржүүлж байв. 

	Мах, өөхнөөс гадна хониноос идэшний шинэ бүтээгдэхүүн - сүү авах боллоо. Хонины арьсыг өргөн ашиглаж байсан боловч бөх бат, дулаан эдлэл бэлтгэх үндсэн материал - ноосыг бүхнээс илүү эрхэмлэнэ. Хонины ноос түүхий эдийн хувьд хүнд шаардлагатай хэрэгсэл бэлтгэхэд үнэхээр үнэлж баршгүй байгалийн бэлэг болов. Түүний бүтэц нь өвөрмөц юм. Ноосны ширхгийг бүдүүн нарийн, атираа, уртаар нь ноолуур, хагас ноолуур (завсрын үс) сор, ямаан үс гэж хуваана. Ноолуур нь хонины арьсны доод зөөлөн ноос, хамгийн нарийн ба атираатай үсний ширхэг, хагас ноолуур нь бүдүүвтэр, сор нь шулуун, бүдүүн ноос, харин ямаан үс нь бүр бүдүүн, хугарамтгай, шулуун, будахад өнгөгүй үлддэг ширхэг юм. 

	Хэрэв хонины үргэлж ноосонд бүх төрлийн үс байвал түүнийг ширүүн ноост гэж нэрлэнэ. Тийм ноосоор зөвхөн, бүдүүн ноосон эдлэл, эсгий хийж болно. Дээлийн арьс нь богино сортой, өтгөн урт ноолууртай байна. Нарийн ноосон эдлэл үйлдвэрлэхэд хагас ноолуур буюу ноолууран жигд ноостой үргэлж ноос шаардлагатай. Тийм ноостой хонийг нарийвтар ноост буюу нарийн ноост гэж нэрлэж өндөр үнэлнэ. 

	Хонины жигд үргэлж ноос нь туг үс гэж нэрлэгдэх, давхцаж хуйларсан үсний гадна дүрсээр адилхан, маш олон тоотой нэг хэв шинжийн ноосноос бүрэлдэнэ. Арьсны ялгаруулж байгаа зүйл нь (зунгаг) үргэлж ноосыг ноосны нэгдмэл давхаргад холбоно. Хожим нь хүмүүс зунгагийг хэрэглэх аргыг нь олсон, амархан хайлдаг сайн чанарын тос агуулна. 

	Нарийн ноост хонийг эртний Ойрх Дорнодын орнуудад гаргаж авчээ. Ассирчууд болон вавилончуудад нарийн ноосон эдлэл (египетчүүд халуун уур амьсгалаас болж бөс даавуу болон маалинга эдлэлийг эрхэмлэнэ) аль эрт байжээ. Түүнийг хурц өнгөөр будаж, сурвалжит хүнд хувцас хийдэг учир цагаан ноосыг онцгой үнэлнэ. 

	Манай тооллоос өмнөх II мянган жилд финчүүд Газрын Дундад тэнгисийн Тир, Сидон хотод алдаршсан гойд сайн ноосон эдлэл хийж чаддаг байжээ. Эртний хоньчдод нэлээд хожим үед зохион бүтээсэн хайч байгаагүй, иймээс хонины ноосыг хусах буюу зулгааж байсан бололтой. 

	Нарийн ноост хонины алдар цуу бидний мэдэх «Арго» онгоцны аймшиггүй зоригт баатар, далайн аяллын толгойлогч Язоныг алс холын Колхидод (эдүгээгийн Абхази) олдошгүй эрдэнэ үргэлж ноосны төлөө явуулсан Аргочуудын тэмцлийн тухай эртний грекийн домгуудад тусгалаа олсон байдаг. Аргочуудын олон адал явдлын дараа Колхидын хаанаас түүний илбэчин охин Медегийн тусламжтайгаар гайхамшигт үргэлж ноос олж авчээ. 

	Испанийн меринос

	 

	С. Н. Боголюбын тодорхойлсноор Гүржийн аль нэгтээ тэгш алтлаг үргэлж ноостой, нутгийн эртний имеретин үүлдрийн хонь хадгалагдан үлджээ. 

	Грек ба түүний колониудад нарийн ноост хонийг манай тооллоос өмнөх I мянган жилд үржүүлж байлаа. Ялангуяа Милет хотын ноосон эдлэлийн худалдаа алдаршжээ. Хожим нь Ромын эзэнт улсад Апшенин Пирснейн хагас арал дээр нарийн үргэлж ноостой ихээхэн хоньтой байв. Тэдгээрийн үржүүлгийн арга техник нь өндөр хэмжээнд байлаа. 

	Ромын эзэнт улс унасны дараа нарийн ноост хонины аж ахуй бараг алга болж, зөвхөн Византи, Пиренейд хэвээр үлджээ. 

	Нарийн ноосны эрэлт, хэрэгцээ гагцхүү сэргэн мандалтын үед дахин сэргэжээ. Энэ үед нарийн ноост хонь эзэмшигч нь ганц Испани байв. Испанийн нарийн ноост хонины үндсэн сүрэг меринос нь хийд хүрээ, том феодалуудын мэдэлд байжээ. Тэд бүр XIII зууны үед хааны ивээлийн доор байдаг өвөрмөц аж үйлдвэрийн газар «Алба» холбоонд нэгджээ. 

	Баян хоньчдын ашиг завшааныг хөөцөлдөн «Алба» Умард Испанийн хамгийн сайн бэлчээрийг булаан авчээ. Хонийг нарийн тогтоосон цагт зун уулын бэлчээрт оторлож, намарт нь үндсэн сууриныхаа хөндийд буцаж ирнэ. Амьд мериносыг Испаниас гадагш гаргахыг цаазаар айлган хоригложээ. 

	Испанийн меринос том биш, бөх бат, хатангир бие цогцостой. Тэдгээрээс 3—5 килограмм маш нарийн, атираатай, богинохон ноос авч байжээ. Меринос хонь өөх багатай урт сүүлтэй байдаг. 

	Меринос хонины ноосоор Испани орон өөрөө нарийн цэмбэ үйлдвэрлэж, их хэмжээний түүхий эдийг бусад оронд гаргаж байв. Ноосны үнэ маш өндөр байлаа. Испаничууд өөрийнхөө мериносыг XVIII зууны үед худалдаж эхлэв. Тэр үед хонийг дотор нь чиглэлтэй шилэн сонголт явуулсны үр дүнд нарийн тэгэхдээ сийрэг ноостой, хэврэг инфантадо, нэлээд том электораль ба нугалаатай арьс бүхий негретти зэрэг хэд хэдэн хэвшил буюу үүлдэр бий болгосон байна. 

	Европт нарийн ноост шинэ үүлдэр гаргахын тулд нутгийн хонийг испанийн мериностой эвцэлдүүлж эхэлжээ. Ингээд л Германд немцийн электораль хонь гарган авч, Францад рамбулье үүлдэр гаргажээ.

	францын рамбулье

	 

	 Нарийн ноост хонины аж ахуйд дараах зууныг үеүдэд рамбулье голлох үүрэг гүйцэтгэжээ. Энэ нь нугалаа бүхий арьстай (арьсны гадаргууг нэмэгдүүлдэг маш чухал шинж тэмдэг) томоохон (хуц 90 хүртэл, эм хонь 70 килограмм хүртэл жин дарна) хонь байлаа. Эвэр байхгүй. Энэ хонины гол давуутай тал нь ноосны ширхгийн чанарын хувьд жигд, үргэлж ноостой байв. Ноосны гарц 15—20 килограмм хүрнэ. 

	XIX зууны үед улс орондоо өндөр хөгжилтэй хонины аж ахуйтай болох зорилт тавьсан Австрали Шинэ Зеланд, Аргентин ба далайн цаадах бусад оронд, рамбулье хонийг авчирчээ. 

	Капиталист ертөнцийн нарийн ноосны маш их эрэлт хэрэгцээ нь нарийн ноос дагнасан хонины аж ахуйн ферм үүсэх, шинэ үүлдрийн хонь бий болох үндсэн нөхцөл болжээ. 

	Англид хонины аж ахуй онцгой их хөгжжээ. Энэ оронд онц нарийн биш тэгэхдээ ноосны чанарын хувьд хольцоогүй ноос өгдөг, нарийвтар ноост хонийг гол төлөв үржүүлжээ. Нарийн ноосны эрэлт хэрэгцээ нь XVI—XVII зууны үед Фландрид, хожим нь Англид цэмбэний үйлдвэр хөгжихөд хүргэлээ. Ургамлын аж ахуй эрхлэгчдийг бодвол газар эзэмшигчдэд хонины аж ахуй эрхлэх нь ашигтай болов. 

	Газрын эзэд урьдын түрээсэлсэн газраасаа фермүүдийг хөөж, хонины бэлчээрт зориулан газраа хашиж, талбай хашаалах гэж нэрлэдэг зүйл гарч ирэв. Тариа үйлдвэрлэснээс ноос үйлдвэрлэх нь ашигтай болов. Энэ нь фермүүдийг бөөнөөр нь хоосруулж пролетари ангийг бий болгож хоосон ядуу байдал, өлсгөлөнд нэрвэгдсэн ядуучуудыг далайн чанадад нүүж суурьшихыг нэмэгдүүлэхэд хүргэлээ. 

	Тэр үеийн английн худалдаа үйлдвэрт ноос голлох үүрэг гүйцэтгэж байсан тухай парламент нээхэд түүний дарга шуудайтай ноосон дээр суудаг эртний заншлаар дүгнэж болох байна. 

	Английн хонины үүлдрүүд Британид ромчууд урьд нэгэн цагт авчирсан хониноос гарсан байж болно. Тэд маш жигд үргэлж ноостойгоороо ялгагдана. Үүлдэр бүрэлдэн бий болоход бэлчээрийн маш сайн тэжээллэг тохиромжтой нөлөөлсөн нь эргэлзээгүй. Цагаан нарийн торгомсог ноостой норфольк, суффольк шинэ үүлдэр гарлаа. Самнасан ноосон эдлэл үйлдвэрлэдэг тэр үеийн техникт 30 сантиметр хүртэл урттай ноос шаардагдана. Хоньчид үйлдвэрийн тийм «даалгаврыг» амжилттай биелүүлж, урт ноостой линкольн ромни-марш хонины үүлдэр бий болгов. 

	Орост нарийн ноост хонины аж ахуй XIX зууны эхээр гол төлөв Крым, өмнөд Украинд хөгжих боллоо. Октябрийн аугаа их социалист хувьсгалын дараа нарийн ноост хонины аж ахуйг үндсээр нь сайжруулна. Цэвэр үүлдрийн үржлийн хуц авчирч, тэдгээрийг нутгийн хоньтой эвцэлдүүлсний үр дүнд ЗСБНХУ-д өндөр ашиг шимтэй, нарийн ноост үүлдэр гаргасан байна. Аканийн нарийн ноост шинэ үүлдрийн хуц ноосны гарцаар дэлхийн өвөрмөц аварга тогтоожээ. Түүний үргэлж ноос 36 килограмм жинд хүрч байв. 

	Сайн чанартай арьсны чиглэлийн хонь манай оронд аж ахуйн ихээхэн ач холбогдолтой байдаг. Тэдгээрийн арьс нь бөх бат, зөөлөн урт биш өтгөн ноолууртай, үсний сор нь нэхийдээ ширэлддэггүй байдгаараа бусдаас энэ чиглэлээр ялгагдана. Ялангуяа манай романов үүлдрийн хонь их алдаршив. Түүнийг арьсны төгс сайнаар төдийгүй өндөр төлөрхөг чанараар нь ч үнэлнэ. Хоёр, гурав, бүр дөрвөн ихэр бол романов үүлдрийн хонины ердийн үзэгдэл юм. 

	Хонины аж ахуйн бас нэг чухал бүтээгдэхүүн нь хурганы буржгар арьс юм. Долгиотон атиралдсан гоё хээтэй үсээр бүрхэгдсэн, шинэ төрсөн хурганы арьсыг тэгж нэрлэнэ. Хурганы буржгар арьс нь удаан хадгалагдахгүй, малын нас ахих тутам буржгар нь шулуусаж, үсэн бүрхүүл нь бүр өөр дүрстэй болно. 

	Дэлхий дээр хамгийн сайн буржгар хурганы арьстай үүлдэрт каракуль үүлдрийн хонийг тооцдог. Каракуль хонины эх орон нь Умард Ази, Иран бөгөөд гарал үүсэл нь маш эртний юм. Арабын «Дорнодын Газар зүй»-д (978 он) Хорезмд хонь үржүүлж, түүний хурганы арьсыг нь авахаар нядална гэж тэмдэглэжээ. Зориуд үүний тулд VI—VIII зууны үед Дундад Азид нэвтэрч ирсэн үүлдрийг арабчууд бий болгосон байж болох юм. 

	Нэлээд хожмын дурсамж нь орчин үеийн каракулийн буржгар хурганы арьсыг тодорхойлон бичих болсон XVII зууны үед хамаарна. 

	Хар каракуль - араби, саарал - ширази, хүрэн - комбар ба бусад өнгийн гэж ялгана. Сүүлийн үед алагласан өнгөтэй, түүнчлэн алтлаг, мөнгөлөг, цагаан алтны, хүрмийн, ягаан өнгөтэй каракулийн буржгар хурганы арьсны хонь гаргажээ. Үсний атираа, хэлбэр, булны чиглэл, буржгараар каракулийг маш олон зэрэгт хуваана. 

	Каракулийн аж ахуй нь үржлийн маш нарийн ажил шаардана. Хурганы тодорхой төрлийн арьс авахын тулд тэдгээрийн эцэг, эхийн хурга байх үеийн арьс, үсний чанарыг мэдэж зөв тохируулан сонголт явуулах хэрэгтэй. Хээлтэй хонины арчилгаа, тэжээллэг ихээхэн ач холбогдолтой байдаг. 

	Буржгар хурганы арьсны үүлдрийн бие гүйцсэн хонь ноосны хувьд их ач холбогдолгүй юм. Тэдгээрийн ноос ширүүн, их хэмжээний сортой, гарц бага юм. Ноосыг нь хивс үйлдвэрлэхэд ашиглана. 

	Кавказад мах-ноос-сүүний үүлдрийн хонь үржүүлнэ. Тэдгээрийн сүү их тостой, түүгээр амтлаг бяслаг, алдар цуутай сүүн бяслаг үйлдвэрлэнэ. 

	Сайн таргалсан ямар ч хонины, ялангуяа хурганы махыг онц амттай чанараар нь үнэлнэ. Гэвч богино ноостой, хурдан өсөлттэй, махны дагнасан үүлдэр гаргажээ. Түүнд английн хагас нарийн ноост: гемпшир, оксфордшир нь өвс ногоо сайтай чийглэг бэлчээрт бордоход зохицсон, маш түргэн өсөлттэй бусад үүлдэр хамаарна. 

	Онцгой бүлэг хонь сүүлнийхээ угт, ууцан сүүл гэж нэрлэгдэх нөөц өөх хуралдуулдаг мах-өөхний чиглэлийн ууцан сүүлт хонь юм. Сүүлнийхээ угт өөх хуралдуулах чадвар нь зуны баялаг тэжээллэг, өвлийн хагас өлсгөлөн «гагналтаар» ээлжилдэг хагас цөл, цөлийн районы байгалийн нөхцөлд зохилдсоны хувьд үүсжээ. Энэ шинж тэмдгээр олон зуунд тохируулан сонгосноор ууцан сүүлт үүлдрийг бий болгосон байна. Ууцан сүүлт үүлдрийн хонины ууцны жин 20—30, заримдаа 50 килограмм хүрнэ. Дундад Азид үржүүлдэг гиссар, эдильбаевыг сайн өөхөн сүүлт үүлдэрт хамааруулна. Нас гүйцсэн гиссар хуцын амьдын жин заримдаа 150 килограммаас давна. Тэд монхор хамартай, босоо чихтэй, ихэвчлэн бараан зүстэй, ноос сийрэг, ширүүн, их хэмжээний сор, ямаан үстэй байна. 

	Эдгээр үүлдрийн суурь дээр одоо мах-өөхний чиглэлээ хадгалсан сайн ноос өгдөг шинэ үүлдэр гаргажээ. 

	Хонины үүлдрүүдийн гадна байдал ноос, сүү, махны чанар хэрхэн өөрчлөгдөж ашиг шимээр өөр хоорондоо хэчнээн ялгаатай болсныг бид харж байна. Хүмүүсийн дэргэд мянга мянган жилээр амьдарч, бусад амьтдыг бодвол хонь зэрлэг өвгийнхөө дайчин давшингуй, биеэ даасан байдлаа илүү их алджээ. Тэд арчилгааны тодорхой нөхцөлд дасаж, бүх шинэ зүйлээс (хонь ба шинэ хаалганы тухай оросын алдарт зүйр үгийг санацгаая) айх, сонирхохгүй болжээ. 

	Хонины аж ахуйг зохион байгуулахад их хэмжээний бэлчээр шаардлагатай байдаг гэдгийг хүмүүс саявтархан ойлгож мэджээ. Хөдөө аж ахуйн бусад амьтдыг бодвол хонь бэлчээрийн ургамлыг бараг үндсийг нь хүртэл тастан иддэг, бэлчээрт хамгийн сайн зохицсон мал юм. Орчин үед бүхэл жилдээ бэлчээрт байдаг бэлчээрийн хонины аж ахуйн хэлбэр бас байна. Зун хонийг ууланд, өвөл нам доор газар тууж авчирна. Халимаг АССР-ийн Хар газар гэж нэрлэгддэг нутагт энд өвөлд цас ордоггүй, Доод Поволжье, Хойд Кавказаас хонийг тууж ирнэ. 

	Газар хагалж эхэлснээс хойш хонины байгалийн бэлчээр ихээхэн багасжээ. Энэ нь хонины аж ахуйг эрчимжүүлэх нэг шалтгаан болж түүнийг үйлдвэрийн аргаар хөгжүүлэх боллоо. Манай оронд олон мянган толгой хоньтой, хонины томоохон фермүүд байгуулж, хээр тал ба уулын бэлчээрийг ихэвчлэн усалгаатай болгож байна. Хонийг бэлчээрийн хуваарьтайгаар ашиглаж нэг бэлчээрт 5—7 өдөр хариулаад дараачийн хуваарьт бэлчээрт сэлгүүлэн хариулна. Хонь зориудын бэлтгэсэн тэжээлд дасаж өвсөг, дарш, хорголж, шахмал тэжээлийг дуртай иднэ. 

	Хонины аж ахуйн фермүүдэд хонийг хашаанд нь тэжээж услан задгай чөлөөтэй байлгана. Тэжээл өгөх, услах, шивхийг арилгах ажил бүрэн механикжиж тэднийг ахуйн хангамжийг сайжруулсан нөхцөлд маллаж байна. 

	Хонийг зохиомлоор хээлтүүлнэ. Хургалах үед нь хээлтэй хонийг хэсэгчлэн байрлуулж хонь бүрийг төлтэй нь хамт жижигхэн хашлаганд хийнэ. Шинээр гарсан хургыг дулаацуулахын тулд хонины байранд дулаан цацаргагч дэн өлгөнө. Шаардлагатай бичил цаг уур бий болгон, хоньчид бүх нөхцөл нь сайжирсан байранд жилийн дөрвөн улиралд хонио хургалуулна. 

	Төлийн хашаа, тэжээлийн онгоцон дээр саравч барьж задгай талбайд төлийг байлгана. 

	Хонь хяргалтыг машинаар гүйцэтгэх болж нядлах малыг олон арван километр туух явдал зогсож, тусгай зориулалтын авто тээврээр зөөдөг болов. 

	Хонь маллах эрчимжсэн технологи нь тэдний өсөлт, тарга хүч ноосны гарц нэмэгдэхэд тохиромжтой нөхцөл бий болгох төдийгүй, тэжээлийн эдэлбэр газрыг зүй зохистой ашиглах, хоньчны хөдөлмөрийг хөнгөвчлөх, бүтээгдэхүүний өөрийн өртгийг хямдруулж өгнө. Гашуун агьт, усгүй талаар хонин суурийг туух, одот тэнгэрийн доор шөнө бэлчээх өнгөрсөн үеийн зүдэргээтэй хөдөлмөрөөс аажмаар салж байна. Харин хоньч нохдыг «ажилгүйдэх» явдалд хүргэж магадгүй юм. 

	Ард түмний соёлын түвшин, нийгмийн байгуулал, үйлдвэрлэх хүчний хөгжилтөөс хамааран хонины аж ахуйд тавих шаардлага, анхаарал халамж өөрчлөгдөж хонины шинэ үүлдрүүд, чиглэл бий болсныг бид мэдлээ. Орчин үеийн шинжлэх ухаан - техникийн хувьсгал эрт дээр үеийн арга ажиллагааг үндсээр нь өөрчилж, мал аж ахуйн салбар хамгийн эрчимтэй хөгжлийн түвшинд хүрч байна. 

	ҮХЭР

	Үнээг мэдэхгүй хүн гэж байх уу? Хүүхэд ч хүртэл үхрийн мах, сүүн бүтээгдэхүүн, гутлын улны ширийг хаанаас авдаг тухай өгүүлж чадна. Вера Инберийн өгүүллэгийн нэгэнд: «Үнээ: өнцөг бүхий дөрвөн хөлтэй том амьтан » «Үнээ сүү өгнө, харин цацагт хяруул чадахгүй сэн» гэсэн үнээний тухай жижигхэн охины зохион бичлэгийг дурджээ. 

	Гэвч тэр үед мэргэжилтнүүдээс гадна цөөн тооны хүмүүс манай тэжээвэр үхрийн түүх нарийн бөгөөд үлэмжхэн сонирхолтой тухай төсөөлж байжээ. Түүний зэрлэг өвгүүд хамгаалагдан үлдсэнгүй, харин одос, бух гөрөөс, сарлаг зэрэг олон тооны «төрлүүд» чөлөөтэй амьдарч байна. 

	Тэжээвэр үхрийн өвөг нь зэрлэг бух гөрөөс байсан нь нотлогджээ. Эдгээр амьтан эртнээс Европ, Азийн ойт хээрийн бүс, уулын хавцал, хятадын эх газар, мөн Африкт оршиж байжээ. 

	XIII зууны үе хүртэл бух гөрөөс Төв, Дорнод Европт байжээ. Энэ нь 800 килограммаас илүү жинтэй, өндөр сэрвээтэй, том толгойтой, урагшаа чиглэсэн хүчирхэг эвэртэй, том, хүчирхэг амьтан байв. Үс урт, хар, хар хүрэн буюу халтар зүстэй, ялангуяа духан дээрх өтгөн, сагсгар үс нь нэлээд догшин сүртэй төрхийг илтгэнэ. Эм бух гөрөөс жижгэвтэр боловч мөн л эвэртэй байна. 

	Бух гөрөөс ойн ширэнгэд нуугдаж байгаад нуга, ойн цоорхойд гарч бэлчээрлэнэ. Тэд намар царсны боргоцой идээд сайтар таргална. 

	Орооны үедээ хүчтэй хөөрсөн бух гөрөөсний бухууд бие биетэйгээ мөргөлдөн тулалдаж, үхлээр төгсөх нь олонтоо байжээ. Эм бух гөрөөс тугаллах үедээ ойн ширэнгэд орж шинэ төрсөн тугалтайгаа гурван долоо хоног хүртэл тэндээ байж байгаад үүний дараагаар тугалаа бэлчээрт дагуулан явж элдэв аюулаас элбэрэн хамгаална. 

	 

	[image: Image]

	Бух гөрөөс

	 

	Бух гөрөөсний тухай маш их эртнээс мэдэж байв. Вавилон, Хеттийн хаант улс, Ассирт зэрлэг бухыг агнах ажил эрхэлж байв. Эрт дээр үеийн дурсгал (хүрэл цом дээр) дугуйт тэргээр бух гөрөөсний хойноос хөөж тороор барьж байгаа дүрс зураг хадгалагдан үлдэж манай үеийг хүрч ирсэн байна. 

	Бух гөрөөсний дүр төрх эртний грек, ромын урлагийн бүтээлүүдэд нэлээд олонтоо тохиолдоно. Европын өндөр хөлт бухаар, түүний дүрд Зевс бурхныг авч гоёмсог хатагтайг булааж авсан тухай домог байдаг. 

	Зэрлэг бух, тэдгээрийг агнах явдал эртний грекийн зохиолчдын дуртай сэдэв нь байжээ. Тэд хурц улаан зүстэй, том биетэй, түргэн гүйдэг, сүртэй эвэр бүхий, хойд африкийн бух гөрөөсний янз бүрийн зүйлийн тухай дурсацгаадаг. Эртний зохиолчид бух гөрөөс хонин сүрэг, адуу, бусад тэжээвэр амьтад руу дайрдаг байсан тухай мэдээлж байв. Мөн зэрлэг бух гөрөөсийг гаршуулахын тулд хэрхэн барьдаг тухай бичжээ. Морьтнууд, үхрийн тосолсон ширээр бүтээсэн гүн нүх рүү тэднийг хөөнө. Бух гөрөөс түүн дээр гулгаж нүхэн дотор унахад, тэнд нь номхортол өлсгөлөн байлгана. 

	Юлий Цезарь өөрийнхөө аяллын бичигтээ бух гөрөөсний тухай дурсжээ. Ромын арми бух гөрөөсний эврийг бүрээ шиг дууны дохио болгон ашигладаг байлаа. Плиний Старший (манай тооллын 27— 79 он) манай хөрш үндэстнүүд бух гөрөөсний эврээр аяга хийж шингэн зүйл уудаг гэж бичжээ. Тэдгээрийг ромчууд зэрлэг хүмүүс гэж нэрлэж байсан байна. 

	Бух гөрөөсний тухай мэдээ дундад зууны үеийн зохиолын тулгуур бичигт олонтоо байдаг. Бух гөрөөсний ав нь «хааных» гэж тооцдог байсан ба энэ нь харьцангуй ховор амьтан учир дархан цаазтай ойд хамгаалж байжээ. Нэг удаа эзэн хаан Карл Великий (814 онд нас нөгчжээ) арабын элчнийг хүндэтгэн бух гөрөөсний «ав» зохиожээ. Аймшигт догшин Бух гөрөөсийг хармагц арабчууд сүрдэн зугтаацгаажээ. Харин Карл өөрөө хөл нь шархтсан боловч догшин хэрцгий бух гөрөөс рүү дайрч түүнийг жадаар дийлжээ. 

	Ер нь махан хоол идэхийг хориглосон, гэлэнд бух гөрөөсний мах идэхийг яагаад зөвшөөрсөн нь сонирхолтой юм. 

	Унгар, Польшид бух гөрөөс XIII—XVII зуун хүртэл байжээ. 1564 онд Варшавын ойролцоо 30 толгой бух гөрөөсийг зориуд хамгаалж байсан ба сүүлчийн үнээ 1627 онд үхжээ. 

	Киевийн Орост ч бух гөрөөс байжээ. Тэднийг ван Владимир Мономах агнаж, энэ тухай хөвгүүддээ явуулсан илгээлт бичигтээ өгүүлжээ. Бух гөрөөсний тухай бидний үеийг хүрч ирсэн олон туульст өгүүлсэн байна. 

	Бух гөрөөс гэдэг үгнээс давхих, шамдан яарах, үлдэн хөөх зэрэг үг үүсжээ. Шатрын бод, тэмээний хуучны нэр нь бух гөрөөс гэж байв. 

	Эртний олон суурины нэр бух гөрөөстэй холбоотой. Турья, Тураково Москва муж, Турьянино Калуж муж, Турово Калин муж, Турово божница Киев муж, Турозеро Курск болон бусад мужууд болно. Энэ бүхэн нь зэрлэг бух гөрөөс манай Эх орны өмнөд ойн бүсэд саяхан байсныг гэрчилж байна.

	Эрдэмтэд сөнөж байгаа бух гөрөөсийг сэргээхийг оролдож байна. Түүний зарим шинж тэмдэг испани, унгар, англи, тэр ч байтугай голланд зэрэг орчин үеийн тэжээвэр хэд хэдэн үүлдэрт маш сайн илэрчээ. Бух гөрөөсний ген-удамшлыг дэлгэрүүлэгч нь тэдгээрийн удамд хадгалагдсан тэгэхдээ тэжээвэр болж эхлэхдээ шинээр эрс хувиргах удамшил нь нэрвэгдсэн байна. Онолын хувьд нарийн төвөгтэй эвцэлдүүлэг, шилэн сонголт хийх замаар урт хугацаанд орчин үеийн үхрийн элэнцгийн хэвшил, бух гөрөөсний алга болсон хэвшлийг сэргээж болно. 

	Бух гөрөөсийг тэжээвэр үхэр болгон хувиргахад хүмүүст нэн их цаг шаардагджээ. 

	 

	Үхрийг хэдийд тэжээвэр болгож эхэлсэн бэ?

	Нийгэм-эдийн засгийн урьдчилсан нөхцөл бий болж бух гөрөөс хүнд шаардлагатай болсон тэр нэг үе гэдэг нь эргэлзээгүй юм. 

	Үхрийг тэжээвэр болгож эхлэхэд манай эртний өвгүүд муугүй «аж ахуй»-тай байлаа. Тэд гахайнаас мах, хонь, ямаанаас мах, сүү авч ноос арьсыг боловсруулж чаддаг болсон байв. Тэдэнд тэжээвэр том амьтад хэрэггүй мэт санагдана, учир нь төлөрхөг чанар хурдан өсөлтөөр ялгагдахгүй хэр нь харин их тэжээл шаардана гэж боддог байжээ. Тэглээ ч гэсэн хүмүүс зэрлэг үхэрт «анхаарлаа хандуулжээ». Зэрлэг үхрийн нэг онцлог нь дээр үед гаршуулсан нэг ч амьтанд байгаагүй булчингийн хүч тэдний анхаарлыг татжээ. 

	Бух гөрөөс хүчний хувьд хүнээс олон дахин илүү учир түүний тусламжтайгаар үет ургамал тариалах газрыг хагалж болно. Үхрийг газар тариалан хөгжихийн хамт гаршуулж, тэжээвэр болгожээ. 

	Үхэр нүүдэлчин аймгуудад голлох үүрэг гүйцэтгэж байсангүй, харин голын хөндийн оршин суугчдад: Нил, Тигр, Евфрат, Инд, Янцзы2 өөрөөр хэлбэл хаана газар тариалан хөгжсөн нутагт эрт аж ахуйн ач холбогдолтой болжээ. Олонх ард түмэн бух, үнээний махыг хүнсэнд хэрэглэхийг хориглож байсан онцлогтой юм. Үнээний сүүг тэжээлд шууд ашиглахгүй байв. Үхрийг зөвхөн зүтгэх хүч болгон ашиглаж байжээ. Бух гөрөөсийг манай тооллоос өмнөх 4000 жилийн тэртээ гаршуулан тэжээвэр болгожээ. Тэжээвэр болгосон нутагт Ази, Хойд Африк, Европ хамаардаг. 

	Хэрэв тэжээвэр үхрийн өвөг нь бух гөрөөс байсан юм бол тэд нэг буюу хэд хэдэн төрөлд багтдаг уу гэдэг асуулт бүр ч тодорхой биш юм. Орчин үеийн үхэр ба малтмалаас олдсон үхрийн гавлын яс, эврийн шинжээр эрдэмтэд түүнийг хэд хэдэн хэвшилд хувааж байна. 

	Е. А. Богданов тэдгээрийг долоо, харин С. Н. Боголюбский арав ялгажээ. Сайн хөгжсөн эвэртэй, урт толгойт үхрийн үүлдэрт Өмнөд Ази, Иран, Грек, Египетийн үхэр, харин орчин үеийн үүлдрээс украйны, унгарын, роман үхэр, балтийн орчны ба их оросын үүлдэр хамаарна. 

	Энэтхэг, Ойрх Дорнодын орнуудад тархаж эрт үед байсан, харин одоо швед, азийн зарим үүлдэр төлөөлж байгаа богино эвэрт, саргай эвэрт, мушгиа эвэрт, шулуун эвэрт, мухар, бөхт буюу одос гэж бас хэд хэдэн хэвшилд хуваажээ. 

	Энэ бүх нарийн ангилалтаар холын өвгөөс орчин үеийн үхрийн анатомийн ямар шинж тэмдэг нь дамжиж ирсэн, ямар нь тэжээвэр болох, эвцэлдүүлэх олон үеийн тохируулан сонголтын үр дүнд бий болсныг хэлэхэд хэцүү юм. Жишээ нь түнжин, (эвэр бүр байхгүй) мухар бух гөрөөс байна гэж санахад хэцүү учир, зөвхөн тэжээвэр үхэрт бий болсон онцлог болох нь эргэлзээгүй юм. Худалдааны солилцоо, дайны олз чанартайгаар тууж ирсэн, болон өөр нутагт ард түмэн сэлгэн суурьшихад мал өөрчлөгдөнө. Олонх ард түмэнд эрдэнийн төмөрлөг мөнгө бий болохоос өмнө тэнцүү чанарын нэгж нь шар байлаа. Орчин үеийн үхрийн үүлдрүүд нь олон мянган жилийн түүх, амьдарч байсан нөхцөлийн ул мөр, тоолж баршгүй олон мянган малчдын хөдөлмөрийн үр дүнг өөртөө нууцалж байна. 

	Малчдын түүхийн хуудаснууд бүрэн хадгалагдан үлдсэнгүй. «Эртний улсын дотоод, гадаад хагарлын улмаас хуучин төрийн нэгдэлд их нарийн өөрчлөлт гарч, тэдгээрийн сарнилт дээр шинэ зүйл бий болж байлаа. Энэ үед тэжээвэр малын олон үнэт үүлдэр сөнөж, дулаан орны бүсийн соёлжилтод зөвхөн цагаан арьстан малчдын ололт амжилт үлджээ3» гэж С. Н. Боголюбский бичжээ. 

	Тэжээвэр болсон үхрийг Месопотамийн хамгийн эртний ард түмний нэг шумерчууд үржүүлж байв. 

	Тэд зэрлэг үхэр үржүүлж байсан эртний Ираны малчин аймгаас тэжээвэр болчихсон үхрийг авсан бололтой. Месопотамийн мал аж ахуй хөгжлийн өндөр түвшинд хүрч эвэртэй болон мухар үүлдэр, одос хэлбэрийн үхэртэй байжээ. Тэд үхрийг газар хагалахад мөн хадгалагдаж үлдсэн дүрс зургаар дүгнэхэд сүү сааж ашиглаж байсан байна. Тэд үхрийг бэлчээрт маллан, ногоо, үр тарианы аж ахуйн хаягдлаар нэмэгдэл болгон тэжээж байжээ. 

	Газар тариалан эрхэлдэг эртний бүх ард түмэн үхрийг хүндэтгэлтэйгээр шүтэн тахиж ашиглаж байв. Вавилонд хааныг хүний нүүртэй далавчтай бухын төрхөөр дүрсэлжээ. Египетчүүдэд Аписа бухын Озирис болон Нарны бурханд зориулсан шүтээн байдаг. Газар тариалантай энэ шүтээний холбоо нь хаан ширээнд шинэ хаан суухын эхэнд Аписаг анжсанд хөллөдөг заншлаас тодорхой байна. Египетийн дээд эзэн тариалангийн талбайд ариун нандин эхний шанг ажсаар гаргаж өгнө. 

	Бурхан тэнгэрээр духан дээрээ гурвалжин цагаан сартай хар бухыг сонгон авчээ. Түүнийг Мемфист хээнцэр гоё цэнгэлдэх хүрээлэнтэй онцгой ордонд агуулж, тансаг идээ, ариухан ус өгч, бүлээн онгоцонд шумбуулан, сайхан үнэртнээр утаж, чимэглэнэ. Түүний захирамжид хамгийн гоёмсог олон үнээ байдаг. Аписаг тийм жаргал цэнгэлд 25 жил ашиглаж чадна. Хэрэв тэрээр энэ цагаасаа өмнө өөрөө үхвэл талийгаачийг нууцаар хайлуулж, шарилыг занданшуулна. Тэр үед худалдааг хүртэл хориглон бүх ард түмний гашуудал болно. Аписын шарилыг ёслол төгөлдөр оршуулна. 

	Аписаг шүтэх нь египетчүүдэд түүний бөөгнөрөлд хамаарсан тийм бишрэлтэй тооцогдохгүй байлаа. Хэрхэвч тийм биш. Тэднээр газар хагалж, хүнд ачаа зөөж, тариа цайруулахад ашиглаж байв. 

	Тариа цайруулах нэг хэвийн, хүнд, ядраах хэмлэл сайн уламжлагдан үхэр туугч египет хүний дуу манай үеийг хүрч ирсэн юм. 

	 

	Өөртөө бэлд, 

	Өөртөө бэлд,

	Өөртөө бэлд 

	Өө, бухууд минь! 

	Өвс сүрлээ өөртөө бэлд, 

	Өгөөмөр эзэндээ талх тариа бэлд,

	Өнөөдөр сэрүүхэн байхад 

	Үдийн нарнаас сүүдэрт бүү нуугд, 

	Өө, бухууд минь!

	 

	Эртний Египетэд гарал үүслээрээ харилцан адилгүй байж болох эвэртэй, мухар үүлдрийн үхэр байлаа.

	Эртний Египетэд урт эвэртэй үнээ сааж байгаа байдал

	 

	Энэтхэг ч үхрийг шүтнэ. Тэнд бухад биш, харин Сарны дарь эх биеэрээ байгаа үнээнд мөргөж байлаа. Энэтхэгчүүд үнээний эвэр, хадуур хоёр хоорондоо төсөөтэй гэж санасан байж болох юм. Үнээг бишрэх нь Энэтхэгийн зарим шашинд өнөөдрийг хүртэл хадгалагдан иржээ. Тэд үнээний махыг иддэггүй байна. Одоо гэсэн ч Дели хотод явган хүний зам дээр хэвтэж байгаа үнээг босгон хөөдөггүй, харин бишрэлтэйгээр тойрон өнгөрөхийг харж болно. 

	Крит арал бухаар алдаршжээ. Хадгалагдан үлдсэн дүрс зургаар дүгнэхэд тэнд урт эвэрт алаг зүсний үхэр үржүүлж байжээ. Бухтай хамт тоглох явдал дэлгэрсэн байв. Тэдгээрийн нуруун дээр харайх, түүн дээр бүжиглэх, эврийн хооронд зогсох акробат хийж байжээ.

	Бух, түүнтэй акробатын тоглолт хийж байгаа Крит арлын дүрс зураг (манай тооллоос өмнөх

	1600 он)

	 

	Минотаврийн тухай грекийн домог Крит аралтай холбоотой. Хатан хаан ариун дархан бухыг хайрлана. Түүний хайр энэрлийн үр шим нь Минотаврийг нэрлэснээр тал нь хүн-тал нь бух гайхамшигт том амьтан байв. Тэр нь газар доорх агуйд-лабиринтэд амьдарч, хүний махаар хооллоно. Нэгэн удаа Крит Миносын хаан афинд хилэгнэж, тийш нь өөрийнхөө хөлөг онгоцыг явуулан хотыг эзлэн авч тэдэнд аймшигт дайны төлбөр болгон догшин харгис амьтанд тахилга болгон афины нас бүрийн арван хүн тутмаас долоон залуу, долоон охиныг заавал явуулж байх болжээ. Түүнийг хун тайж Тезей ялжээ. Үйл нь, ирэгсдийн тоонд орж арал дээр ирмэгц, тэрээр Минонотаврийг алахаар шийджээ. Түүнд дурласан Миносын гүнж охин Ариадна тусалжээ. Тэр эмэгтэй Тезейд сэлэм, бамбар, ороолт утас өгчээ. Олзлогдогсдыг агуйд түгжих үед Тезей бамбараа асааж, лабиринтын мухар луу чиглэжээ. Тэрээр бөөрөнхий утсаа цуваад түрүүнд нь явж байв. Утасны үзүүрийг Ариадна орох хаалганы дэргэд гартаа барьж байв. Аймшигт тулалдаанаар Тезей Минотаврийг ялаад лабиринтаас найз нөхдөө Ариаднагийн хамт гарган авч гэрийн зүг яаралтай хөдлөв. 

	Бид үхрийн тухай олон мэдээ баримтыг Эртний Ромын зохиолчид, эрдэмтдийн бүтээлээс мэдэж болно. Варроны бичсэн (манай тооллоос өмнөх 116— 27 онууд) малчдын гарын авлагад малыг ярьдаг ба ярьдаггүй гэж хуваагаад ярьдаггүйд бух, үнээг, ярьдагт боолчуудыг хамааруулж байсан нь сонирхолтой зүйл юм. Бух гөрөөс болон хагас зэрлэг амьтдыг гаршуулан циркийн тайзан дээр олонтоо тоглуулна. Тэднийг хооронд нь мөргөлдүүлэх буюу эсвэл зэрлэг догшин бухтай мэс барьсан боолуудыг тулалдуулж байжээ. Бухын тулалдаан бухтай тулалдагчдын тэмцээн нь испаничуудын үндэсний циркийн үзвэр юм. Үүний тулд догшин авиртай, урт эвэрт үхрийн тусгай үүлдрийг хүртэл байлгаж байжээ. 

	... Севилийн баярын өдөр. Циркийн орчим бухтай тулалдах талбайд олон хүмүүс бөөгнөрч өнгө өнгийн дарцаг хийсэж найрал хөгжим тоглоно. Удахгүй бүх суудал дүүрнэ. Баярын маршаар бухтай тулалдагч урт алтан өмдтөний жагсаал эхэлнэ, Удалгүй нүдээ боочихсон морьтой жадчин гарч ирнэ. Зэрлэг догшин бух ч сэтгэл нь хөөрчихсөн, элс шороо малтан догширч урамдана. Бухтай тулалдагч хэсэг улаан эдээр гоочлон даажигнаж бухыг уурлуулж өөрийнхөө хойноос хөөж тулалдахыг албадна. Бухын хүзүү рүү шовхолсон саваагаар бандериль ончтой хатгана. Бух догширч эврээрээ морины гэдэс рүү хатгахаар жадчин руу дайрна. Урт жадтай морьтон элсэн дээр унана. 

	Харин төгсгөл ойртож байна. Тайзан дээр бухтай тулалдагч богинохон сэлмээр зэвсэглэн гарч ирнэ. Тэрээр улайрсан бухад тайван ойртох хэрэгтэй бөгөөд сэлмээ зүрхэнд нь шаана. Энэ нь цаг хугацаа, хатгах нарийн тооцоотой байна. Хүн үхлийн өмнө биеэрээ тулж зогсоно. Зугтаж шившиг болсноос, үхсэн дээр... 

	Дашрамд хэлэхэд, бух улаан өнгөнд дургүй гэдэг нь огт худал юм. Бусад амьтан шиг тэд өнгөний хараа бараг байхгүй, хурц гэрэлтүүлгийг дөнгөж мэдэрнэ. Тэдгээрийг зөвхөн нүдний нь өмнө хийсэж байгаа алчуур цухалдуулна. 

	Миний ажиглалтаар бол олонх бух түргэн цагаан гэрлийг үзэн ядна. Мал эмнэлгийн ажилтнууд цагаан халаадтай явдаг бөгөөд тэднийг ирэхэд тааламжтай биш өвтгөх сэрэлтэй (тариа хийх, турууг тэгшилж засах, хамарт нь дөр хийх) үргэлж холбоотой байдаг. 

	Үхрийн эртний үүлдрээс одоо Европт өмнөдийн урт эвэрт хэвээр үлджээ. Тэд Пиренейн хагас арал, Итали, Унгар, Югослав, Румын, манай Украинд тархжээ. Энэ үхэр том биетэй, болхи бие бялдартай, удаан өсөлттэй, харин тэсвэртэй, үндсэндээ ажлын хүч болгон ашиглана. 

	Украины бор үхэр их алдаршжээ. Өнгөрсөн үед хумбан эвэртэй, бор зүстэй шарнууд өмнөд Оросын тээврийн үндсэн хэрэгсэл байв. Тэдгээрийг болхи модон буулгатай тэргэнд хосоор нь хөллөнө. Жолоогүйгээр, (хөж, хөж, хөж) хэмээн саваагаар чанга шавхуурдаж, улаач жолоодно. Жинчид шараар шан татаж, давс, тариа, загас, бусад бараа таваар зөөнө. 

	Одоо орон нутагт шараар тээвэр хийх ажил орхигджээ. Украины бор үхэрт тавих шаардлага өөрчлөгдөж, эвцэлдүүлгийн үр дүнд мах-сүүний үүлдэр болон хувирчээ. 

	Европт капитализм хөгжиж хотын хүн ам өсөхийн хамт сүүн бүтээгдэхүүний эрэлт хэрэгцээ өссөн байна. Энэ нь сүүний чиглэлийн үхрийн аж ахуйг хөгжүүлэх, сүүний үүлдэр бий болох нөхцөл болов. 

	XVI—XVII зуунд голландын үхэр их сүүтэйгээрээ алдаршиж байв. Тэрээр хэврэг бие цогцостой, сүүлэг тал руугаа хэт хөгжсөн байв. Үнээ нь маш том дэлэнтэй, нарийн хэлхээ ястай, хатангир булчинтай байв. 

	Сүүний төрөлжсөн үүлдэр анх голландад санамсаргүй бий боллоо. Тэрээр XVI зууны үед аж үйлдвэр хөгжсөн анхны орон болов. Хожим нь энэ чиглэлийн үүлдрүүд Дани, Германы умард нутаг, Нормандад бий боллоо. 

	Сүүний үүлдрийн цаашдын аажим хувьсал нэлээд нарийн байлаа. Их саамтай олонх үүлдэр тослог багатай (3—3,2 хувийн) сүү өгч байв. Тос үйлдвэрлэхэд тийм тослогтой сүү ашиггүй байлаа. Сүүний тослогийн хэмжээг нэмэгдүүлэхийг эрмэлзэж, сонгон үржүүлгийн янз бүрийн аргыг малчид хэрэглэжээ. 

	Сүүний чанарын үнэлгээний физик, химийн аргуудыг бүр саяхнаас хэрэглэх болжээ. Сүүний машиныг 1886 онд зохион бүтээсэн бөгөөд энэ хүртэл сүүний тослогийг цөцгийнөөс ялгасан тосны хэмжээгээр нүдэн барагцаагаар тодорхойлж байв. 

	Сүүний үнээний тодорхой хэвшлийг тогтоосон нь, огтлогдсон гурвалжныг санагдуулах биеийн хэлбэртэй, толгой харьцангуй жижиг, цээж гүн биш, харин хэвлийн хэсэг хүчтэй хөгжсөн, аарцаг өргөн, дэлэн том байна.

	Сүүний үхрийн бие бялдар

	 

	Сүүний орчин үеийн үүлдрээс остфриз, мальден, бург, жерсей үхэр нэлээд тархжээ. Сүүлчийн үхэр нь биеийн жин бага боловч сүүлэг чанар, сүүний тослог өндөр байна. 

	I Петр Орост голланд үхэр авчирчээ. Шведийн дайн төгстөл оросын тэнгисийн ганцхан боомт нь Архангель байсан болохоор худалдаж авсан үхрийн ихэнх хэсгийг түүний бүсэд үлдээжээ. Хойд зүгийн холмогор хотын нэрээр нэрлэгдсэн оросын хуучин үүлдрийн холмогорын үхэр бий болжээ. Нутгийн үхрийг голланд үхэртэй эвцэлдүүлж, голын татмын өвс ногоо сайтай бэлчээр, сайн тэжээлээр хангана. Холмогор үүлдэр одоо хүртэл хэвээр үлджээ. Том биетэй энэ хар тарлан үхэр их сүүтэй, жилд дунджаар 4000 килограммаас илүү сүү өгнө. 

	Саяхан болтол оросын тариачдын үхрийн ихэнх нь жижигхэн биетэй, бага ашиг шимтэй байв. Үнээг «шивхчин» гэж дууддаг учир нь шивх бордоонд хэрэгтэй бөгөөд үнээний үндсэн бүтээгдэхүүн юм. Муу тэжээллэг, арчилгааны туйлын бүдүүлэг нөхцөл нь үнээний сайн чанарыг илрүүлэн гаргах бололцоог малд олгодоггүй юм. Харин түүнийг тэсвэр хатуужилтай болгодог байна. 

	Орост ингэж өөрийн сүүний үүлдрийг бий болгожээ. Холмогороос гадна Ярослав мужид, нутгийн үхрийг холмогортой эвцэлдүүлснээр бий болсон ашиг шимээр онцгой үхрийг дээр үеэс үржүүлж байжээ. 

	Ярослав үнээ цагаан толгойтой, хар зүстэй, нүдний эргэн тойрон дахь хар нь «нүдний шилтэй» юм шиг харагддаг. Биеэр жижгэвтэр боловч саам ихтэй, сүү нь их тослогтой. Ярослав тос үйлдвэрлэдэг районы хувьд эртнээс алдаршжээ. 

	Тагиль үүлдрийн үхэр ч гэсэн өндөр үнэлэгддэг юм. Тэрээр Умард Уралын, уулын заводуудын эргэн тойрон орших аж ахуйнуудад бий болжээ. Энд гадаад үүлдрийн янз бүрийн мал авчирч, тэдгээрийг нутгийн малтай эвцэлдүүлжээ. Үхрийн аж ахуйг эрхлэх явдал тэжээлийн сайн нөхцөл (уулын бэлчээр), үйлдвэрийн суурины хүн амын эрэлт хэрэгцээг хангахыг шаардана. Гадаадын малтай эвцэлдүүлсний үр дүнд сүүний бусад үнэт үүлдрүүд бий боллоо. 

	Их саамтай сүүний үүлдрийн малаас их мах авч чаддаггүй юм. Нас гүйцсэн үнээний амьдын жин дунджаар 350—400 килограмм хүрч нядалгааны гарц доогуур байдаг бөгөөд өсвөр мал ч муу таргална. Сүү-махны өөрөөр хэлбэл их сүү, мах өгөх үүлдрийн мал бий болгох шаардлага гарч ирлээ. 

	Сүү-махны үүлдрээс симменталь үхэр ихээхэн тархжээ. Хүн ард нь дээр үеэс бяслаг хийх ажил эрхэлдэг элбэг арвин сайн бэлчээр бүхий Швейцарт түүнийг гаргаж авчээ. Нутгийн үхрийг симменталь, швицтэй эвцэлдүүлснээс ЗСБНХУ-д костром, сычев, лебедин, алатаугийн шинэ үүлдрүүд бий болжээ. 

	Дагналжилт нь махны чиглэлийн үхэр гаргаж авчээ. Мах үйлдвэрлэхэд харьцангуй хөнгөн ястай, толгой жижиг, хөл богино, харин өргөн гүн их биетэй зэрэг бие бялдрын тодорхой хэвшлийг малаас шаардана. Махны үнээний хэлбэр нь параллелограммд (зэрэгцээ сацуу хажуутай дөрвөн өнцөгт) ойртсон байх хэрэгтэй. 

	Махны чиглэлийн үхрийн аж ахуйг англид анх удаа бий болгожээ. 

	XVIII зууны үед хотын хүн амын өсөлттэй холбогдон зарим худалдаа үйлдвэрийн эздийн эрхэлж байсан үхрийн махны тусгай үйлдвэрлэлийн эрэлт хэрэгцээ өсжээ. Хожим нь XIX зуунд АНУ-ын өмнөдөд, Аргентин, Уругвай, Австрали зэрэг далайн чанадах орнуудад махны үхрийн аж ахуй түргэн хөгжлөө. 

	XVIII зууны Англид махны гайхамшигт чанартай, хэврэг бие цогцос бүхий шортгорн үүлдрийг авчирчээ. Энэ үүлдрийн зохион бүтээгчид нь нутгийн үхрийн дотроос нэлээд тохиромжтой хэвшлийн малыг шилэн сонгож чадсан байна. Дараа нь төрлийн үржүүлэг ба нарийн шилэн сонголт явуулжээ. Эд нар бол ах дүү Коллинг юм. 

	Герефордын махны үүлдрийг нэг зэрэг бий болголоо. Түүнийг гаргаж авахад эхний ээлжид хурдан өсөлттэй, амьдын ба нядалгааны жин ихтэй, бэлчээрийн маллагаанд тохирсон, чийрэг бие цогцост анхаарлаа хандуулжээ. Герефорд нь толгой, шалан, хэвэл, шийр цагаан, тод улаан зүстэй юм. Герефорд үүлдрийн үхэр нь АНУ-д ихээхэн тархжээ.

Автоматаар үүсгэсэн тайлбар]

	Махны хэвшлийн үхрийн бие бялдар

	 

	 Абердин-ангуус английн хамгийн залуу, махны үүлдэр юм. Энэ үхэр нь богино хөлтэй, мухар юм. Хар хүрэн зүстэй, уртлаг биетэй, хурдан өсөлтөөрөө бусад бүх үүлдрээс илүү байдаг. 

	Манай оронд дээр үеэс халимаг, хасгийн махны үхрийг үржүүлж байв. Хуурай хээр талын нөхцөлд арчилгаа маллагааны хамгийн болхи нөхцөлд өсөж үрждэг юм. Махны хувьд боловсон үүлдрээс дутах боловч чийрэг бие бялдар, тэсвэрээрээ бусад үүлдрээс илүү юм. 

	Манай малчид хасгийн үхрийг герефордтой эвцэлдүүлсний үр дүнд хасгийн цагаан толгойт үхэр гаргаж авлаа. 

	Өнгөрсөн үед тэрээр тариачдын жижиг аж ахуйд төвлөрч, түүний зун, өвлийн маллагаа үндсээрээ ялгаатай байв. Үнээг зуны улиралд өдөржин бэлчээрт байлгаж, үдэш орой хураана. Өвлийн улиралд байранд байлгаж, бүдүүн тэжээлээр хааяа хомсхон тэжээнэ. 

	Хөдөө аж ахуйг социалист ёсоор өөрчлөн байгуулж сүү үйлдвэрлэл ихээхэн ач холбогдолтой болсны үр дүнд хамтрал, сангийн аж ахуйнууд сүүний үнээний фермүүдтэй боллоо. Үхрийн зуны бэлчээрийг хамгаалж, өвөлжөөний нөхцөл үндсээрээ сайжирлаа. Саам нэмэгдэхэд малын тохилог хашаа, дарш, шүүст тэжээл их үүрэг гүйцэтгэв. Фермүүдэд саальчны хөдөлмөрийг хөнгөвчилсөн цахилгаан саалтуур болон мал арчлах хүнд хүчир ажиллагааны механикжилтын бусад хэрэгслүүд бий болов. 

	Сүүлийн жилүүдэд сүүний фермүүд үйлдвэрийн хэвшлийн томоохон комбинатууд болж хувирлаа. Үнээг бэлчээрлүүлэхгүй, жилийн дөрвөн улиралд малын хашаанд байлгана. Байран маллагаатай, үнээ бүр өөрийн байранд уяагүй байна. Тогтоосон цагт үнээг гаргахад тэд өөрсдөө саалтуурын тасалгаанд орж, саалгасны дараа байрандаа буцаж ирнэ. Тэжээж услах, шивх цэвэрлэх ажиллагаа нь бүрэн автоматчилагдсан байна. 

	Сүүний чиглэлийн үхрийн аж ахуйд хольцоогүй цэвэр сүүг хамгийн багаар зарцуулахын үүднээс сүүг зохиомол тэжээлийн холимгоор орлуулан тугалыг тэжээж бойжуулна. 

	Махны үхрийн аж ахуйд махыг нэмэгдүүлэхийн тулд бэлчээрийн хямд тэжээл ашиглах нь чухал, Байгаль цаг уур тохиромжтой нутагт жилийн туршид бэлчээрт байлгана. Бэлчээрийг ээлжээр сэлгүүлэн ашиглах хэсгүүд болгон хувааж, төмөр утсаар торлон хашаална. Хашаанаас үхрийг гаргахгүйн тулд «цахилгаанаар мал хариулах» бага хүчтэй цахилгаан гүйдлийг утсан торонд залгаж байнга ашиглана. Түүнд үхэр хошуугаа хүргэмэгц өвдөх цочрол үзүүлж хашаанаас гарахгүй болдог. 

	Махны үхрийн аж ахуйд хурдан өсөлт онцгой чухал юм. Тугал хурдан өсөж, өсвөр насандаа шаардлагатай нядалгааны жинд хүрсэн байх хэрэгтэй. Өсвөрийн эр бярууны жин жилийн настайдаа 350, шүдлэндээ 470—500 килограмм болсныг «бэби-биф» өөрөөр хэлбэл «шаранцар» гэж нэрлэнэ. Тийм «шаранцыг» өсгөхийн тулд тугалыг эхлээр бойжуулна. Тэд эхийнхээ сүүг дураараа хөхөж махлан амьдын жин нь түргэн нэмэгдэнэ. 

	Нядалгаанд оруулах гуныг эрт хөнгөлнө. Тэднийг эхээс нь салгасны дараа бэлчээрт байлгах буюу бордож сайн тэжээнэ. Шүүст тэжээл, өег тэжээл, үйлдвэрлэлийн хаягдал өгнө. Махны үхрийн аж ахуйгаас үхрийн үйлдвэрт шилжүүлэхдээ бордлогын томоохон сүлжээ арга хэмжээ зохион байгуулж арчилгаа маллагааны хүнд хүчир бүх ажиллагаа механикжсан байна. 

	Үржлийн үхрийн аж ахуйд малын чанарыг түргэн сайжруулахын тулд дур зоригийн нийлүүлэг шиг 50—100 тугал биш, харин сайн чанарын хээлтүүлэгч бухаас хэдэн арван мянган тугал авч болох зохиомол хээлтүүлгийг өргөн хэрэглэнэ. 

	Орчин үеийн үхэр нь зэрлэг удмаасаа «буураагүй» тийм ашиг шимтэй байна. Хэрэв тэжээвэр болгосны эхний үед үнээнээс жилд 500—600 литр сүү авч байсан бол одоо 10 мянган килограмм саам авах нь ховор биш байна. 

	Манай үнээний ойрын буюу холын «төрөл» бух гөрөөсний бусад удмуудын тухай авч үзье. 

	Энэтхэг, Ойрх Дорнод, Африк, Өмнөд Хятад, Кавказын чанадад одос тархсан байна. Энэ үхрийн сэрвээн дээр тэмээний бөх буюу хонины ууцан сүүл шиг их хэмжээний өөх хуримтлуулсан бөх байна. 

	Одсын гарал үүсэл тодорхойгүй юм. Бөхгүй ямар ч үүлдрийн үхэртэй эвцэлдүүлэхэд тэдгээрийн маш ойрхон төрлийн удмыг дуурайсан үржилтэй төл өгнө. Одсын гавлын ясны хэлбэр янз бүр тэдгээрийн бөхний хэлбэр ч адилгүй байдаг. 

	Эрт дээр үед бөхтэй үхэр нүүдэлчин аричууд халдан орохоос өмнө (манай тооллын өмнөх II мянган жилд) Энэтхэгт, Месопотам, Египетийн орнуудад байсан нь түүний гарал үүсэл маш эртний болохыг харуулж байна. Бөхтэй үхэр одоо ч гэсэн өргөн тархжээ. Одос үүлдрийн ихэнх нь жижигхэн. Одсыг өнгөрсөн үед ажлын мал, тээврийн хэрэгсэл болгон ашиглаж байв. Одоо үед ашиг шимт үүлдэр бий болгох ажил явуулж байна. 

	Одос нь бусад мал амьдрах нөхцөл муутай нутагт түргэн нутагшиж, хуурай халуун уур амьсгалд сайн зохицжээ. Одос зарим нэгэн өвчин, жишээ нь шавж хазахад дамждаг пироплазмозоор өвчилдөггүй. Техаст (АНУ) махны шинэ үүлдрийн үхэр: санта-гертрудыг гаргажээ. Энэ үүлдрийг гарган авахдаа нутгийн үхрийг одостой эвцэлдүүлсэн учир түүнээс энэ үүлдрийн үхэрт пироплазмозод тэсвэрлэх чанар нь дамжжээ. Манай үнээний «хоёр дахь зүйл» сарлаг, бантенг, гаял, америкийн сарлагийн (бизон) тухай авч үзье. 

	Төвөдөд амьдардаг уулын бух - сарлаг нь мөн л ßos’, бух гөрөөсний төрөл боловч биеэ даасан үүлдэрт хамаарна. Зэрлэг сарлагийн тухай Н. М. Пржевальский бичжээ. Энэ нь маш хүчирхэг, хар хүрэн, хар зүстэй, сагсгар урт үстэй амьтан юм. Бухын жин, 700 килограмм, сэрвээний өндөр нь 1,9 метр хүрдэг. Сарлагийн эврийн урт 80—90 сантиметр байна. Нарийхан урт үс нь сэрвээ, хажуу талаасаа цацаглан доошоо биеэ бүрхэн унжина. Тийм өвөрмөц ноосон бүрхүүлийн ачаар сарлаг хүйтнээс айхгүй, цасан дээр тайван хэвтэж унтана.

	Сарлаг

	 

	Зэрлэг сарлаг цөөн тоогоор амьдарна. Харин бэлчээрийн сайхан нөхцөлд олон тоотой сүрэг цугларна. Зун нэлээд сэрүүн хойд зүгийн уулын энгэр, хавцалд бэлчээрлэнэ. Аюул тулгармагц толгойгоо доор бөхийлгөн, сүүлээ өндөр хатган зугтана. Тугалаа том сарлагууд хүрээлэн сүргийнхээ дунд оруулна. 

	Зэрлэг сарлагийн зэрэгцээгээр гэрийн тэжээвэр сарлаг байдаг. Тэдгээрийн тэжээвэр болсон үйл явц эрт болсон бололтой. Тэдний тархалт нь хязгаарлагдмал Төвөд, Монгол, ЗСБНХУ-ын Тува, Памир ба Тянь-Шань юм. Манай тооллын 70-аад оны эхээр сарлагийг Кавказ, Чечено-Ингушетэд авчирчээ. Тэд шинэ нөхцөлд түргэн дасаж бусад мал хүрэхгүй өндөр уулын бэлчээрийг сайн ашиглаж байв. Тэжээвэр сарлаг, зэрлэг сарлагийг бодвол жижиг биетэй, ноомой, дух өргөн, сүүл богинохон, шилбэ нь урт, үс нь адууныхыг санагдуулна. 

	Сарлагийг өндөр уулын нутагт ачаа зөөхөд ашигладаг. Тэмээ, морин жим үгүй газарт ч тэднийг хөллөөд буюу унаад явж болно. Сарлагийн сүүний гарц их биш, жилд 700 килограммаас хэтэрдэггүй, сүү нь маш өтгөн, тослог ихтэй (6—7 бүр 10 хувийн тослогтой байдаг). Сайн чанарын махтай. 

	Сарлагийг үхэртэй эвцэлдүүлэхэд үржил бүхий үр удам өгнө. Ирээдүйд тийм эрлийзээс шинэ үүлдэр гарган авч ч болох боломжтой юм. 

	Зүүн өмнөд ази, Малайн олтирог томоохон арлуудад өөр үүлдрийн төлөөлөгч зэрлэг бух бантенг байдаг. Тэр нь онцгой хэлбэрийн гавлаараа гойд ялгаатай /дух маш урт). Индонезийн Баль арал дээр энэ үхэр тэжээвэр болжээ. Балийн үхрийг хөдөө аж ахуйд ашиглана. Энэтхэгийн битүү шугуйд амьдардаг гаур, гаял гэдэг бас нэг зэрлэг үхэр мэдэгджээ. Гаур, тэр хэвээрээ зэрлэг үлдсэн маш том эвэртэй, хүчирхэг амьтан юм. Тэд «зааны бүлэг гэж боддог» гэж ярьдаг шиг гацааны ойролцоогоор гүйлдэнэ. 

	Гаял урт нуруутай, богинохон толгойтой, зузаан хоншоортой, том биетэй үхэр юм. Эвэр нь угаараа маш бүдүүн, кегль хэлбэртэй, бага зэрэг гадагш, хойшоо налуу саргай юм. Богинохон гөлгөр үстэй. 

	Гаял хагас тэжээвэр үхэр юм. Гаршуулсан үнээн сүргийг ууланд хариулна. Заримдаа энэ сүрэгт нийлдэг зэрлэг үхэрт малчид давс өгөхөд тэд их амтархан иднэ. Заншил ёсоор бүх өсвөр эр бярууг тахилгад гаргадаг, иймээс дараагийн үеийн эцгүүд дахиад зэрлэг бух болно. Үржүүлгийн арга сонирхолтой! Гаялын сүү маш өтгөн. Мах нь амт чанар сайтай боловч энэтхэгт түүнийг иддэггүй. 

	Манай үхрийн нэлээд холын «төрөл» нь америкийн сарлаг (бизон), азар (зубр) юм. Тэд тэжээвэр болоогүй. Америкийн тоо томшгүй олон сарлагийн сүрэг эрт цагт Умард Америкийн өргөн уудам тал хээр нутагт бэлчээрлэж үргэлж ангийн бай болж байв. Тэдгээрийн арьс, мах, балар эртний анчин аймгийн хүнс, хувцасны хэр тааруухан хэрэгцээг хангаж байлаа. Америкийн сарлагийг XIX зууны эхээр буугаар зэвсэглэсэн цагаан арьст анчид устгасан байна. Тэд одоо дархан газрын цэцэрлэгт хүрээлэнд ховорхон шиг үзэгдэнэ. 

	Нэг зүйл америкийн сарлаг азар эрт цагт Европ, Азид оршин нутагшиж байгаад сүүлчийн Мөсөн галавын эцсээр сөнөж эхэлсэн байна. Тэд манай зууны эхэнд Польш, Баруун Беларуст цөөн тоотой үлджээ. Аугаа их Эх орны дайны дараа амьд үлдсэн ганц нэг азар үр удам тарааж өгөх боломжтой боллоо. Одоо Беловежийн ой ширэнгэ, Карпат, Кавказ, Приокийн дархан газруудад тэд олон зуугаараа байх болжээ. 

	Азар, америкийн сарлаг нь бие биетэйгээ амархан эвцэлдэх ба харин үхэртэй эвцэлдүүлэхэд үржил бүхий үр удам өгдөггүй байна. 

	Манай үхрийн холын төрөл түүний «гурав дахь төрөл» буйвол (усны үхэр) юм. Тэднийг үхэртэй эвцэлдүүлдэггүй. Ази, африкийн бие даасан хоёр төрөл буйвол байдаг. 

	Буйвол халуун орны намгархаг газар оршино. Энэ нь аварга том эвэртэй амьтан юм. Зэрлэг байхдаа хүмүүст аюултай байжээ. Буйвол тариалангийн талбай руу дайрч ургацыг хайр, найргүй устгаж, гишгэлнэ. Хилэн нь бадарсан буйвол бусад үхрийг ч айлгана. 

	Гэвч хүн буйволыг номхотгов. Тэд маш эрт энэтхэгт тэжээвэр болсон бололтой, манай тооллоос өмнө 2000 жилийн тэртээ буйволыг энэтхэгийн хөндийд үржүүлж байсан нь тодорхой байна. Буйвол Месопотам, Египет, Этиопт байв. Тэдгээрийг гол төлөв ажлын мал болгон ашиглана. Холын төрөл өвөг удмаасаа тэжээвэр буйволын ялгаа нь номхон, тайван амьтан юм. 

	Буйволын үнээний сүү маш өтгөн, гарц бага байдаг. Буйволын гайхалтай зузаан, бат бэх арьс алдаршиж байна. Тугалын мах нь зөөлхөн, амттай, өвөрмөц үнэргүй, насанд хүрсэн хүнд онцгой сайн. Шигүү ургасан намгийн ургамлаар хооллоно. Халуун орнуудын бусад мал хүндээр нэрвэгддэг өвчнүүдэд тэсвэрлэж чаддагаар нь буйволыг өндөр үнэлнэ. Манай оронд буйволыг Кавказын чанадах улсын зарим аж ахуйд үржүүлдэг. Тэдгээрийн бүтээгдэхүүний чанарыг сайжруулах чиглэлтэй үржлийн ажлыг явуулж байна. 

Автоматаар үүсгэсэн тайлбар]

	ЦАА БУГА

	Тэжээвэр амьтдын дотор цаа буга онцгой байр эзэлнэ. Тэдгээрийн олон салбар зүйлийн дотроос дээр үеэс эхлэн ан агнуурын зүйл болж байсан цөөнх нь тэжээвэр болжээ. Алс Хойд зүгийн ард түмний аж амьдралд цаа буга чухал үүрэг гүйцэтгэжээ. 

	Цаа бугын биеийн түшиг тулгуур нь хол алцгар тавигдсан мөчнүүдийг бүрдүүлэгч дөрвөн хөл нь болдог. Цаа бугад ямар ч их цас, намгархаг хөрс аймшигтай биш юм. Тэд туруугаараа цасыг онгилж, түүний дотроос тэжээл олж иднэ. 

	Хагас сор, маш нарийн өтгөн ноолуураас бүрдсэн дулаан, өтгөн үс нь цаа бугыг хүйтнээс хамгаална. Ийм үсэн дээр унасан цас хайлахгүйн зэрэгцээ цаа бугын хэвтэш доорх цас ч хайлдаггүй байна. Иймд цаа буга цасан дээр хэвтэж амарна. 

	Хойд зүгийн зэрлэг цаа бугыг дээр үеэс Скандинав, Колийн хагас арал, Аляск, Канад, манай орны тундрийн бүсэд, Цагаан тэнгисээс Камчатак хүртэл, Сахалинд үржүүлж байна. Цаа бугыг дотор нь гурван зүйлд хуваана. Үүнд: америкийн (кариб), шпицбергений, Хуучин Ертөнцийн хойд зүгийн цаа буга, тэдгээрийг дөрвөн салбар зүйл болгон ялгана. 

	Хойд зүгийн зэрлэг цаа буга тундр, тундрийн ойгоор нүүдэллэж тайгын бүсэнд амьдарна. Тэд тундрийн ойд өвөлжөөд хавар тундр луу явж ялаа шумуулаас зугтана. Цаа буга нүүдэллэхдээ бөөгнөрч нэг чиглэл рүү хөдөлж, олон зуун километр замыг туулж ширүүн урсгал, догшин голуудыг хөвж гарна. Өвөл тундрийн ойдоо буцаж ирнэ. 

	Хойд зүгийн цаа бугын салаалсан гоёмсог эвэр нь эрийн төдийгүй, эм цаа бугын ч гэсэн толгойг чимэглэнэ. Цаа буга жил бүр эврээ гээж, шинэ эврээр солино. Эр цаа бугын эвэр орооны улирлын дараа, өвлийн эхээр, эм цаа бугын эвэр хавар төллөсний дараа унана. Орооны үед эр цаа буга, эм цаа бугаа булаацалдаж хоорондоо тулалддаг байна. Эм цаа бугын хээл тээх хугацаа 7,5 сар үргэлжилнэ. Хээлтэгч цаа буга цасан дээр заримдаа 20 градусын хүйтэн цасан шуурганд 6—7 килограммын жинтэй тугал төрүүлнэ. Тэд 2—3 өдрийн дараа эхийгээ дагаж явах чадвартай болдог. 

	Тэжээвэр цаа буга зэрлэг цаа бугаас бага ялгагдана. Саяхан болтол тэдний амьдрах нөхцөл бараг адилхан, тэжээвэр болгох хэв шинжит өөрчлөлт хийж чадахгүй байлаа. 

	Өнгөрсөн үед цаа бугын үүлдэр байсангүй. Тэдгээрийг газар зүйн байршлаар нь европын ой тундрийн, сибирийн тундрийн, сибирийн ойн (хамгийн том) гэж гурван үндсэн группэд хуваажээ. 

	Групп тус бүрийг дотор нь оршиж байгаа нутгаар нь салбаруудад хуваажээ. Энэ үндсэн дээр саяхан үүлдэр бий болгосон байна. 

	Бугын аж ахуйг хойд зүгийн ком, эвенк, тунгус, якут, чукч ба бусад олон ард түмэн дээр үеэс эрхэлж байв. 

	Цаа бугыг гаршуулсан нарийн цагийг одоо болтол тогтоогоогүй байна. Цаа буга биднээс нэг биш мянган жилийн урьд байсан бололтой. Мөсөн галавын сүүлчээр, дулаарах үед, тундр Европ, Азиас Хойд зүг рүү явж цаа буга унаж ан хийдэг нэлээд олон аймаг тундр луу тэднийг дагаж явцгаасан үед болов уу гэж төсөөлж байна. 

	Финляндын хүлэр дотроос олдсон цаа бугын хөллөгөөний хэрэгсэл нь долоон мянган жилийн тэртээх зүйл байв. 8—15 мянган жилийн өмнө амьдарч байсан чулуун зэвсгийн үеийн хүмүүсийн бууцыг Красноярскын ойролцоох малталт бүр нэлээд эрт цаа бугыг гаршуулж эхэлсэн тухай гэрчилж байгаа бөгөөд энд хөллөгөөний тэр л хэсгүүд байв. 

	Хүмүүс цаа бугыг хашаалсан хэсэгт тууж оруулан махчин амьтдаас хамгаалж байжээ. Гэвч цаа бугын тэжээлийн бааз тундрт байсан учир бугын аж ахуй эрхэлдэг аймгууд аргагүйдэн түүнийг даган нүүдэллэж байлаа. Малчин аймгийнхны амьдралд шаардлагатай бүх зүйл: мах, өөх, тос, арьс, сүүг цаа буга өгнө. Эвэр, бүлх, шөрмөс зэрэг нь аж ахуйн хэрэгт чухал үүрэг гүйцэтгэнэ. Бугыг тээвэрт ашиглана. Иймд тэдгээрийг хөнгөн чарга - наарт хөллөж эмээллэж сургана. 

	Буга маллагчийн хөдөлмөр хүнд юм. Тэжээвэр бугын сүрэг зэрлэг өвгийнхөө адилаар тайгын бүсээс тундр лүү явах, буцаж ирэх зэргээр улирлын байдалд зохицон олон мянган километрийг туулан шилжин явна. Цаа бугачид цасан шуурга, тэсгэм хүйтэнд болон зуны улиралд хүрээлэн бүчсэн ялаа шумуулаас айж хашрахгүйгээр тэдний хойноос мөрдөн хөөж маллах хэрэгтэй болно. Цаа буга чононоос үргэн тундрээр нэг тарж зугтах аюул үргэлж тохиолддог учир хааяа нэг дайралддаг цагаан бугаар баримжаалан харанхуйд цааны сүргийн байрлалыг олж мөрдөхөд хялбар байдаг байжээ. Тэд өөрсдийн үнэнч туслагч бугын Тайган нохойг өндөр үнэлнэ. Ноход бугын сүргийг цуглуулан хамгаалж зогсоолд эргүүлэн хөөж авчирна. 

	Цаа бугын аж ахуйг үндсээр нь өөрчлөн сайжруулах ажил Зөвлөлт засгийн анхны жилээс эхэлсэн юм. Бугын аж ахуйд үйлчлэх мал эмнэлэг, зоотехникийн ажил өрнөж, салбарын амин чухал зорилтыг шийдвэрлэх эрдэм шинжилгээний байгууллагууд бий болов. 

	Хувийн өмчтөний гарт байсан бугын аж ахуй нийгмийн хэлбэрт шилжив. Бугын аж ахуйн анхны хамтрал 1929 оны дөрөвдүгээр сард, сангийн аж ахуй оны сүүлчээр байгуулагджээ. Нийгмийн аж ахуйн бугын тоо тасралтгүй өсөж байв. Буга маллагчдын хөдөлмөр соёлын нөхцөл сайжрав. Бугын сүргийг алс хол туух, буга хаших зөөврийн хашаа барих зоотехник, мал эмнэлгийн боловсруулалт хийх зэрэг арга ажиллагааг хөнгөвчилсөн механикжсан хэрэгсэл өргөн ашиглах боллоо. Буга маллагчид сүргээ хариулахад зориулсан хаана ч явагч, цасанд явагч зэрэг тээврийн шинэ хэрэгсэлтэй болов. Тэд нарын (ялангуяа зуны цагт) хэрэгцээт ачаа тээшийг зөөхөөр нисэх онгоц, нисдэг тэрэг туслахаар ирнэ. Малчдын бригадыг аж ахуйн төвтэй холбож, тэдний хөдөлмөр зохион байгуулалтыг сайжруулах радио диспетчерийн албууд бий болов. 

	Бугын тэжээлийн бүтцэд зарим өөрчлөлт орж хөвдөөс гадна, янз бүрийн шимт нэмэгдэл тэжээл өгдөг болов. Бас буга нядлахын өмнөх бордлого хэрэглэнэ. 

	Алс Хойд зүгийн байгалийн баялгийг эзэмшиж, тэнд үйлдвэрийн шинэ төвүүд бий болсноос орон нутгийн хүнс тэжээлийн бааз бий болгох чухал зорилт бугын аж ахуйн өмнө тавигдлаа. Бугын гол бүтээгдэхүүн нь мах юм. Нядалгааны гарцын 50 орчим хувь нь мах байдаг. Химийн бүтэц, шим тэжээл, амтлаг чанараар бугын мах хөдөө аж ахуйн бусад амьтдын дотор эхний байранд орно.

	Манай орон жил тутам 30 мянга илүү тонн бугын мах үйлдвэрлэж байна. Бугын арьс (ялангуяа тугалынх) их үнэт түүхий эд юм. Түүгээр нэхий хувцас, гутал хийнэ. 

	Бугын арьс үслэг илэг боловсруулах түүхий эд юм. Эврээс нь эмийн бэлдмэл гарган авахын хамт гар урлалын мастерууд бололцоотой бүх бэлэг дурсгалын зүйл хийнэ. Эм цаа буга (минжиг) хоногт 1,5 литрээс илүүгүй сүү өгнө. Сүүнд нь тослог 20 орчим хувь, уураг 11 хувь байдаг. Энэ нь үнээний сүүнээс чанартайг харуулж байна. 

	Бугыг тээврийн хэрэгсэлд өргөн ашиглана. 

	Тайга, тундр талбайгаараа манай орны хагас орчмыг эзэлнэ. Энэ зах хязгааргүй бэлчээрийг гагцхүү цаа буга ашиглаж чадна. Бугын аж ахуй их ирээдүйтэй юм. 

	Бугын намаас марал, буга, шоо буга, хандгай зэрэг дөрвөн зүйл хагас тэжээвэр болжээ. Алтай, Саян, Байгалын чанадад үржүүлдэг буга, марлын—цусан эврийг өндөр үнэлнэ. Түүнд бусад амьтных шиг эврийн дугтуй байдаггүй, бүтцийн хувьд ясны эдээс тогтоно. Хуучин эврээ унасны дараа духны ясны арьсан дээр богинохон үстэй арьсаар бүрхэгдсэн мөгөөрсөн ургацаг бий болно. Залуу эвэр (цусан эвэр) энэ ургацгийн дээд хэсгээс үүсэж буй болно. Түүнийг тайрч аваад гэмтлээс хамгаалан эмийн байгууллагад шилжүүлж пантокрин гэдэг эм бэлтгэнэ.

	Цусан эврийг (марлын салбар зүйл хойд хятад) ЗСБНХУ-ын Амар мужид тархсан бугаас авна. Цусан эвэр авахын тулд мөн шоо бугыг үржүүлнэ. Марлыг бодвол сүүлчийн хоёр зүйл бугын цусан эвэр багавтар, харин заримдаа дээгүүр үнэлнэ. 

	Хандгай, амьдын жин нь 600 килограмм хүрдэг хамгийн том зүйл буга юм. Өнгөрсөн үед хандгайг нэг ч удаа тэжээвэр болгосонгүй. Хандгай хөллөгөөний тухай финий Калевала» туульд дурджээ. XV зууны үед хандгайг шведийн армид уналгын мал болгон ашиглаж байжээ. Манай орны ойн бүсийн нутагт зэрлэг хандгай дээр үед олон тоотой байжээ. Хандгайг аюултайгаар устгаж, агнахыг хориглосонтой холбогдон тэд түргэн өсөж үржих боллоо. Хандгай хүнээс айхаа больж, тэжээвэр болохыг өөрөө «эрмэлзэж» эхлэв. Тэд өглөөний цагаар хотын захын цэцэрлэгт талбарт гарч, гудамжаар нааш цаашаа алхална. 

	Энэ зууны 40-өөд онд Печеро-Илычийн дархан газарт манай орны анхны хандгайн туршлагын ферм бий болов. 14 залуу хандгайг зориуд барьж тэжээсэн нь хүнд амархан дасжээ. Хандгайг хазаар, эмээл, тоног хөллөгөөнд сургаж морийг орлон тайгын экспедицэд ашиглажээ. Хандгай маш хүчтэй, тэсвэртэй амьтан, 1600 метрийн зайд 2 минут хурдалж чадна. Хандгайд хэт их хүйтэн, маш зузаан цас, шавар шавхайтай муу зам, аагим халуун аймшигтай биш юм. Тэд өвлийн улиралд өөрөө өөртөө тэжээл олж, шилмүүс, мөчир, модны холтос иднэ. 

	Хандгай бүрэн тэжээвэр амьтан болох эсэхийг ирээдүй харуулна.

	Хойд Скандинавид хандгайгаар явж байна (О. Магнусынхаар, 1555 он)

	 

	Бугын холын «төрөл»-д тугалмай эвэртний намын амьтад хамаарна. Түүнд ямаа, хониноос гадна оронго, зээрийн маш олон тооны зүйл багтана. Зээрээс манай оронд ганцхан бөхөн оршино. 

	Африк янз бүрийн зүйлийн оронго зээрээр элбэг юм. Тэдгээрийн зарим нь тэжээвэр болсныг эртний Египетэд үржүүлж байжээ. Хадгалагдаж үлдсэн дүрс зургаар дүгнээд сүүлтэй гөрөөс, орикс, бубал, бусад зарим зүйлүүд байжээ. Оронго зээрийн мах, сүүг идшинд ашиглаж, түүгээр газар хагалж байсан бололтой. Манай эринээс 2000 жилийн өмнө тэжээвэр оронго зээр устжээ. Тэд жижиг, том эвэрт бусад зүйлүүдийн өрсөлдөөнийг тэсвэрлэж чадаагүй байх гэж таамагладаг байна. 

	Одоо үед тэжээвэр амьтдыг орлогчийг хуслаг зээр гэж нэрлэж болно. Энэ томоохон амьтны сэрвээ 180 сантиметр хүртэл өндөр, 1 тонн хүртэл жин дарна. Хуслагийн эвэр 1 метр хүртэл урттай, шулуун, гурав хуваасны доод хэсэгтээ мушгирсан байдаг. Ихэвчлэн цайвар буюу бүдэг шаргал зүстэй. 

	Хуслаг нь өмнөд Сахарын тал, хуурай ойд нутаглана. 

	8—10 толгойгоор хэсэглэн явах боловч шилжин нүүдэллэх үедээ хэдэн зуугаараа сүрэглэн явна. Хуслаг нь өвс, навчит модыг эврээрээ газарт бөхийлгөн, зэрлэг ургамлуудын үр жимсийг идэж амьдарна. Орооны үед эр хуслагууд ширүүн тулалдаан хийнэ. Эм хуслаг 8,5—9 сарын хугацаанд хээлтэй явж, нэг тугал төрүүлнэ. 

	Хүн хуслаг зээрийг гэршүүлэх оролдлогыг нэг бус удаа хийжээ. Дорнод, Өмнөд Африкийн орнуудад тэдгээрийг том хашаанд маллан маханд ашиглана. 

	1892 онд хуслагийг манай орны Аскани-Новад авчирч сонгон үржүүлэх ажил явуулжээ. Энэ оронго зээр Украйны өмнөд нутагт бүрэн идээшсэн юм. Хуслаг нь сард 10—14 хувийн тослогтой 10 литр хүртэл сүү өгнө. 

	АЧАА ЗӨӨГЧ

	«Илжиг» гэдэг үгийг яагаад нэрийтгэл гэж тооцдог вэ? Илжиг жижиг хошуутай, нэлээд хөдөлгөөнтэй чихтэй, сайн чанарын амьтан юм. Илжиг их, бага ямар ч ачаа ачихад ядаргаатай замаар явж байхдаа гаднын элдэв цочролд саатаж, хариу үйлдэл үзүүлдэггүй юм. Хүн түүний зан төрхөөс санаа зовж «илжигний зөрүүд занг» алдаршуулжээ. 

	Илжиг маш их ухаантай амьтан юм. Тэд хүрээлж байгаа орчин, эд юмсыг сайн мэдэрч чаддаг ой ухааны сайн чанарыг эзэмшсэн байдаг. Ямар нэг онцгой зан чанаргүй учир түүнийг сургахад хүнд байдаг. 

	Амьтдын тухай янз бүрийн инээдэмтэй түүхийн нийтлэл зохиогчдод ийм нэгэн явдал тохиолджээ. Хөдөөгийн нэг хувийн аж ахуйтанд долоо хоногт нэг л удаа ажилладаг хоёр илжиг байв. Тав дахь өдөр бүр л эзэн нь тэдний хамт зах дээр очдог байжээ. Илжигнүүд байнга гэрийнхээ ойролцоо бэлчээрлэнэ. Харин дөрөв дэх өдрийн орой болохоор л холдон ууланд гарч зугтдаг байсан гэнэ. 

	Тэжээвэр илжигний өвөг нь зөвхөн өнгөөрөө ялгагддаг сомалийн ба шубийн зэрлэг илжиг юм. 

	Зэрлэг илжиг одоо ч гэсэн Этиоп, Сомалийн хуурай талд амьдардаг байна. Энэ их тал нь гол горхи болон усны ямар ч нөөцгүй, тачир ургамалтай, жилийн дөрвөн улиралд нэг хэвийн их халуунтай байдаг. Илжиг 10—15 гүүтэй цөөвтөр сүргээр амьдарч тэдгээрийг азарга нь хамгаална. Элдэв аюул тохиолдоход илжигний сүрэг нь маш хурдан зугтааж биеэ хамгаална. Азарган илжиг огцом муухай дуу гарган янцгаана. 

	Илжиг Дээд египет ба Этиопын хооронд шинэ чулуун зэвсгийн сүүлчийн үед тэжээвэр болжээ. Илжиг олон зуун жилийн туршид Египетийн тээврийн ганцхан амьтан байжээ. Мисирийн анхны овгийн хаадын үед суварга барих чулууг илжгээр зөөж байв. Манай эриний өмнөх 2500 жилийн үеийн илжигний сүг зураг хадгалагдан үлдсэн байдаг. 

	Манай эриний өмнөх дөрөв дэх мянган жилийн үед эртний Месопотамийн шумер ба бусад ард түмэн илжгийг гаршуулсан байж болох тэжээвэр илжиг одоогийн Сирийн дэвсгэр нутагт байжээ. Тэд илжгийг тэргэнд хөллөж ачааны мал болгон ашиглаж байв.

	Тэжээвэр илжиг

	 

	Илжиг анхны ачааны мал юм. Өөрөөр хэлбэл эрх чөлөөгүй боолчуудын нуруунаас хүнд ачааг эхний ээлжид өөртөө шилжүүлэн авсан юм. Илжгийг дулаан уур амьсгалтай, богино өвөлтэй орнуудад үржүүлдэг. Илжиг нь тэжээл, арчилгааны сайн нөхцөл төдийлөн шаарддаггүй, чийглэг хүйтэнд тэсвэр муутай амьтан юм. Илжиг нь маш их тэсвэр хатуужилтай, тэнхээ тамиртай байдаг. Тэдний амьдын жинтэй харьцуулахад адуу, үхрээс хэдэн хувь илүү ачааг нуруун дээрээ тээж явж чадна. Илжигний аяга хэлбэртэй өндөр туурай нь уулын жим, элсэрхэг замаар итгэлтэй алхлан явдаг. Насреддин эцэж ядардаггүй жижигхэн хар илжгэн дээрээ бидэн явдгийг санацгаая. 

	Адууг бодвол илжиг хөдөлгөөн багатай хурдан давхиж чаддаггүй. Илжиг рүү махчин амьтад жишээ нь чоно дайрахад өөрийгөө хамгаалах чадваргүй зөвхөн орилно. 

	Илжигний бодисын солилцоо адууг бодвол хүчтэй биш байдаг. Хүнд ажлын үед бүх арьс нь биш, зөвхөн чих нь хөлөрнө. Илжиг уснаас айдаг байхад адуу сайн хөвж чаддаг. 

	Тэжээвэр илжиг, зэрлэг илжигнээс жижиг байдаг. Энэ нь түүний хагас өлсгөлөн амьдрал, хүнд ажлаас нөлөөлсөн бололтой. Илжигний зүс: хар, хүрэн, цагаан, янз бүрийн туяатай хөх саарал, алаг гэх мэт маш олон янз байдаг. Илжиг нь гөлгөр үстэй, бужгар үстэй, урт үстэй гэж ялгагдана. Илжгийг үүлдэр болгон хуваадаггүй боловч зарим нутагт том, биетэй хүчтэйгээрээ алдаршина. Иранд хамаданы илжгийг, Дундад Азид бухар, Өмнөд Франц ба Испанид пуатусын илжгийг их үнэлнэ. 

	Илжгийг адуутай эвцэлдүүлдэг боловч эрлийз нь үр төл өгдөггүй байна. Эм илжиг, азарганы эрлийзийг хөдий луус, гүү илжигний азарганы эрлийзийг луус гэж нэрлэнэ. Луус нь илжиг, хөдий лууснаас том байдаг. Энэ нь эхийнхээ удмыг дуурайснаас болжээ гэж үздэг. 

	Луус нь маш дээр үеийн амьтан юм. Тэдгээрийн тухай дурсамжийг Гомерийн найраглалаас бид олж үзэж болно. Нэгдүгээр бүлэгт «Илиад» ахейцуудад Аполлон шиг хилэн бадруулан үхэл авчрах сумаар бууджээ гэж өгүүлнэ. 

	... Тэр эхлээд луусууд ба хурдан нохдыг түргэн устгана. Хүмүүс Фебовын үхэл авчирч суманд өртөнө. Түүдэг гал дүрэлзэн асаж үрэгдэгсдийн хүүрийг шатаана. 

	Луусны аж ахуй Испани, Мексик болон Латин Америкийн бусад оронд өргөн тархжээ. Луус нь илжигний тэсвэр хатуужил, адууны хурдан чанарыг хослон удамшсан тээвэр, уналгын сайн мал гэж тооцогддог байна. 

	Ачаа зөөх хувь тавилантай төрсөн маш өвөрмөц тэжээвэр амьтан бол тэмээ юм. Тэмээ хивэгч, холгодос хөлтний салбар баг, тэмээний намд хамаарна. Дорнод тал бөмбөрцөгт амьдардаг бөхт, Америкт оршигч бөхгүй тэмээн гөрөөс гэж тэмээг хоёр төрөлд хуваана. 

	Тэмээний гүзээ, хэрхнэг, сархинаг, ходоод зэрэг нь бүрэн тусгаарлагдаагүй болон ходоодны бүтцээрээ бусад хивэгч амьтдаас ялгагдана. Тэмээний цусны улаан бөөмийн цөм нь зууван хэлбэртэй байдаг. Үүгээрээ сүүн тэжээлтнээс ялгагддаг нь сонирхолтой юм. 

	Тэмээ, хүзүү урт, дээд уруул нь сэтэрч салаалсан, өвдөг тойгийн үенүүдэд өвөрмөц «холгодос»-т нь эвэрлэг бүрхэвч бэхлэгдсэн, тавхай нь хөндлөн тавигдсан зэрэг биеийн гадаад хэлбэрийн онцлогтой юм. Хөлийн хумс нь жижигхэн байдаг тул их биед тулгуур болдоггүй, иймд түүний хумс илүү юм шиг санагддаг. Бөхтэй тэмээ нуруундаа ихээхэн хэмжээний өөхийг хуримтлуулан хадгална. 

	Бөхтэй ба бөхгүй тэмээний өвөг нь хэдэн сая жилийн өмнө Америкийн эх газрын ойд ч амьдарч байгаад устаж үгүй болсон зүйл байлаа. Бөхтэй зэрлэг тэмээний ясыг Ази, Европ, Африкийн янз бүрийн нутгаас олж илрүүлэн дүгнэлт хийхэд эдгээр амьтан маш их өргөн уудам нутагт тархан амьдарч байжээ гэсэн ойлголт төрдөг. 

	Зэрлэг тэмээг анх Н. М. Пржевальский олж тогтоон түүний арьс, араг ясыг судалжээ. Тэр Монголын ба Жунгарын ууланд зэрлэг тэмээтэй дайралджээ. Хожим нь шведийн жуулчин Свеи Гедин (1900), А. Г. Банников (1945) нар зэрлэг тэмээтэй дайралдсан байна. Зэрлэг тэмээ одоо ч гэсэн бөглүү Говь цөл газар амьдардаг бололтой. 

	Нүдээр үзсэн хүний мэдээгээр элсэн саарал зүстэй, хоёр бөхтэй зэрлэг тэмээний сүрэг хэдэн арав, бүр хэдэн зуун толгойгоороо бөөгнөрөн нэг доор амьдарна. Тэмээ зуны улиралд 3000 метрээс илүү өндөр ууланд гарна. Бууртай тэмээний сүрэгт хэдэн арван ингэ байна. Ороо нь орсон буурууд хоорондоо тулалдан нэг нь нөгөөгийнхөө гавлын яснаас шүдээрээ зууж өвдөглөн дарж байх нь үзэгдэнэ. 

	Монголчууд тэмээг агнадаг ба баригдсан ботго нь амархан гаршина. 

	Тэжээвэр тэмээг хоёр бөхт (бактриан) нэг бөхт (дромедар) гэж хоёр зүйлд ялгана. Тэдний эрлийз нь нэг буюу хоёр салаалсан бөхтэй байдаг. Эрлийз тэмээ нь үр удамтай байдаг нь энэ хоёр зүйл нэгэн өвөгтэй болохыг баталж байна. 

	Хоёр бөхтэй тэмээ хэзээ тэжээвэр болсон нь тодорхойгүй юм. Энэ нь нүүдэлчин турк аймаг амьдарч байсан Говь цөлийн бүсэнд үүссэн бололтой. Хоёр бөхтэй тэмээ нь Азийн Ойрх Дорнод, ЗСБНХУ, Монгол, Хятадад амьдран үлдэж хоцорчээ. Амударьягийн эхэнд байдаг эртний улс, Бактрингээс тэд өөрийн нэрийг (бактриан) авчээ. Тэд Энэтхэгт бас байв. 

	Бактриан хар хүрэн зүстэй, хүзүү хоолой хөлдөө «галифе» (цэрэг өмд) үүсгэдэг өтгөн, урт өвдөг, зогдортой байна. Тэмээний өвдөг зогдор нь хүйтнийг тэсвэрлэн өнгөрүүлэхэд тусална. Тэмээг Доод Волга, умард Казахстан, Буриад, Монголд нутагшуулжээ. Астраханын, Казахын, Узбекийн, монголын тэмээ гэж хэд хэдэн үүлдэр болгон ялгана. 

	Нэг бөхт тэмээний гарал үүсэл тодорхойгүй юм. Энэ зүйлийн зэрлэг удам одоог хүртэл үлдэж хоцорсон нь үгүй. 

	Тэдгээрийн тэжээвэр болсон нутаг, цагийг гагцхүү тааварлаж (Аравд үүссэн байж магадгүй) болно. 

	Хоёр бөхтэй тэмээг бодвол дромедар нь нэлээд том, урт хөлтэй, ноос нь сийрэг, тачир байдаг. Тэр нь хурдан тэшиж, унаанд ашиглагдах чадвараа алдаагүй байна. Дромедарыг мехари цагт 15—18 километр хүртэл хурдалдаг хамгийн хурдан тэмээ) дедуль, жемель, туркмений гэх мэтчилэн үүлдэр болгон ялгана. 

	Тэмээ дэлхийд харьцангуй хожуу үүсжээ. Тэд Египетэд зөвхөн ромын хаанчлалын үед тархаж эхэлжээ. Тэмээний дүрс зураг ассирчуудад олдсон байна. 

	Эртний Персийн алдартай хаан Кирийн (манай эринээс өмнөх VI зуун) цэргийн тээвэр уналгад тэмээ ашиглаж байжээ. XIV зууны үед тэмээг туркт цэргийн хэрэгт ашиглаж байв. С. Н. Боголюбын мэдээлснээр I Петр шведтэй дайтах үед дайсны морин цэргийг тэмээгээр айлгасан тухай мэдээ байдаг. 

	Тэмээ нь ачаа, тээврийн малын хувьд дэлхийд алдаршжээ. Улсуудын хооронд худалдааны харилцаа хөгжихийн хамт бараа таваарын хуурай замын тээврийн ихэнхийг тэмээгээр гүйцэтгэж байв. 

	Тоолж баршгүй урт тэмээн жингийн цуваа Энэтхэгийн зүг Арав, Туркестаны элсээр дамжин, Бага Ази, Өмнөд кавказ, Хятад руу үнэт таван халууны төлөө цувцгаана. Тэмээн жингийн замын дагуу худалдааны хотууд үүсэж олшров. Ард түмний аж амьдралын түвшин дээшлэх нь тэмээн жингийн замд ойр байгаа эсэхээс хамаарч байжээ. 

	Өнгөрсөн үеийн нэгэн зураглалыг танилцуулъя. Аагим халуун цөлөөр тэмээн жин цуварна. Тэмээний бөх асар хүнд ачааны цаанаас гайхамшигтай сайхнаар цухуйж харагдана. Сүүлчийн тэмээний хүзүүнд зүүсэн хонх жингэнэнэ. Хүн ч, тэмээ ч нэгэн адил ядарцгаасан боловч туулах зам бас л хол байна. Эртний танил зам чиглэлийг зааж, заримдаа хэзээ нэгэн цагт энэ замаар явж өнгөрөгсдөөс үхэж үрэгдэгсдийн ул мөр болсон яс цагааран харагдана. Тэд ариунхан баян бүрдэд хүрч чадалгүй цоргим аагим халуунд өлсөж цангаснаас болж үхсэн байж ч болох юм. Үүнийг хэн мэдэх вэ. Гэвч тэмээд тайван, сүрлэгээр алхалж шувт өнгөрч явна. 

	Тэмээг элсэн цөлийн онгоц гэж нэрлэсэн нь утгагүй үг биш юм. Тэмээнээс өөр юугаар ч туулж баршгүй аагим халуун уур амьсгал, нуранги элсэнд тэмээ гайхамшигтай зохицжээ. Тэмээ удаан хугацаанд ус уухгүй байж чадах ба давсархаг гашуун усаар ундаалж тал хээрийн тачир өргөст ургамлаар хооллож чадна. Алс холын урт замыг өл хоолгүйгээр туулахад шаардагдах нөөц өөх бэлтгэл эрчим хүч тэмээний бөхөнд хадгалагдана. 

	Тэмээний нуруунд 1000—1300 килограмм хүртэл ачаа тэгнэж болно. Тэгнээ нь бүхэл урт замын туршид ихэвчлэн нуруун дээр нь байна. Тэд хомоо буулгахгүйгээр амарна. Тэмээний их тэсвэр, ямар нэг зүйл шаарддаггүй чанар нь зам харгуйгүй хол замд явах, эрдэм шинжилгээний анги, алслагдсан ба хүмүүс бага нутагладаг газар хүн, ачаа зөөхөд юугаар ч сольшгүй тээврийн хэрэгсэл болгожээ. 

	Тэмээний зан авир их сонин юм. Тэд амарч байгаа үедээ сүргээрээ бэлчээрлэхгүй, харин талаар тархана. Тайван, дуулгавартай энэ амьтан орооныхоо үед догшин ширүүн зантай болно. Ингэний хээлтэй явах хугацаа 13 сар үргэлжилдэг учир хоёр жилд нэг удаа төрөх ба ботго нь эхийнхээ сүүгээр удаан хугацаанд тэжээгдэнэ. 

	Тэмээ нь аж ахуйн бусад чанараараа ч үнэтэй амьтан юм. Сүү нь өтгөн 4,5—5,3 хувийн тослогтой байдаг. Өнгөрсөн үед ихэнх нүүдэлчдийн үндсэн тэжээлийн нэг нь тэмээний сүү байлаа. Түүнээс сайн чанартай эсгэлэн сүүний ундаа айраг, хоормог гаргаж авна. 

	Хоёр бөхт тэмээг хяргаж ноосоор нь хөнжил болон бусад ноосон эдлэл бэлтгэнэ. Ноосны хэмжээ 14—16 килограмм (аварга нь 21 килограмм) хүрнэ. Тэмээний ширийг ч үнэлнэ. Залуу тэмээний мах үхрийн махнаас ч дутуугүй чанартай юм. Тэмээ тэжээл, арчилгаа төдийлөн шаарддаггүй учир түүний бүх бүтээгдэхүүний өөрийн өртөг хямд байна. 

	Бөхгүй тэмээ (тэмээн гөрөөс) нь хоёр бөхт ба нэг бөхт тэмээг бодвол маш жижиг юм. Тэмээн гөрөөсний хүзүү урт, урт сормуустай, том нүдтэй, чих том байна. Энэ төрөлд хоёр зэрлэг зүйл (гуанако, викунья) тэжээвэр хоёр зүйл (тэмээн гөрөөс өөрөө ба альпака) хамаарна. Тэд бүгд ууланд амьдардаг юм. 

	Өнгөрсөн үед зэрлэг тэмээн гөрөөс Андын нуруунд маш олон тоогоор бэлчээрлэж байсан бол, харин испанийн байлдан дагууллын дараагаар бараг устгасан байна. Тэмээн гөрөөсийг Перуд манай тооллоос 2—2,5 мянган жилийн өмнө гаршуулжээ. Тэжээвэр тэмээн гөрөөс нь 80—110 килограмм амьдын жинтэй томоохон, хүчирхэг амьтан юм. Тэмээн гөрөөсний махыг перучүүд зөвхөн баярын үед хоолонд хэрэглэнэ. Эдгээр амьтныг үндсэнд нь ачаа тээвэрлэхэд ашиглах боловч ачаа даах чадвар нь бага (60—80 килограмм) байдаг. 

	Альпака, өндөр уулын хэв шинжит амьтан юм. Тэр нь тэмээн гөрөөснөөс жижиг, ноос, амтат махаар нь үнэлнэ. Альпакийг гол төлөв Перу, Боливийн индианчууд үржүүлнэ. 

	 

	Зааны тухай маш товчхон

	Тэдгээрийн хоёр зүйл хэвээр үлджээ: африкийн заан, амьдын жингээрээ заримдаа 5 тонноос давна, энэтхэгийн заан багавтар юм. 

	Өнгөрсөн 100—150 жилийн өмнө африкийн зааныг олон тоогоор устгасан, гэвч одоо олон мянган заан үндэсний цэнгэлдэх хүрээлэн, дархан газруудад оршин амьдарч байна. Тэдгээрийг эрт дээр үед гаршуулжээ. 

	Манай тооллын өмнөх III зууны үед карфагений цэргийн жанжин Ганнибал дайсанд айдас төрүүлэх байлдааны заантай байв. Пуничийн хоёрдугаар дайны үед (манай тооллын өмнөх 218—201 он) Ганнибал өөрийнхөө заануудын хамт Альпийг давжээ. Ер нь заан ууланд явахдаа огт зохицоогүй, тэгш тал газарт догшин учир зааныг гойд сайн дадлагажуулсан бололтой. 

	Италийн шинжилгээний анги 1979 онд циркийн дөрвөн заанаар спортын зорилгоор агуу их карфагенянын явсан замаар аяллыг давтжээ. 

	Одоо үед ч гэсэн африкийн зааныг гэршүүлэх оролдлого явуулж байна. Энэтхэгийн зааны орших газар нь Энэтхэг, Пакистан, Шри-Ланк, Малайз, Тайланд, Бирм, Лаос орнууд юм. Энэ зүйл гагцхүү халуун орны ойд оршино. Зааны баригдсан тугал хүнд түргэн дасаж сургахад амархан байдаг. 

	Заан өөрийнхөө хошуугаар 350 килограммаас илүү ачаа өргөж чадна. Энэтхэгийн зааныг бүр эрт үеэс хөдөө аж ахуйн ажил, цэргийн хэрэгт тээврийн зорилгоор ашиглаж байв. Нэвтрэхэд хэцүү намгархаг газарт нуруун дээр нь тусгай эмээл сэхээвчинд дөрвөн хүн суулгаж, харин туугч нь зааны хүзүүн дээр суугаад зааныг уналгын амьтан шиг хэрэглэнэ. 

	Зааныг барьж авах, гаршуулах, сургах, мэргэшүүлэх ажилтны тусгай газар байдаг. Сургасан зааныг мод боловсруулах, онгоцонд ачаа буулгах, уснаас гуалин гаргах болон бусад ажилд ашиглана. Гаршуулсан зааныг чөлөөтэй байлгана. Тэд битүү шугуй руу зугтаадаг боловч эр заанууд бараг үргэлж буцаж ирнэ. Заан чөлөөтэй биш нөхцөлд муу үрждэг учир зааны аж ахуйн салбар гэж байдаггүй. Заан 70 нас хүртэл насалж удаан амьдрах боловч өсөлт үржилт нь бусад амьтадтай харьцуулахад муу байдаг. Бэлгийн боловсролт 8—12 насандаа гүйцнэ. Эм заан 21—22 сар хээл тээж 4 жилд нэг удаа тугал гаргана. 

	ХАМГИЙН ХАЙРТАЙ МАЛ

	Хэрэв В. Далийн «Аугаа их орос хэлний амьд тайлбар толийг» авч уншаад, ард түмнийг хэчнээн цэцэн, зүйр үг тэжээвэр амьтанд тэдгээрээс алинд нь олон тоотой хамаарч байна вэ? гэвэл адуу нэгдүгээр байр эзлэх байхаа. Түүнд адууны тухай 180 мэргэн үг бий. Хоёрдугаар байр үнээнд, гуравдугаар байр нохойд, дараа нь гахай, муур, ямаа, хонинд ногдоно. 

	Орост хамгийн ашигтай, хамгийн хайртай тэжээвэр амьтан нь адуу байсан юм. Гэвч бусад ихэнх ард түмэн адууг багагүй өргөн ашиглаж байна. 

	Бусад тэжээвэр амьтдыг бодвол, хүн адуутай хожуу нөхөрлөсөн боловч, адуу хүн төрөлхтний түүхэнд маш их үүрэг гүйцэтгэжээ. 

	Адууны гарал үүсэл, аажим хувьсал бусад амьтдыг бодвол сайн судлагдсан юм. Адуу нь битүү туурайтны багт, адууны төрөлд, жинхэнэ адууны салбар төрөлд хамаарна. Оросын эрдэмтэн В. О. Ковалев эртний шим судлалын арвин материал дээр тулгуурлан адууны өнгөрсөн түүхийг судалжээ. Тэр адууны холын өвөг нь 50 сая жилийн өмнө Умард Америкийн ойн шугуйд оршиж байсан, үнэгний хэр хэмжээтэй араатан, таван сарвуут амьтан эогиппус байлаа гэж батлав. Эогиппусын таван сарвууны 3—4 хуруу нь газарт шигдэж ойн чийглэг хөрсөөр явахад маш тохиромжтой байдаг учир хурдан гүйх хэрэгцээгүй байв. Байгаль цаг уур өөрчлөгдөхөд адууны өвөг нэлээд хатуу өвс ургамлаар хооллож, элдэв дайснаас биеэ хамгаалахаар зугтаж болох тал газарт шилжин нутагшив. Шинэ зүйлийн тэжээлээр хооллосноос болж шүд, толгойн хэлбэр аажмаар өөрчлөгджээ. Түргэн давхиж зугтах амьдралын шаардлага нь түүний үе мөчийг уртасгахад хүргэлээ. 

	Адууны хөлийн ганц дунд хуруу давшингуй хөгжиж бусад хуруунууд устаж үгүй болжээ гэдгийг малтмалаас олдсон адууны өвгөөр судалжээ. Энэ нь хурдан давхихад зохицсон байв. 

	Адууны өвөг нь 30 сая орчим жилийн өмнө өөрийнхөө эх орон Америкт устан алга болж, харин тэдгээрийн удам угсаа нь Азид шилжин нутагшжээ. 

	Жинхэнэ адуу Дорнод хагас бөмбөрцгийн умард хэсэгт өргөн тархсан байв. Балар эртний хүмүүс тэднийг байнга агнаж байсныг эртний хүмүүсийн бууцны ойролцоо адууны яс овоолгоотой байгаагаар дүгнэж болно. 

	Балар эртний адууны хоёр зэрлэг хэвшлийг тогтоожээ. Нэг нь нэлээд биерхэг, хөлийн яс бүдүүн, өргөн туурайтай энэ хэвшлийн адуу чийглэг уур амьсгал, шүүслэг ургамал бүхий, мөсөн оргилд ойролцоо бүсэд оршино. Нөгөө хэвшил нь нэлээд хөнгөн, нарийн хөлтэй, хуурай хээр талд тархжээ. Зэрлэг адууны нэгдүгээр хэвшлийг өрнөдийн, хоёрдугаарыг дорнодын гэж нэрлэжээ. Эдгээр нэр нь огт тохироогүй юм. Учир нь өрнөдийн адууны хүнд яс Сибирьд, харин дорнодынх нь Азид төдийгүй, Европын өмнөдөд байдаг. Цаашид эдгээр янз бүрийн зүйл адуу тэжээвэр болжээ. 

	Зэрлэг адуу бараг манай үеийг хүртэл амьдарч байв. Өнгөрсөн зууны хоёрдугаар хагаст Н. М. Пржевальский Төв Азийн хээр талд зэрлэг адуу илрүүлжээ. Түүнийг Пржевальскийн адуу гэж нэрлэжээ. Пржевальскийн адууг гаднаас харахад жижиг биетэй, өтгөн урт үс бүхий (битүү сахал) нүсэр том толгойтой байдгаараа тэжээвэр адуунаас ялгагдана. Элсэн саарал, хул зүстэй. Зэрлэг адуу нь буйд газар цөөн сүргээр, маш сэрэмжтэй оршдог ба буудах зайнд хүнийг ойртуулдаггүй байна. Тэдгээрийг агнаж, амьдаар нь барьдаг боловч баригдсан өсвөр адуу бараг гаршдаггүй юм. 

	[image: Image]

	Пржевальскийн адуу

	 

	Пржевальскийн адууны хэд хэдэн шинж тэмдгээр тэжээвэр адууны өвөг гэж шууд тооцож болохгүй юм. Харин тэдгээрийн оролцоотойгоор нутгийн монгол адуу үүссэн байж болох юм. Пржевальскийн адууг тэжээвэр адуутай эвцэлдүүлэн үр төл өгдөг эрлийзийг гаргаж авч болно. 

	Зэрлэг адууны өөр нэг төлөөлөгч байж болох тарпан саяхан оросын өмнөд хээр талд оршиж байлаа. Түүний дэлгэрэнгүй тодорхойлолт болон гэрэл зураг нь хадгалагдан үлджээ. Гэвч зэрлэг байсан юм уу? Зэрлэгшсэн адуу юу? гэдэгт эрдэмтдийн санал зөрдөг юм. Эргэн тойрон тэжээвэр адуун сүрэг бэлчиж байхад зэрлэг адуу тийм удаан хугацаанд цэврээрээ үлдэж чадаа болов уу даа. Хээр талын эртний нүүдэлчдийн тэжээвэр адуу аажимдаа сүргээсээ тасрах буюу хүнээс зугтан зэрлэгшиж, зэрлэг адуутай эвцэлдсэн байж болох юм. 

	Тарпан нуруугаа дагасан бараан судалтай, саарал, хөх саарал зүстэй, хар бараан хөлтэй, босоо дэлтэй, урт шодон сүүлтэй байдаг. 

	Тарпан Оросын өмнөд тал, ойт хээрийн бүсэд бэлчээрлэн амьдарч байв. Украин, Оренбургийн талд тэд өнгөрсөн зууны үед дайралдаж байжээ. Тарпан нь тариаг гишгэчиж, хээр бэлтгэж нуруулдсан өвсийг устгаж, газар тариаланд мэдэгдэхүйц хор учруулж байсан учир нутгийн оршин суугчид мөрдөн хөөж хядаж байв. Барьж авсан тарпан чөлөөт биш амьдралд дасаж чадахгүй түргэн үхнэ. Иймд тарпаныг хүн гаршуулж чадаагүй байна. 

	Сүүлчийн зэрлэг тарпан өнгөрсөн зууны 80-аад оны эцсээр үхэж, харин барьж авсан тарпан унага тэжээвэр адуун сүрэгт 1919 он хүртэл амьдарчээ. 

	Тэжээвэр адуутай эвцэлдүүлсэн тарпаны эрлийз үлджээ. Тухайлбал, Польшийн тариачны олон аж ахуйд тарпантай маш ойролцоо бие бялдартай, бор хөх саарал зүсний адуу байв. Эрдэмтэд 30-аад онд нарийн шилэлт, тохируулан сонголтын замаар тэдгээр зэрлэг тарпаныг сэргээх зорилгыг өөртөө тавьжээ. Тарпаны холимог удамшлын шинж тэмдэг одоо ялгаран гарч, гадаад дүрсээрээ тарпантай адил хэвшлийн адуу бий болгосон байна. 

	Бие бялдар, зүсийг сэргээхийн зэрэгцээгээр тах шаардахгүй, тарпаных шиг маш хатуу туурай, зан аашны сэргэлт үүссэн нь сонирхолтой юм. Тарпаныг дахин бий болгох ажил одоо ч гэсэн хийгдэж байна. 

	Адууг дээр үед янз бүрийн газар оронд харилцан адилгүй хугацаанд гаршуулжээ. Тэдгээрийг тэжээвэр болгосон эртний голомтын нэг нь Бактрийн хаант улсын бүрэлдэхүүнд хожуухан орсон Дундад Ази байсан нь эргэлзээгүй юм. Адуу эндээс Дорнодод, хятад, монголд мөн түүнчлэн өрнөдөд тархжээ. 

	Адууг, бусад амьтнаас хожуу гаршуулсан тухай зарим ард түмний нэрлэсэн тэдгээрийн нэр гэрчилж байна. Манай тооллоос 2000 орчим жилийн өмнө Бага Азийн нутаг дэвсгэрт амьдарч байсан хэттчүүд тэдгээрийг «уулын илжиг», египетчүүд «дорнодын илжиг» гэж нэрлэж байжээ. Египетэд адууг манай тооллоос 1600 орчим жилийн өмнө Нил мөрний хөндийд байлдан дагуулагдсан азийн гексос аймаг аваачсан бололтой. 

	Эхний үед адууг зөвхөн дайн хийхэд унах (морин цэргийн) ба тэргэнд хөллөх хэлбэрээр ашиглаж байлаа. Хөллөгөөний тийм дүрс зураг Вавилон, Ассир, Эртний Египетийн урлагийн хөшөөнүүдэд хадгалагдан үлджээ. Адууг Эртний Грек, Ромд маш их үнэлдэг байв. Дөрвөн мориор хөлөглөсөн нарны бурхны дүрс зураг байдаг. Гомерийн баатрууд моринд хөллөсөн тэргэн дээрээс дайтаж байжээ. 

	Олон адуутай баячуудаас бүрдэж «морьтой хүн» гэж нэрлэгдсэн Афинын дээд язгууртнууд дайны үед морин дээрээс тулалдаж байв. Зарим алдартай морьдын нэр түүхэнд орсон байдаг. Александр Македоны явуулсан бүх аян дайныг түүнтэй хамт туулсан морь, Буцефалын түүх домог болон үлджээ. Ромын хаан Калигул өөрийнхөө сайн морийг маш, их хүндэтгэн хайрлаж сенатын гишүүн болгож байжээ. Морь нь сенатын гишүүний нөмрөг өмсөж язгууртнуудын хамт Ромын шинэ хуулиудыг «зөвлөн хэлэлцэхэд» оролцоно. 

	Ромд морин цэрэг ихээхэн үүрэг гүйцэтгэж байжээ. Жинхэнэ морин цэрэг нь Ромд захирагдсан аймгуудаас дайчин цэрэгт татагдсан «зэрлэгүүд» байлаа. 

	Скифчүүд адууны аж ахуйгаар алдаршжээ. Адууны яс, янз бүрийн дүрс зураг скифийн овоонуудыг ухаж малтахад олджээ. 

	А. Блок скифчүүдийг мориор зоригтой байлдан эзэмшигч шиг дүрсэлжээ:

	 

	«... Цовхчин наадах агсан морьдыг бид 

	Цулбуурдан тогтоож сурсан улс...»

	 

	Гуниа, половц, печенег, хожим татаарууд болон бусад олон нүүдэлчид жил бүр малаа зуслан, өвөлжөөнд ээлжлэн заншсан замаараа тууварлана. Адуу нь тээвэр болон мах, сүү өгдөг ашиг шимт малын хувьд нүүдэлчдэд хэрэгтэй байв. 

	Дорнод тал хээрийн адууны хөнгөн хэвшил нь Дундад Азид нэлээд тод илэрсэн байна. Эдүгээ хүртэл эртний үүлдрийн ахалтекиний адуу байдаг. Энэ адуу нь том биш, хатангир бие бялдартай, босоо урт хүзүүтэй, жижиг толгойтой, урт чихтэй, нарийхан хөлтэй юм. Уналгын ахалтекин үүлдрийн адуу нь их хөнгөн шаламгайгаараа бусад үүлдрийн адуунаас ялгагдана.

	 

	[image: Image]

	Ахалтекин үүлдрийн азарга

	 

	Туркменд ахалтекин адууг нутгийн үүлдрийн адуутай эвцэлдүүлэх үржлийн ажлыг олон зуун жил явуулж байна. Үүний үр дүнд туркмений азарганы гарвалийг сайн мэднэ. 

	Ассир, египет, грекийн адуу мөн л дорнодын хэвшилд хамаарна. Хожим нь (манай эрин үед) энэ хэвшилд алдарт араб ба Өмнөд Азийн зэрлэг адуунууд хамаарагджээ» Аравд адуу манай эриний VI зуунаас эртгүй үүсжээ. Тэд арабын сүүлчийн байлдан дагуулалтад их үүрэг гүйцэтгэжээ. Байлдаанд арабын морин цэрэг байрлалаа түргэн өөрчилж чаддаг байсан бөгөөд хурдан дайран ордог онцлогтой байжээ. Араб адуу шаламгай, тэсвэртэй, номхон дуулгавартайгаараа бусад үүлдрийн адуунаас ялгагдана. Тэр нь хоногт 250 километр хүртэл замыг туулж аялал хийж чадна. Араб адуу нь амьдралын сайн нөхцөлийг төдийлөн шаарддаггүй бөгөөд цөл, хагас цөлд зохицсон байдаг. Арабчууд өөрсдийн морьдыг хөдөө аж ахуйд болон тэргэнд хөллөн ачаа зөөхөд ашигладаггүй. 

	Европын цэрэг морь унаж байлдахыг, арабчууд довтолгоог гагцхүү гүү унаж хийх нь хамгийн зохимжтой гэж өөрөөр үздэг байв. Арабчууд гүүг унахад номхон, тэжээл бага шаарддаг, гүү янцгаадаггүй учир гүү унаж дайсанд мэдэгдэхгүй мярааж хүрч ойртоход амархан гэж үздэг байв. 

	Араб адуу бий болоход Арабчуудын байлдан дагуулсан Дундад Азийн нэлээд эртний үүлдэр, оролцсон бололтой. Араб адууны оролцоотойгоор гаргасан андалузын үүлдэр маврчуудтай хамт Испанид нэвтрэн оржээ. 

	Умард азийн хээр талд өвөрмөц хэвшлийн адуу бий болжээ. Энэ бол монгол адуу юм. Жижигхэн, харьцангуй богино хөлтэй, том монхор хамар бүхий толгойтой, өтгөн дэл, сүүлтэй юм. Монгол адуу эрхдүү, тэсвэртэй эрс тэс уур амьсгалтай жилийн дөрвөн улиралд бэлчээрийн маллагаанд зохицсон байна. Баруун зүгийн адууны хэвшил биеэ дааж бий болжээ. Дүрс зургаар дүгнэхэд хүнд ачааны адуу Эртний Ассирт байсан байна. Гэвч тийм хэвшлийн адуу нь мөн л Европын умард хэсэгт тэжээвэр болсон нь эргэлзээгүй юм. Тэнд хөвсгөр бие бялдартай, урт толгойтой, өргөн, зөөлөн ястай, бүдүүн хүзүүтэй; махлаг тарган хондлойтой, харин өтгөн сүүлтэй ойн адууг гаршуулжээ. Эдгээр адуу ойн чийглэг бэлчээрт зохицсон байна. Тэд нэлээд номхон зан ааштай ихэвчлэн алхах буюу хатирч явдгаараа бусад. үүлдрүүдээс ялгагдана. 

	Британийн аралд ойн адууны одой зүйл амьдарч байгаад тэжээвэр болж түүнээс пони үүлдэр бий болжээ. 

	Герман ба скандиновын үлгэрийн баатрын хамгийн тааламжтай. сэдэв нь зэрлэг адуу барих явдал юм. Тэнгисийн аварга амьтны нэг Изе тэнгисийн булангийн эрэгт амьдардаг саарал «цоохор» адуунд гөрөөлж байсан тухай бичсэн байдаг. 

	Газар тариалан хөгжих хүртэл, ойн бүсийн ард түмэнд адууны ач холбогдол бага байв. Адууг зөвхөн маханд ашиглаж байжээ. Харин анжис бий болж түүнийг ашиглаж эхэлмэгц адууны гүйцэтгэх үүрэг өөрчлөгдөв. 

	Дундад зууны үед тэжээвэр амьтдын шинэ үүлдэр бараг бий болсонгүй. Харин адууны үүлдэр тохиолдлын чанартай бий болсон байна. Байлдааны үед олзлогдогсдыг тээж авчрах чадвартай хүчирхэг морьд шаардагджээ. Тулалдаан хураангуй жагсаалаар явж, морин цэрэг өөрийнхөө жингээр дардаг учир адууг их хөнгөн шаламгай болгосонгүй. Харин удаан хугацааны шилэн сонголтын үр дүнд Өрнөд Европт цэргийн хүнд ачааны үүлдрийн адуу бий болов. 

	Галт зэвсэг зохион бүтээсний дараа адууны аж ахуйд эргэлт гарав. Цэргийн өвч хэрэгсэл нь хөнгөн эмзэг боллоо. Хүнд ачааны үүлдрийн морьд бүхий бараг цэрэг домгийн салбарт шилжиж, армид нэлээд хөнгөн, хурдан шалмаг адуу ашиглаж эхлэв. Хүнд ачааны үүлдрийн адууг зөвхөн их бууг чирэх зориулалтаар үлдээжээ. 

	Капитализм хөгжихийн хамт хуурай замын ачаа тээврийн үүрэг өсжээ. Харьцангуй тэгш замаар хөллөгөөнд их ачаа зөөх чадвартай алхааны адуу, хүнд ачааны үүлдэр бий болгохыг шаарджээ. Үүний үр дүнд Европт брабансон, клейдесдаль, першерон, ардей зэрэг хүнд ачааны гайхамшигт үүлдрүүд бий боллоо. 

	Баруун зүгийн уулын адууг хөдөө аж ахуйд ч, тээвэрт ч өргөн хэрэглэх болов. Швед, голланд, фин, ольденбург болон бусад хөллөгөөний адууны үнэт үүлдрүүд бий боллоо. 

	Загалмайтны аян дайны үеэс Европт дорно зүгийн орноос хөл хөнгөнтэй адуу авчирчээ. Аажимдаа хөнгөн хурдан явдалтай, унааны өөрийн үүлдрийг бий болгосон байна. Англид XVII зууны үед Английн цэвэр цусны гэж нэршсэн, дагнасан унааны үүлдрийг гаргасан байна. Энэ нь нутгийн адууг дорно зүгийн варвар, араб, турк, туркмен, испани, неаполитан үүлдрийн адуунуудтай эвцэлдүүлсний үр дүнд бий болжээ. Английн уналгын үүлдрийг бий болгоход тодорхой хэмжээний өсөлт болон шагнал урамшууллын хэмжээнд хүрээгүй адууг үржүүлж өсгөхийг хориглосон хууль ихээхэн ач холбогдолтой байв. 

	Адууны жүчээний маллагаа, сайжруулсан тэжээллэг, дасгалжуулалт, морин спортыг хөгжүүлсэн явдал адууны аж ахуйн хөгжилд нааштай нөлөө үзүүлжээ. 

	Агуу их нээлтийн үед адуу нь түүнийг хэзээ ч үзээгүй далайн чанадах орны нутгийн ард түмний дотор түргэн нэвтэрч эхэлсэн байна. Энэтхэгчүүд нэг, хоёр толгойтой мангасын хойноос морь унаж хөөх ба түүнээс айж зугтдаг байжээ. 

	Оросын умард болон дундад бүсэд ерийн ажлын болон тээврийн адуу байв. Адууг байлдаанд ч өргөн ашиглаж байв. Манай орны янз бүрийн бүсэд дээр үеэс өөрийн үүлдрүүдийг бий болгожээ. Уналгын чиглэлийн ахалтекин үүлдрийн түүхийн их ач холбогдлын тухай бид ярилцацгаасан билээ. Орон нутгийн нөхцөлд зохилдсон адууны үнэт үүлдрүүдийг Кавказ, Сибирь, Дундад Азид бий болголоо. 

	Донын адууны үүсэл сонирхолтой юм. XVI—XVIII зуунд Оросын өмнөд украйнд түүний дотор Донын адагт хасгуудыг нүүлгэн нутагшуулжээ. Хасгийн цэргүүд Крым, Волга, Польш, Балтийн орчмын орнууд, Туркийн аян дайнд байнга оролцож байв. Хасгууд дайны олзны чанартайгаар янз бүрийн үүлдрийн морьдыг авчирна. Донын талд бэлчээрлэж байгаа адуун сүрэгт замбараагүй эвцэлдүүлэг явагдаж нэлээд тэсвэртэй нь байгалийн шалгарлаар үлджээ. Хасгууд газар тариалан эрхэлдэг учир донын адуу гол төлөв уналгын чиглэлээр үлдэж, хөдөө аж ахуйд ч өргөн ашиглах болжээ. 

	Дончууд морьдыг цэргийн хэрэгт өргөн ашигладаг боловч тэдний морьд нь намхан байв. Донын адууг XIX зууны туршид английн цэвэр цусны адуутай эвцэлдүүлжээ. Зөвлөлт засгийн үед донын үүлдрийг эмх цэгцтэй сайжруулан буденный уналгын шинэ үүлдрийг гаргажээ. 

	Орос улсын хязгааргүй өргөн уудам нутагт гурвалсан морьдыг дээр үеэс эхлэн мэдээллийн үндсэн хэрэгсэл болгон өргөн ашиглаж ирэв. Өвөл чарганд, зун дөрвөн дугуйтай мухлаг тэргэнд гурвалсан морь, дунд нь үндсэн морь (тэрэгний хөлбөрөгтэй аралд) хоёр талд нь зүтгэлцэх морьдыг хөллөнө. Дундах морь сайн хатирч явахад харин хажууд нь хөллөсөн морьд цогьж явна гэж хэлж болох юм. Гурвалсан морины тухай олон үеийн яруу найрагч, зохиолч, зураачдын магтан дуулсан ардын дуунууд багагүй хуримтлагджээ. 

	К. А. Тимирязевийн нэрэмжит Москвагийн хөдөө аж ахуйн академийн адууны аж ахуйн музейд гайхамшигт зургийн цуглуулга, гурван мянга орчим зураг хадгалагдаж байна. Тэдгээрээс уудам тал буюу ойн замаар хурдлан давхиж байгаа одон төрлийн гурвалсан морьдын хөргийг харж болно. 

	Оросын морин тээврийн хөгжил нь адууны үүлдрийг сайжруулахыг шаардлаа. Оросын гурвалсан моринд хөллөгөөний их хатирч морь хэрэгтэй байв. Адуунд сонирхолтой газрын эзэд, хилийн чанадаас сайн үүлдрийн морьд байнга авчирдаг байсан боловч эх орны хатирч үүлдрийн морьдыг шууд гардан авч чадаагүй юм. 

	Гүн А. Г. Орлов-Чесмен өөрийнхөө нэрээр нэрлэгдсэн орловын алдарт хатирч үүлдрийг бий болгов. Адуунд маш их дуртай А. Г. Орловд Колом гэдэг нэртэй газар төрөл бүрийн үүлдрийн адуутай том адуун завод байв. Том бие хүчтэйгээрээ ялгагдах хөллөгөөний голланд адуу, онцгой хүчтэй биш боловч хурдан хатангир бие бялдартай дорно зүгийн адууны үнэт чанаруудыг удамшуулан эвцэлдүүлэг явуулахыг гүн боджээ. Тэр нь арабын цэвэр цусны Сметанк гэдэг азаргыг Станбулаас маш өндөр үнээр (60 мянган рублиэр) худалдан авч аян замын холд арчилгаа маллагааны маш сайн нөхцөлд Москвад авчирчээ. 

	1777 онд Сметанк ба голланд данийн гүүнээс таван унага авсны дотор нэг нь Полкан өөрийнхөө эх, эцгийн сайн чанарыг нэлээд амжилттай хосолсон байна. Сметанк удаан амьдраагүй боловч Полканаас олон тооны удам авсны дотор орловын хатирчийн өвөг алдар цуутай Барс 1 байлаа. 

	Шинэ үүлдэр гаргасны нэр хүнд гүн Орловт төдийгүй бүх үржлийн ажлыг гардан хийж байсан түүний хамжлагат В. Я. Шишкинд ногддог байна. Шинээр гаргасан үүлдрийн сайн чанарууд бүх нийтийн хүсэж байсан хэрэгцээт чанаруудыг бүрэн хангаж чадав. Энэ үүлдрийн Арабын хурдан хүчтэй морины түргэн, агсам чанар болон европын хөллөгөөний хамгийн сайн адууны удамшлын чанаруудыг сайн хосолж чаджээ. Орловын хатирч нь хөллөгөөний адууны үүлдрийн дотор хурдаараа хамгийн сайн нь гэж алдаршсаны хувьд одоог хүртэл хэвээр үлджээ. 

	Том бие бялдартай, их махтай, ядарч цуцахыг мэддэггүй сайн чанарын адуу эртний Орост байжээ. Ийм чанартай адуу тулалдаанд хэрэгтэй байжээ. Энд нутгийн адуунаас нэлээд томыг байнга тохируулан сонгож байсан байж магадгүй боловч баруун зүгээс адуу авчирч байв. Близ Гаврилов Посад (Москвагаас умард зүгт) Иван Грозный нарт томхон бие бялдартай адуу үржүүлдэг хааны онцгой жүчээ, үржлийн завод байлаа. 

	Орост капитализм хөгжихийн хамт ачаа тээврийн морины эрэлт хэрэгцээ өслөө. Бүхэл бүтэн хошуу Москва, Петербург болон бусад үйлдвэрлэлийн төвд зориулсан хүнд ачааны адууны үржүүлгийг дагнан хийж байв. Воронежийн хөллөгөөний алдаршсан адууг (ажлын алдартай тоомсог) ашиглажээ. Өрнөд европын першерон, брабансон,... клейдесдаль үүлдрүүдийг цэврээр нь үржүүлэхээр авчирчээ. Гаврилово Посад, Юрьев-Польш, Суздалийн морин заводуудад клейдесдаль олон байв. Клейдесдаль, шайрыг нутгийн адуутай эвцэлдүүлж владимирийн хүнд ачааны адууг гарган авчээ. Энэ үүлдрийн морь их хүчтэй, гадаад хэлбэрээрээ маш их сонирхол татдаг юм. Гол төлөв духан дээрээ сартай, шийр алаг, хээр зүстэй байдаг. 

	Аугаа Их Октябрийн социалист хувьсгалын дараа энэ адууг зөвлөлтийн хүнд ачааны үүлдэр гэж албан ёсоор зарласан байна. 

	Төмөр зам тавьж, авто тээвэр хөгжихийн хамт алсын морин тээврийн үүрэг бүүр ч ач холбогдлоо алдсан нь тодорхой юм. Сергей Есенин энэ тухай өөрийн нэгэн шүлэгт бага зэрэг уйтгартайгаар өгүүлжээ. Жижигхэн унага галт тэргийг гүйцэхийг оролдон хээр талаар хурдална... 

	 

	«Энхрийхэн, энхрийхэн инээдэмтэй зүггүй амьтан минь 

	Ингэхэд чи хаашаа харайлгана вэ, дээ? 

	Амьд морьдыг төмөр хүлэг хурд хүчээр

	Аль хэдийнээ хол орхисныг чи мэдэхгүй гэж үү?

	Тал нутгийн үзэсгэлэнт хоёр орос бүсгүйгээр 

	Тэртээ урьд печенег эр морь авдаг байсан. 

	Тэр цаг эргэж ирэхийг мэдсээр байж 

	Тэгж дэмий давхиад яана даа чи?»

	 

	Трактор, комбайн бий болохын хамт газар тариаланд морины гүйцэтгэж байсан үүрэг алдагдав. Морины ирээдүй ямар болох вэ?

	Тэд газрын хөрснөөс арилахгүй нь лавтай. Геологичид, хилчид, анчид, мэргэжлийн анчин, газарчид, малчид, автомашины замгүй нутаг дэвсгэрт морийг өргөн хэрэглэх бөгөөд морь цаашид хүнд удаан хугацаанд найдвартай үйлчлэх болно. Бүх тивүүдэд морин спорт хүчтэй хөгжиж байгаа орчин үед удамшлын сайн чанаруудыг хосолсон адуу байнга шаардагдана. Саявтархан манай оронд морь хэрэглэх чухал салбар богино хугацаанд олон хүнийг зэрэг хамарч үйлчлэх бололцоотой морин жуулчлал бий боллоо. 

	Махны малын хувьд адуу өөрийнхөө ач холбогдлыг алдаагүй байна. Өсвөр адууны мах маш амттай байдаг. Адууны махыг зарим үндэстэнд үндэсний хоолны хувьд өндөр үнэлнэ. Гүүний сүүгээр эмчилгээний чанар бүхий тэжээллэгтэй, амттайхан ундаа бэлтгэнэ. 

	Гэвч гол нь үүнд бишээ. Манай техникийн эрин үед хүмүүс амьд байгальтай харилцахыг хүсэж байдаг. Иймд хүнд хэзээд ч хэрэгтэйн хувьд адуу нь гоо зүйн жаргал цэнгэлийг авчирна. Орчин үед далбаат онгоц устаагүйн адил морь унах, гурвалсан мориор зугаалах явдал хэзээ ч хэвээр үлдэнэ.

	Зөвлөлтийн хүнд ачааны адуу 

	ТЭЖЭЭВЭР МУУР

	Хүн хүчтэй, догшин араатан-чоно, бодон гахай, одос, янгирыг эрхэндээ оруулж захирч чадсан атлаа харин жижигхэн биетэй араатан муурыг бүрэн захирч дийлээгүй байна. 

	Үнэхээр, тэжээвэр бүх амьтдаас зөвхөн муур гарч явах, ирэх чөлөөт үйлдлээ эдэлж, хэзээ дуртай цагтаа анд явж, хуримлана. Тэд эрт үед хүнтэй дассан боловч өөрийнхөө биеэ даасан байдлыг алдаагүй байна. 

	Муур-итгэмтгий, зальхай, эрхлэмтгий, махчин, тэжээвэр, зэрлэгийг хосолсон амьтан юм. Түүний зөөлхөн савар нь чанга баздаг хурц хумсаа нууна. Оросын үлгэрт гардаг хар муур бол муу санаат илбийн гол шинжийг илэрхийлж байдаг бөгөөд мууртай ямар нэгэн тайлагдаагүй нууц зүйлийг холбож үздэг байна. 

	А. П. Чехов: «хүний санаа далд харин мигуйнх бүр ч далд»... гэж муурыг урнаар дүрслэн тодорхойлжээ. 

	Муурыг харьцангуй саявтар гаршуулжээ. Түүний эх орон Умард Африк юм. Мигуйн намын олон зүйлээс муурын өвөг нь зөвхөн ганц-нубийн зэрлэг муур байв. Тэжээвэр муур манай тооллоос 2500 орчим жилийн өмнө Египетэд бий болжээ. Энд тэдгээрийг гаршуулсан бололтой. Египетчүүдэд муур нандин амьтан байлаа. Түүнийг Сарны дарь эх, хөрсний үржил шимийг ивээдэг амьтан гэж шүтдэг байжээ. Муур сүмд амьдарна, хүмүүс муурт биширнэ. 

	Газар тариалан хөгжсөн орон, Египетэд муурыг анх санамсаргүй гэрийн болгожээ. Мэрэгчидтэй тэмцэх тэдгээрээс тарианы нөөцөө хамгаалахад муур хэрэгтэй байв. Персийн сударт ч , эртний грекийн яруу найрагт ч муурын тухай нэг ч үг байдаггүй байна. Тэр үед муурын тухай юу ч мэдэхгүй байлаа. IV зуун жилд хамаарагдах грекийн багвар дээр муурын ганцхан хөрөг хадгалагдан үлджээ. Энэ нь муур ихээхэн тархмал гэдгийг баталж байгаа хэрэг биш, харин далайн чанадах ховор амьтан гэдгийн баталгаа юм гэж үздэг. Ромчууд хулгана агнахад хоргүй могой, оготнын чоныг ашиглаж байв. Гагцхүү IV—V зууны үед тэдгээрийг муураар сольжээ. 

	Өрнөд Европт муур X, XII зуунд тархаж эхэлжээ. Энэ бол бор үхэр оготнын байлдан довтлох үе-тэдгээртэй муур өөрөө баатарлаг тэмцэл явуулжээ. Муурыг тэр үед англид маш их үнэлж өндөр үнээр худалдаж авдаг байв. Зоригтой хар муур худалдан авагчдын хэрэгцээг хангана. Хар муур эзнээ гай гамшгаас хамгаалдаг гэсэн итгэл далайчдад байсан учир түүнийг онгоцон дээрээ байлгадаг байв. 

	Европын бусад оронд муурыг бага «хүндэтгэлтэйгээр» ашиглаж байв. Ялангуяа дундад зууны мунхруулагч үзэл цэцэглэж байсан жилүүдэд үзэн ядаж байжээ. Муурын шөнийн шинжтэй амьдрал, байшингийн тагтанд нуугддаг байдал, харанхуйд гэрэлтдэг нүд зэрэг нь мэхлэн төөрөлдүүлэх аюулд хүргэнэ. Хар муурыг биелсэн шуламс гэж үздэг байв. Иймд сүсэгтнүүд өөрсдийнхөө шүүхээр тэднийг дур зоргоороо шүүж байв. 

	Орост эрт дээр үеэс муур буюу мигуйг гэр бүлд заавал хамаатай байх зүйл гэж үзэж байв. Энэ нь ч ойлгомжтой юм. Хэрэв гэртээ идэшний нөөц байлгавал мэрэгчдээс хамгаалах хэрэгтэй. Мигуйн бараг бүх зүйл муур олзондоо нуугдсан газраас харайх буюу гэтэж мярааж ирээд довтлон барина. Иймд жижигхэн махчин амьтанд муурын хумсаа сайн нуусан зөөлөн савар, ямар ч дуу чимээ гаргалгүй ойртох боломжийг хангана. Муур маш цэвэрч, өөрийнхөө дайсанд үнэрээ авхуулахгүйн тулд арьсаа маш сайн долооно. 

	Муурын хэл сонин бүтэцтэй. Түүний гадаргуу хөрзгөр, урт эвэрлэг хөхөнцрүүдээр бүрхэгдсэн байна. Энэ нь сойз буюу сам шиг байдаг учир түүгээр муур үсээ байнга долоож самнана. 

	Шөнийн агналт хурц хараа шаардана. Муурын нүд том, маш бүдэг гэрэлд төсөөлж мэдэх, тас харанхуйд харах чадвартай. Нүдний торлог бүрхэвчийг гэрлийн туяа нэвт өнгөрч нүдний ёроолд байдаг гэрэл нэвтрэхгүй давхарга-тапетумаас ойж дахин торлог бүрхэвчээр дамжихаар бүтжээ. Гэрлийн ийм ойлтоос муурын нүд харанхуйд гэрэлтэнэ. Хүүхэн харааны хөдөлгөөний ачаар нүдний цэцгий том болох буюу хурц гэрэлтэй үед багасна. 

	Муурын чих маш сонор, хүртэхүй сайн хөгжсөн байна. Хөдөлж байгаа амьтнаар үүссэн үл ажиглагдах саржигнаан, агаарын хэлбэлзлийг арьсан дээрх сахал, үс бүрийн угт байрласан мэдрэлийн төгсгөлүүдээр мэдэрнэ. Муур «үнэр авахын» тулд сахлаа хөдөлгөдөг байна. Сахлын «радар»-ын (үл харагдах холын юмыг радио долгионы хүчээр харах хэрэгсэл) онцлог нь туршлагатай муур гайхамшигтай хөнгөн хөдөлгөөнийхөө ачаар мэрэгчдийг барьдгаар тайлбарлагдана. Тэр нь хөдөлгөөнгүй байх нь хэд хэдэн хулганын нүхийг зэрэг ажиглаж оршигчдын өчүүхэн хөдөлгөөнөөр тэдгээрийг барьж авах боломжтойг илтгэдэг. Муурын мэдрэлийн систем алив нэгэн цочролд цахилгаан мэт маш түргэн хариу өгдөг явдал нь түүний хөдөлгөөнийг нарийн зохицуулжээ. 

	Харьцангуй их өндрөөс унахдаа ч муур бэртэж гэмтдэггүй. Тэр нь унах үедээ хөл, сүүлээ их биедээ шахан хавчиж, эргэлтээ удаашруулан унахад биеэ цэгцтэй болгож, дараа нь мөчөө сунгаад хөл дээрээ бууна. 

	Жижиг махчин амьтдыг ганцаараа агнана. Ийм учраас тэд бие биеэсээ зайлсхийнэ. Томоохон хотын гадна орчинд амьдардаг муур бүхэн өөрийн ангийн дэвсгэр нутагтай байдаг бөгөөд түүнийгээ хөршөөсөө урхиран хамгаална. Уг нутаг дэвсгэрт өөр муур үзэгдмэгц тэмцэлдэн хөөж зайлуулахыг оролдоно. 

	Муур жилд 1—3 удаа зулзагална. Тэд нүдээ нээгээгүй, дорой зулзага төрүүлнэ. Эм муур зулзагадаа ихээхэн анхаарал тавьж, тэднийг маш сайн хамгаалж, анд сургана. 

	Маш тогтуухан амьтан юм. Тэд орон нутаг, байшин, гэрийн эд хогшилд дасамтгай. Мебель эдлэлийг бага зэрэг өөрчлөн тавихад тэдний сэтгэл түгшинэ. Гэрээс нь хэдэн арав, зуун километрийн хол аваачиж орхиход ихэвчлэн буцаж ирнэ. 

	Хүнтэй муурын харьцах харьцаа нарийн төвөгтэй юм. Тэд хэн өөрт нь талархаж байгааг түргэн мэддэг, харин гадаа гудамжинд сайн танилтайгаа дайралдахад ч болгоомжлон, найргүй угтана. Гомдсон муур гомдоогчоо удаан хугацаанд мартахгүй явна. Муур эзэгтэй нарт дотночлон дасаж зугаалахад нь хүртэл дагалдан явна. 

	Муурт 15-аас илүү «үг»-нээс бүрдэх өөрийн «хэл» олон тооны аялга байдаг. Гомдол, хүсэлт, дуудлага, баясгалан, асуултын авиа байна. 

	Сүүлийн жилүүдэд амьтны биологи болон мэдрэлийн дээд үйл ажиллагааг судлахад муур «шинэ маягийн судлахуун» болжээ. Хүмүүс муурын тухай их бичиж, түүний хосгүй чадвар, нарийн төвөгтэй зан байдлыг задлан шинжилж байна. Танихгүй нутгийг тоймлон мэдэх, холоос гэртээ харих замаа олдог нь муурын гайхамшигтай чадвар юм. 

	Хилийн чанадад муурыг гоёлын амьтан шиг үржүүлэх явдал дэлгэрчээ. Үүний тулд гоо сайхны уралдаан байнга зохион байгуулна. Би Сиднейд медаль дүүрэн зүүчхээд явган хүний замаар ихэмсгээр зугаалж яваа мууртай тохиолдов. 

	Тусгайлан гаргаж авсан муурын үүлдэр байхгүй гэж хэлж болох юм. Учир нь энэ амьтны «биеэ даасан» амьдрал нь хүнд бага захирагддаг байна. Оршин амьдарч буй нутагтай холбогдож олон зүйлийн муур байдаг. Их сахлаг ангорын, персийн, кхмерийн муур, сибирийн, хятадын, европын янз бүрийн зүйл, эцэст нь маш тачирхан үстэй, нарийхан сүүлтэй сиамын гэж байна. Муурын ганц мэргэжсэн ажил-мэргэчдийг барих явдал юм. Иймд түүний өөр зориулалтын үүлдэр бий болгох шаардлага байхгүй юм. 

	МОЛТОГЧИН ТУУЛАЙ, ТҮҮНИЙ ХАМЖАА

	Илжиг, туулай урт чихтэйгээрээ алдаршжээ. Харин туулай үслэг дулаан арьстай байдаг. Тэжээвэр туулай байгаа ч үгүй, байх ч үгүй юм. Гэвч хүн туулайн ойрхон «төрөл садан» - молтогчин туулайг эрхшээлдээ оруулан үржүүлжээ. 

	Туулай ч, молтогчин ч туулайн намд туулай хэлбэртний багт хамаарна. Энэ намд: бор туулай, чандага, песчаник, манжуурын туулай, зэрлэг молтогчин зэрэг хэд хэдэн зүйл багтана. 

	Молтогчин туулай нь биеийн хэр тэнцүү, гавлын ясны бүтэц, тагнайн нүх болон төвөнгийн мөгөөрсний хэлбэрээр туулайнаас ялгагдана. Хөл, ялангуяа хойд хөл нь богинохон, хавтгай ул байдаггүй. Чих богиновтор, үзүүртээ хар толбогүй. Зэрлэг молтогчин нь туулайнаас багавтар байдаг. Молтогчин туулай байгалийн нөхцөлд олон салаа, гүнзгий, гадагш гарах олон гарцтай нүхэнд сүргээрээ амьдарна. Ноолуур, зөөлөн өвс дэвссэн хагас метр орчим өргөн үүрэнд эмэгчин молтогчин төрж бөжингүүдээ тэжээнэ. Сүргийг молтогчны хөлөөр дагширсан нарийн жимийн сүлжээ хүрээлнэ. 

	Молтогчин, шөнийн амьдралтай амьтан. Бүрэнхий болмогц нүхээ орхиж явна. Ховор тохиолдолд ,(гол төлөв бөжин) нүхнээс холгүй газар өдөр наранд ээхээр гарна, Молтогчин нь туулай шиг ургамал ногоо, өвөл модны холтос, мөчир иднэ.

	Зэрлэг молтогчин

	 

	Молтогчин хээлээ 30—31 өдөр тээж сул дорой, нүдээ нээгээгүй бөжин төрүүлнэ. Бөжинг эх нь сар илүү сүүгээрээ хооллоно. Туулай 40—45 хоног хээлээ тээж харах чадвартай бие нь үсээр бүрхэгдсэн жижиг бөжин төрүүлнэ. 

	Үржлийн биологийн ялгаанаас шалтгаалан молтогчин ба туулай хоёрын дундаас эрлийз гардаггүй. Тэдгээрийг зохиомлоор хээлтүүлсэн туршлага үр дүнгүй болжээ. 

	Зэрлэг молтогчин Өмнөд Европ, Хойд Африк манай орны Украины өмнөд талаар тохиолдоно. 

	Туулай, молтогчныг аймхай амьтад гэж тооцдог байна. Тэд зөвхөн зугтсанаар элдэв дайснаас аврагдана. Энэ нь тэдний хамгаалалтын гол хэлбэр юм. Гэвч гарцаагүй байдалд ормогц эр зориг гарган тулалддаг. Торонд оруулсан туулай урд савраараа хүний гарыг зоригтой цохиж тэмцэлддэг байна. Хэрэв торонд нь танил биш зүйл, жишээ нь, жижигхэн бөмбөг тавивал туулай түүнээс өөрийгөө хамгаалж хэмлэлтэй бөмбөрдөж эхэлнэ. Бага зэрэг дасгалжуулбал циркийн номер ч бэлэн болно. 

	Зэрлэг молтогчин идэвхтэй хамгаалах чадвараар сул байдаг. Харин орооныхоо үед молтогчин «хээлтүүлэгч» хоорондоо ширүүн тулалдан аймшигтай бэртэнгээр төгсдөг байна. 

	Олонх үндэстэн туулайн бүх намыг онцгой хүндэтгэлтэйгээр ашигладаггүй. Мусульман ба иудейн шашин туулайг «заяагүй» амьтанд тооцож, түүний махыг идэхийг хориглоно. Орост туулайн арьс дулаан боловч маш хэврэг учир хэзээд ч онцгойлон үнэлээгүй, молтогчныг харьцангуй саявтархан үржүүлэх боллоо. Франц болон европын бусад олонх оронд молтогчин туулайн маханд их дуртай. 

	Молтогчны мах тахиа, цацагт хяруулын мах шиг сувиллын хоолонд юугаар ч сольшгүй «цагаан махны» бүлэгт хамаарна. Түүнд ус бага, уургийн бодис их, өндөр шимт тэжээл, амтлаг чанартай байдаг. Молтогчны өөх цагаан өнгөтэй. 

	Молтогчныг манай тооллын хэдэн зуун жилийн өмнө Испанид тэжээвэр болгосон бололтой. Энэ тухай ромын зохиолчдын дурсамж байдаг. 

	Мөн тэр үед молтогчныг хятадад гаршуулжээ. Малын үүлдрүүд бүрэлдсэн XVIII—XIX зууны үед молтогчин туулайн аж ахуй онцгой хөгжиж эхлэв. 

	Тэжээвэр молтогчны гарал үүсэл аажим хувьсалд Дарвин их анхаарал тавьжээ. Тухайлбал тэжээвэр олон үүлдрийн молтогчны гавлын яс зэрлэг молтогчныхыг бодвол уртавтар болж тархины багтаамж багасжээ. Тархины жинг биеийн жинд харьцуулахад тэжээвэр молтогчинд мэдэгдэхүйц бага болжээ. Өөрөөр хэлбэл тэжээвэр молтогчин ихээхэн «мунхаг» болсон гэсэн үг юм. Молтогчин нь ямаа, хонь шиг хүнд ойр дотно гаршаагүй юм. Аливаа хэрэгт сургахад ч молтогчин хангалттай биш суралцана. 

	Молтогчны бүх үүлдрийг маханд ашигладаг. Фландр, цагаан ба том хөх, ирэг зэрэг махны тусгай үүлдэр байдаг. Эдгээр үүлдрийн амьдын жин 8—12 килограмм хүрдэг. 

	Ихэнх нь арьсны (сахлаг үстэй ч, тачир үстэй нь ч) үүлдэр юм. Молтогчин туулай цагаан, бор, хар, хүрэн, алаг өнгийн үстэй байдаг. Молтогчны арьс хамгийн хямд үслэг түүхий эд юм. Түүнийг үнэт үслэгийг дуурайлган бодит байдлаар нь будаж ашиглана. 

	Ангорын, Щипанцын, цагаан ноолуурын, кировын, сибирийн ноолуурын үүлдрийн молтогчин гэж байдаг. Тэдний үсэн бүрхүүл бага зэргийн сортой, урт, нарийхан ноолууртай байна. Молтогчны ноолуур зумлагдана. 

	Молтогчныг лабораторийн амьтан шиг өргөн ашиглана.

	Молтогчныг хайсанд байрлуулах нь нэлээд тархжээ. Газар дээр байрлуулахад нүх ухаж, тарж зугтана. 

	Сул тавьсан молтогчин ихээхэн хор учруулж болно. Өнгөрсөн зуунд молтогчныг Австралид аваачиж үржүүлжээ. Молтогчнууд түргэн үржиж, хөдөө аж ахуйд ноцтой аюул учруулжээ. Молтогчны байгалийн дайсан чоно, үнэг, австралид байдаггүй байна. Молтогчны тоо үнэмшмээргүй хурдан нэмэгдэж өвсийг хониноос илүү идэж (5—6 молтогчин 5—6 хонины тэжээл шаардана) тариаланг сүйтгэж мод өөд авирч эхэлжээ. Ийм нөхцөлд молтогчинтой тэмцэхэд ихээхэн хэмжээний мөнгөн хөрөнгө зарцуулсан байна. Мөн эх газраас үнэг, өмхий хүрнийг зориуд авчирч үржүүлэхийн зэрэгцээ молтогчныг хороор хордуулан устгажээ. 

	Атлантын далайд байрласан францын Уэссан арал дээр 1976 онд 30 молтогчин авчирчээ. Гэтэл тэдний хагас нь эзнээсээ зугтааж зэрлэгжин үржиж арлыг дүүрчээ. 5 жилийн дараа ойролцоогоор 40 мянгад хүрсэн байна. Нутгийн тариачид бүх хэрэгслээр молтогчинтой тэмцсэн боловч бүрэн ялалтад хүрч чадаагүй байна. 

	Австрали, францын молтогчны уршигтай хэрэг нь жижигхэн амьтан ч гэсэн дахин зэрлэгшиж хэт олон тоогоор өсөж үржих нь хамгийн догшин хэрцгий махчин амьтнаас ч илүү хор учруулдгийн ил тод жишээ юм. 

	Молтогчноос гадна хүний үйлчилгээнд бусад жижиг амьтад мэрэгчид (усан гахай, цагаан хулгана, үхэр оготно) байдаг. Эдгээр нь молтогчин шиг шинжлэх ухаан ба хүн эмнэлгийн практикт лабораторийн хэрэгцээний амьтад юм. 

	Усан гахай нь далайн гахайтай ямар ч холбоо төсгүй юм. Тэдний зэрлэг өвөг Кивая, Өмнөд Америкт оршдог жижигхэн амьтан юм. Кивая нь Андын хуурай хөндий, Болив, Бразилын өмнөд, Парагвай, Аргентинд амьдарна. Тэд газар доор олон өрөө нүх ухаж, олон тоогоор сүрэглэн нутаглана. Түүний махыг өндөр үнэлдэг. Андын үндсэн хүн ам инкчууд киваяг тэжээвэр болгожээ. 

	Усан гахай нь 2 сар хээл тээж 8—10 хүртэл насална. Тэд юм үзэх чадвартай, нүдтэй зулзага төрүүлж 2—3 сарын настайдаа бэлгийн бойжилт гүйцнэ. 

	Альбинос - арьс, үсэндээ будаггүй нүд нь солонгон бүрхэвчтэй амьтан юм. Альбиносод цагаан хулгана, үхэр оготно хамаарна. Цагаан хулгана - энэ нь тэжээвэр болсон гэрийн бор хулганын нэг зүйл манай тааламж багатай «дагуул» юм. Хар, цагаан үхэр оготнын хоорондох тийм төрөл юм. Тэжээвэр болох явцдаа үсний өнгөө алдсан төдийгүй, харин ч догшин зан ааштай болж их төлөрхөг, хурдан өсөлтөө хадгалан үлджээ. 

	ХАГАС ТЭЖЭЭВЭР АМЬТАД

	XX зуунд тэжээвэр сүүн тэжээлтний шинэ зүйлүүд нэмэгджээ. Тэдгээрийг үслэг ангууд гэнэ. Амьтдын тэжээвэр болох процесс нохойн намын махчны багаас үнэг, цагаан үнэг, элбэнх хэлбэрийн нохой, суусрын намаас усны булга, үен, булга, мэрэгчдийн багаас минж, намгийн минж, заарт хархнаас эхэлсэн байна. 

	Олон зуун жилийн туршид ангийн үсний эх булаг нь Ази, Европ, Америкийн хойд хэсэг байв. Орос орон дээр үеэс дэлхийн зах зээл дээр ангийн үс нийлүүлж байжээ. Хожим нь түүнтэй Канад ба АНУ-ын бүрэлдэхүүнд орсон Аляск нэгджээ. Булга суусар, цагаан үнэг, өмхий хүрэн, үен, минжний арьсыг үргэлж өндөр үнэлж байв. 

	Ангийн үсний эрэлт хэрэгцээ ихэссэн явдал үслэг ангийн тоо толгойг цөөрүүлж, тэдгээрийн үйлдвэрийг хорогдуулахад хүргэжээ. Ангийн олон зүйл бүрмөсөн сөнөхийн ирмэгт тулжээ. Үнэт амьтдыг байгальд гамнаж үржүүлэхийн зэрэгцээгээр тэдгээрийн арьсыг авахын тулд албадан үржүүлж эхэлсэн байна. Ингэж гоёмсог, хөнгөн үслэгээр эмэгтэйчүүдийн өвлийн халхгар пальто, мөрөн дээрх үслэг нөмрөг хийх хэрэгцээт зүйл болсон нь мал аж ахуйн шинэ салбар бий болгох явдлыг дөхөмтэй болгожээ. 

	Манай эрин үед байнгын маллагааны нөхцөлд үржүүлж байгаа олон зүйл зэрлэг үслэг амьтад нь бараг тэжээвэр болжээ. Тэдгээрийн дотроос анхных нь үнэг юм. Дэлхийд маш өргөн тархсан, махчин, зэрлэг амьтан үнэг нь дээр үеэс өөрийнхөө «ухаанаар» ч, сайн арьс үсээрээ ч алдаршжээ. 

	Үнэг нь хулганын зүйлийн мэрэгчид туулай, төрөл бүрийн шувуу, хорхой шавж, жимсээр хооллоно. Тэд өөрийнхөө олзонд болгоомжтой мярааж барих ба харин хулганыг цасан доороос ухаж барьж иддэг байна. Үнэг хоногийн дуртай цагтаа гол төлөв орой, өглөө нэлээд идэвхтэй ан хийнэ. Үнэг нүхэнд амьдрах боловч өөрөө ухах нь ховор байдаг. Ихэвчлэн дорго, цагаан үнэг, тарваганы нүхийг булаан авч байрлана. 

	Орооны үе нь нэгдүгээр сараас гуравдугаар сар хүртэл үргэлжилнэ. 52—54 хоног хээлээ тээнэ. 4-өөс 12 хүртэл гавар төрүүлнэ. Эхний 3—4 сарын хугацаанд гавар нүхнээсээ гадагш гарч явдаггүй. Эх нь тэдэнд олзоо зөөж авчран тэжээнэ. 

	Үнэг өтгөн, сахлаг, бөх арьстай. Түүний ердийн өнгө нь хурц шар, улаавтар, улбар шар, шаравтар саарал байдаг. Гал хар, мөнгөлөг хар зүстэй зэрлэг үнэг ховор тохиолдоно. 

	Үнэгийг тэжээвэр болоход дэлхийн анхдугаар дайны дараа бий болсон галт хар, мөнгөлөг хар үнэгний арьсаар хийсэн мөрөн дээрх үслэг нөмрөг шинэ маяг болсон нь түлхэц үзүүлжээ. 

	Ер бусын өнгөлөлт төдийд ч анчид азтай тохиолдлоор үнэгийг дөнгөж буудаж чаддаг явдал тэдгээрийг зохиомлоор үржүүлэх тухай асуудал тавьсан байна. 

	Мөнгөлөг хар үнэгийг анх гаршуулсан канадын фермерүүд, тэдгээрийн дотроос хэн бусдаас түрүүнд албадан үржүүлж гаврыг гаргаж авсан нь саятан болж байжээ. Үнэгийг барьж аваад хэсэгчлэн хуваасан уужим төмөр утсан торонд байрлуулна. Бараг ердийн байдалд хэрэгцээтэй тэжээлээр тэжээгдэж байгаа амьтан амархан хээлтэж үр удмаа өгнө. 

	Үнэг нэлээд хурдан тэжээвэр болжээ. Тэд торны амьдрал, үржүүлэг, бэлэн тэжээлд дасжээ. Адууны ба халимын ердийн махнаас гадна тэдэнд сүү, төрөл бүрийн будааны агшаамал, лууван, манжингийн холимог, чанасан төмс өгнө. Гаварт нь эдгээрээс гадна загасны тос, эсгэх хөрөнгө зэрэг витаминт тэжээл өгнө. 

	Үнэг хүйтэнд даарахгүй, харин халууныг тэсвэрлэхдээ муу. Тэдэнд цэвэр агаар байнга шаардагдана. Дулаан цаг уур үнэгний үсний чанарт муугаар нөлөөлнө. Зэрлэг үнэг бидэнд үнэхээр дасжээ. Үнэг зэрлэг үеийнхээ олон төрлийн зан авирыг алдаж, гар дээр авах, илж таалах, үүр рүү нь өнгийх, гаврыг нь хөдөлгөх зэрэгт хүлцэнгүй байна. 

	Үнэгний тархмал зүйлийн нэг нь манай оронд ч авчирсан канадын мөнгөлөг хар үнэг юм. Түүний сор үс нь цул хар, харин дээд хагастаа цагаан цагаригтай, хар үзүүр залгана. Арьсны талбайг эзэлж байгаа цагаан цагариг тийм үсний хэмжээ хэлбэлзэж, нэлээд хар, өнгөлөг-мөнгөлөг ба хар чихтэй, сүүлний үзүүр нь хар бараг цагаан үнэг ч дайралдана. Ноолуур, өөрөөр хэлбэл үсний нэлээд богинохон, нарийн хэсэг нь мөнгөлөг хар үнэгэнд хар саарал буюу нэлээд боровтор өнгө цагаан болтол байна. Манай галт хар үнэгний үүлдэр нь сор үсэндээ шар алаг толбо бүхий цагаригтайгаараа ялгагдана. 

	Үнэгний үс түүний сор нь өвлийн эхээр (тэд хавар гуужиж эхлээд намар орой дуусна) гүйцэд ургана. Энэ үед арьсны чанар нь сайн байна. Үнэгний махыг хүнсэнд хэрэглэдэггүй боловч галууны махтай адил амттай байдаг учир идэж ч болно. 

	Үнэгний дараа түүний ойрхны «төрөл» цагаан үнэгийг тэжээвэр болгожээ. Энэ жижигхэн амьтан богино хоншоортой, гоёмсог цагаан буюу хөхөвтөр бор үстэй байдаг. Тэр нь бусдаараа үнэгнээс бага ялгагдана. Тундр, хойд мөсөн далайн эргээр оршин амьдарч мэрэгчид, шувуу, тэдгээрийн өндөг, далайн нохойн хүүр, үхсэн загас зэргээр хооллоно. Цагаан үнэгний үүр нүх нь маш нарийн зохион байгуулалттай олон үүдтэй байхын зэрэгцээгээр тэнгэрийн муухайд нуугдаж түр зуур амьдрах нүх ухна. 

	Гаршуулсан цагаан үнэгийг торонд байрлуулж гагцхүү хүнсний биш загас, махны хаягдал бүтээгдэхүүнээр тэжээнэ. 

	Суусрын намын төлөөлөгчийг ч албадан үржүүлнэ. Булга, усны булга, үен, солонгын арьсыг эрт үеэс их эрэлт хэрэгцээтэйгээр ашиглаж байсан ба эдгээр амьтан нь ангийн үйлдвэрлэлийн байнгын бай болж байв. Тэдгээрийг гаршуулах оролдлого нь гүйцэд биелээгүй байна. 

	Уулын гол, горхины эгц эрэг, нуурын зэгс ширэнгэ, томоохон голын мандал буюу ховор тохиолдолд намагт амьдардаг жижигхэн амьтан усны булга байнгын маллагааны нөхцөлд нэлээд амархан дасжээ. Өөрийн дуртай тэжээл усны үхэр оготноос гадна тэрээр загас, мэлхий, хавч, усны шавж, нялцгай биетнээр хооллоно. Усанд маш сайн хөвж шумбана. Усны булга өөрийнхөө амьдрах байрыг усны ойролцоо, гуу, хонхор, үхэр оготнын нүх, модны доод хэсэгт байрласан хонгил, зэгсний саад зэргийг ашиглан барина. 

	Усны зэрлэг булганы үс богинохон, өтгөн улбар шар хүрнээс хар хүрэн хүртэл нэг өнгийн зүстэй. Торонд амьдардаг булганы зүс янз бүр байдаг. Сонгон үржүүлэгчид хэд хэдэн зүсний хэлбэрийн усны булга олон өнгийн (цэнхэвтэр бор толботой хүрэн) паломина (ухаа шарга), мөнгөлөг цэнхэр (үнсэн саарал өнгөтэй) индранил (цэв цэнхэр), цагаан (цасан цагаан өнгө), бусад өнгийн усны булга гарган авчээ. 

	Усны булга

	 

	Ангийн ферм дээр усны булгыг тусгай торонд байлгаж, хүнсний биш загас, мах, бага хэмжээний сүү, үр тариа, үндэсний үр зэргээр тэжээнэ. 

	Үслэг ангийн «хаан» булганы үсийг хамгийн үнэтэйд тооцно. Гол төлөв манай оронд оршдог энэ жижигхэн амьтан дээр үеэс олон улсын худалдааны нэгэн төрөл болж байлаа. Сурвалж угсаа, баялгийн шинж тэмдгийн хувьд дээр үед хаад ноёд булган өндөр малгай, дараа нь цул булган дээл өмсөж байв. 

	Булга, ойн махчин амьтан юм. Тайгын гүнд амьдарч, мэрэгчид, шувуу, самар, жимсээр хооллоно. Мод өөд авирч чадна. 

	Булгыг тэжээвэр болгох оролдлого эхний үед амжилтгүй болж байнгын маллагааны нөхцөлд үр төл авч чадахгүй байв. Булга 245—297 хоног хээлээ тээж, орооны үе нь зөвхөн долоодугаар сард болдгийг хожим магадалсан байна. Намарт үр хөврөлийн хөгжилт зогсож, гагцхүү хаварт дахин сэргээгдэнэ. Гуравдугаар сарын сүүлч, дөрөвдүгээр сард төллөж, төл нь түргэн бойжиж, өвөл гэхэд нядлахад бүрэн тохирно.

	Булга

	 

	Булгыг төмөр утсан торон дотор байрлуулна. ЗСБНХУ ангийн үсний энэ маш үнэт зүйлийн үйлдвэрлэлийн онц эрхтэй юм. Ангийн сангийн аж ахуйд зэрлэг булганаас нэлээд том хар зүстэй сайн чанарын арьстай, булганы шинэ хэвшлийг гарган авчээ. 

	Ангийн аж ахуйд мэрэгчдээс маш өвөрмөц амьтан голын минж нэлээд ихээхэн ач холбогдолтой байдаг. Минж нэлээд том биетэй 20 килограмм хүртэл жин дарна. Минжний нүд, чих жижигхэн, урд савар нь хойд савраасаа богинохон, сүүл нь өргөн, хүрз хэлбэртэй, сийрэг үс, эвэрлэг ширүүн хялгастай. Минжний арьс цайвар хүрэн өнгөтэй, урт сор үс, буржгар зөөлөн ноолуураас бүрэлдэнэ. 

	Минж нуур, цөөрөм зөөлөн урсгалт голын эргээр амьдарна. Тэд усны гадарга доогуур гарах ээдрээтэй нүх ухна. Хэрэв усан сан гүехэн, эрэг нь налуу бол минж түүн дээр модны мөчрийг шавар лагаар барьцалдуулан модон байшин барина. Тэд орон байр төдийгүй ус хаах даланг хүртэл модны иш буюу ширгээр барина. Далан нь голын усны түвшнийг тогтмол байлгахад минжинд ашигтай байдаг байна. Тэд модыг мэрж огтлон унагаагаад, ишийг мөчрөөс цэвэрлэж барилга барих газар луугаа урсгана. Үүний тулд тэдэнд метр хагасын гүнтэй, хэдэн метрийн урт суваг олонтоо ухах хэрэгтэй болдог. 

	Минж модны навч, мөчир, цэцэг, ногоон хальсаар хооллоно. Тэд өвөл усан доорх онцгой агуулах газарт мөчир, иш үндсийг бэлтгэн хадгална. Минж хосоороо амьдарч жилд нэг удаа зулзагална. 

	Минж зөвхөн манай орон, Канадад оршдог боловч сүүлийн үед бараг алга болжээ. Тэдгээрийг агнахыг дээр үед хориглосон юм. Байнгын маллагаатай минжнээс анх гагцхүү манай оронд 1934 онд үр төл авчээ. Воронежийн дархан цаазтай газарт одоо ч гэсэн цөөн тооны минжийг байнгын маллагааны нөхцөлд үржүүлэн гарсан төлийг нь хээрийн нөхцөлд байлгадаг өөр мужид явуулна. ЗСБНХУ-ын амьтны аймгийг баяжуулах зорилгоор тийм ажил явуулж байгаа юм. 

	Ангийн аж ахуйд гадаад байдал, амьдралын хэв маягаар минжтэй маш төсөөтэй, мөн тэр намд багтдаг намгийн минж ихээхэн тархаж байна. Намгийн минж бусад төрлийн минжнээс багавтар, сүүл нь дугуй, үс нь хүрэн, хүрэвтэр бор. Энэ амьтны эх орон нь Өмнөд Америк юм. Намгийн минжийг зөөж авчирч Сибирь болон Кавказын чанадах зарим нутгуудад тавьжээ. Тэд энд сайн нутагшин, манай орны өвөл, нутгийн тэжээлд дассан байна. 

	Намгийн минжийг байнгын маллагааны нөхцөлд болон ангийн сангийн аж ахуй, сонирхогч хувийн аж ахуйд амжилттай үржүүлж байна. Намгийн минжний маш олон тооны өнгөт дүрсийг гаргаж авчээ. Цагаан, ухаа, алтлаг, хар болон бусад олон янзын өнгөтэй ч байдаг. 

	ЖИГҮҮРТЭН

	Өмнөх бүлгүүдэд олон зүйлийн сүүн тэжээлтнийг хүн хэрхэн эрхшээлдээ оруулж гаршуулан тэжээвэр болгосон тухай өгүүлэв. Одоо зарим шувуудын хувь тавиланг ойлгож танилцъя. 

	Шувуу өөрийн ангитай боловч сүүн тэжээлтний маш холын төрөл юм. Манай өвөг дээдэс тэдгээрийн хүрээлэлд үргэлж амьдарч байлаа. Дээд зэргийн сүүн тэжээлтний багаас урд мөч нь хүнд гар, шувуунд далавч болон хувирсан хүн ба шувуу хоёр хөлтөн болжээ. Биднээс өмнө олон сая жилийн тэртээ шувууд агаарын уудмыг эзэмшин, халин нисэж сураад алсын нислэг хийдэг байв. 

	Шувуудын хурдан хөдөлгөөн,нисэх чадвар нь тэднийг агнахад бэрхшээлтэй болгожээ. Нисэж яваа шувууг чулуугаар цохиж унагах буюу сумаар нэвт харваж агнах нь бараг бололцоогүй байв. Хамгийн хялбархан арга нь шувууны үүрийг олж илрүүлж дотор нь байгаа өндөг ангаахайг хүнсэнд ашиглах явдал байв. Эртний хүмүүсийн эрхэлдэг ажлын нэг нь энэ байжээ. 

	Дэлхийн бөмбөрцөг дээр одоо хүнээс 25 дахин их, ойролцоогоор 100 сая орчим зүйлийн зэрлэг шувууд оршиж байна гэж эрдэмтэд тооцжээ. Саяхан өнгөрсөн үед ч багагүй шувууд байлаа. Төрлийн нь хувьд авч үзвэл орчин үед мэдэгдсэн 8600 зүйлийн зэрлэг шувууд байгаагаас дөнгөж бүтэн хагас арав нь тэжээвэр болжээ. Үүнд тахианы намаас 5,3 зүйлийн галуу, 2 нугас, тагтаа, канар бялзуухай орж байгаа юм. Эдгээрээс гадна, гаршуулсан боловч хүнд төдийлөн дасаж ижилсээгүй байгаа тэмээн хяруул, хун, гургуул зэрэг шувууд байдаг. 

	Олон шувуу хүний орон байрны дэргэд суурьшин амьдардаг боловч тэдгээрийг тэжээвэр гэж нэрлэж болохгүй юм. Ердийн бор шувуу жишээ болж болно. Тэр хүнээс айдаггүй, бидэнтэй зэрэгцээ байшин барилгын яг дээвэр дээр үүрлэнэ. Газар тариалан хөгжихийн хамт олон зүйл зэрлэг шувууд бидний дайсан (тариаг хорлодог) ба нөхөр боллоо. (хог ургамлын үр, хортон шавжийг сөнөөдөг). Турлиах, хар тодол, хон хэрээ, хараацай, хөх цөцгий, ууль болон бусад олон шувуудыг гаршуулж, тэжээвэр болгоход амархан байв. Гэвч эдний хэрэгцээ байсан уу? Жишээ нь, гаршуулсан бялзуухайнаас хүнд ашигтай юу авч болох вэ? Түүний амьдын жин 25—35 грамм, жилд 3 граммын жинтэй хэд хэдэн өндөг тээдэг. Өд болон дуу хоолойны гайхамшгаар бялзуухай алдаршаагүй. Нөхөн үйлдвэрлэлийн хэвшлийн хувьд өндөг төрүүлнэ. Өндөгнөөс нүдээ нээгээгүй, нүцгэн, арчаагүй ангаахай дэлбэрэн гарч, хоол тэжээл шаардана. Эх нь, хоол тэжээл олж түүний аманд хийж тэжээнэ. 

	Хүмүүс Шувууг тэжээвэр болгохдоо аль нэг зорилго тавьж түүнийгээ мөрдлөг болгожээ. Мах, өндөгний амтлаг чанар, хурц өд сөд, уянгалаг дуу хоолой болон холбооны хэрэгсэл болгон ашиглах бололцоонд түшсэн байдаг. 

	Археологийн тодорхойлсноор анх галууг гаршуулсан байна. Галуу нисдэг боловч далавчийг хяргаж, нисэх бололцоог амархан хязгаарлажээ. Ингэж эхний үед гэрийн болгосон байж магадгүй юм. Галуу өвс иддэг, тийм ч учраас түүнийг газар тариалан гүйцэд хөгжөөгүй байхад ч хүмүүс үржүүлж чаддаг байв. 

	Галууг тэжээвэр болгосон үеийг нарийн тогтоогоогүй байна. Европын галууны өвөг нь зэрлэг бор галуу, азийнх - хатангир хамарт, египетийнх - африкийн галуу байлаа. 

	Зэрлэг бор галуу бүх Европ, Сибирийн ихэнх хэсэг, хятадын хойд хэсэгт үүрээ засна. Тэрээр Газрын Дундад далайн эрэг дагуу, Иран, Афганистан, Энэтхэг, Каспи, Дундад Азид цөөн тооны сүргээр өвөлжинө. Бор галуу 5—6 килограмм хүртэл жинтэй томхон шувуу юм. Биеийн дээд хэсгийн өд нь боровтор хүрэн, доод хэсэг нь цайвар, сүүлэн дээрээ цагаан, хошуу ягаавтар, хөл нь улаан байна. Эр, эм галууны өдлөлт адилхан байдаг. 

	Бор галуу өндөглөх газартаа гурав, дөрөвдүгээр сард нисэж ирнэ. Энэ. үед газрын хөрс цастай, гол мөрөн мөсөөр бүрхмэл байдаг. Эр, эм хос галуунууд тус бүр тодорхой хэсэг газар эзэмшиж, үүр засах ажил нэлээд хожуу эхэлнэ. Эм галуу 4—10 өндөг тээнэ. Эм галуу нэг удаа өндөг дарж харин эр галуу үүрнээс хол явахгүй «харуулын алба» гүйцэтгэнэ. Өндөг даралт 27—28 хоног үргэлжилнэ. Гарсан дэгдээхэй эцэг, эхээ дагаж түргэн бойжно. Сарын настайдаа тэд эцэг, эхээсээ 2 дахин бага жинтэй байна. Харин дахин нэг сар өнгөрөхөд эцэг эхийнхээ амьдын жинд хүрч, нисэж чадна. Энэ үед хөгшин галуу гуужна. Намар бүх бүлээрээ, заримдаа 100 илүү толгойгоор, томоохон сүрэг болж өмнө зүг ниснэ. Галуу усанд сайн сэлдэг боловч үндсэндээ хуурай замын амьдралын төрхтэй амьтан юм. Тэд өвс ургамал, нялх ногоо, усны ургамлын найлзуур зэргээр хооллоно. 

	Хатангир хамарт нь бор галуунаас багавтар, түүний хүзүү нэлээд урт, толгой дээрээ боргоцой хэлбэрийн уртай. Өд нь цайвар хүрэн, хошуу нь хар өнгөтэй байдаг. Хатангир хамарт Алс Дорнодод үүрээ засаж, Хятадад өвөлжинө. Тэдгээрийн амьдралын дүр төрх бор галуутай бараг адил юм. Энэ хоёр зүйлийн галууг эвцэлдүүлэхэд үр удам өгдөг нь тэдний төрөл ойр болохыг гэрчилж байна. 

	Зэрлэг галууг тэжээвэр болгосон газар нутаг олон байна. Тэднийг эртний Грект мэддэг байсан бөгөөд энэ тухай Гомерын найраглалд дурссан байна. Эртний Ромд галууг Юнон дагинад зориулсан ариун дархан шувууны хувьд Капитолид байлгаж байв. 

	Галуу Ромыг аварсан нь мэдээж шиг тийм хүндэтгэлийг тэдэнд үзүүлснийг ромчууд алдаагүй гэдгийг хэлэх хэрэгтэй. 

	Эртний Египетэд тэжээвэр галуу VI өвгийн хаадын үеэс (манай тооллоос өмнөх 2500 жил) өргөн тархаж байсан тухай хадгалагдаж үлдсэн зургууд гэрчилж байна. Галууг нэлээд эрт үед гаршуулсан бололтой. Маш гоёмсог өдтэй тэдгээрийн зэрлэг өвөг өнөө үед халуун орны гол, нуурын эргээр амьдарч байгаа бөгөөд харин египетийн тэжээвэр галуу дээр үед алга болжээ. Тэднийг одоогийн галууны үүлдэр үүсэхэд оролцоогүй гэж үздэг байна. 

	Галууг бүх Европ болон зөвлөлтийн дэвсгэрт балар эрт цагаас үржүүлж байжээ. Галууны олон үүлдэр, салбар бий болохын хамт цагаан галуу үүссэн (12 килограмм хүртэл жинтэй) байна. Гэвч энэ шувууны биологи бага өөрчлөгджээ. Галуунд гагцхүү нисэх төрөлхийн авьяас нь алга болжээ. Галуу суурин болсон боловч өөртөө сонгож авсан эм галуундаа үнэнч байдаг нь тодорхой хэмжээгээр хадгалагджээ. Зарим үүлдрийн галуу жилд 50 ба түүнээс илүү тооны өндөг гаргадаг боловч өндөглөх улирал, өндөг дарах ба үр удмаа халамжлах төрөлхийн авьяас нь хэвээр хадгалагдан үлджээ. 

	Галууг худалдан авч борддог үйлдвэрийн эзэн байдаг ч гэсэн гол төлөв жижиг тариачны аж ахуйд үржүүлнэ. Галууг өвөл тэжээж хавар, намрын улиралд усанд автдаг нугын бэлчээрт бэлчээнэ. Хөгшин галуу «өөрийнхөө халамжаар» бойжуулсан, 4—5 болон түүнээс олон дэгдээхэйг дагуулан, өөрийн эзэгтэйд буцаж ирнэ. 

	Галууг амтат мах, сайн чанарын өөхөөр нь үнэлнэ. Үүнээс гадна хүнд үлэмжхэн хэрэгцээтэй бас нэг бүтээгдэхүүн өгнө. Энэ нь өнгөрсөн зууны дунд үе хүртэл хүмүүс бичгийн хэрэглэлд ашиглаж байсан өд юм. Үүний тулд сүүл, далавчны томхон өдийг авна. Өдний тусгай хутгаар ташуу огтолж өдний гуурсны уг, үзүүрийг цэвэрлэнэ. Галуу энэ хэлбэрээр бичгийн болон утга зохиолын ажилтнуудад тусална. 

	Галууны үүлдэр олон боловч тэдний ялгаа тун ялимгүй юм. Нэлээд хөнгөн, хүнд галуу, өндөглөгч, хатангир хамарт галуу гэж байдаг боловч ашиг шимийн чиглэл нь ганцхан мах юм. 

	Хэдэн арав, зуун мянган толгой галуутай шувууны орчин үеийн томоохон аж ахуй ч гэсэн өөрийнхөө байрыг зохих ёсоор эзэлж чадаагүй байгаа юм. Тэдгээрийн биологийн онцлог нь үйлдвэрлэлийн технологийг нарийн өөрчлөн «тааруулах» сайжруулахыг шаарддаг юм. Ийм ажил эхэлж байна. Олон тооны шувуутай дагнан галуу үржүүлэх шувуу фабрикууд бий болсон байна. Шувуу маллах байрны бичил уур амьсгалыг удирдах (энэ тухай доор өгүүлнэ) аргыг боловсруулсан нь өндөглөлтийг нэмэгдүүлэх, төрөх улирлыг өөрчлөх, зохиомлоор хээлтүүлэх, өндгийг инкубатораар дарж бойжуулах зэрэг дэвшилтэд аргуудыг ашиглан түүний үр удмын үйлдвэрлэлийг нэмэгдүүлэхэд амжилт олж байна. 

	Франц, Итали, Унгарт болон бусад орнуудад бордсон галууны элгийг өндөр үнэлдэг. Энэ нь үнэ цэнээрээ хилмийн түрстэй тэнцэнэ. Галууны өөхтэй элэг бий болгоход галууг албадаж бордох тусгай арга байдаг. Манай оронд галууны элэг үйлдвэрлэл дөнгөж эхэлж байна. 

	Аж ахуйн ашигт чанараар нэлээд «төгөлдөр» нь тэжээвэр нугас юм. Түүний зэрлэг удам нь голын ба шунгадаг нугас гэж хоёр салбар язгуур байдаг. Голын нугас 80 орчим зүйл юм. Тэдгээрийн зөвхөн нэг зүйл цоно нугасыг тэжээвэр нугасны өвөг гэж үздэг. 

	Цоно нугас 0,8—2 килограмм амьдын жинтэй томоохон шувуу юм. Эм нугасны өд нь улаан шаравтар хүрэн эрээн, хэвэл нь нэлээд цайвар байдаг. Энэ өнгө нь эр нугасанд хурцаар тодорсон байдаг. Орооны үед толгой, хүзүүний дээд хэсэг цагаан хүзүүвчээр хязгаарлагдсан, хөхөвтөр ногоон, хүзүүний хойд хэсэг, нуруу хүрэн, зоо нуруу, сүүлний дээд тал хар, хөеө, өвчүү, хажуу тал хүрэн, гэдэс жижигхэн хээтэй цайвар саарал байна. Эр нугасны далавчин дээр хөх ягаан нил «жижигхэн тольтой» (хараар хөвөөлсөн, хэсэг жаахан өд, түүний цаана цагаан зурвас) байна. Дугуйрч нугаларсан сүүлний хоёр хос залуур өд байна. 

	Нүүдлийн шувуу бараг бүх Европ, Ази, Хойд Америк, тундрийн бүс хүртэл үүрээ засна. Өрнөд, өмнөд Европын голын эрэг, Каспи болон Ойрх Дорнод, Хятад, Мексикийн булан тохой, Номхон далайн эрэг, Хойд Америкт өвөлжинө. Намгийн ширэнгэ болон жижигхэн нуур, цөөрөм, гол мөрөнд нутаглана. Ургамлын болон амьтны тэжээлээр хооллож, усны ургамлын булцуу, үр, ногоон навч, шавж, тэдгээрийн авгалдай, янз бүрийн нальхан хорхойг иднэ. Ус руу доошоо толгойгоороо годройтон шумбаж гүнээс хоолоо олно. Цоно нугасны захаараа жижигхэн шүдтэй, эвэрлэг бүтэцтэй өргөн хошуу шаварлагийг шүүн тунгааж түүнээс жижигхэн хавч болон бусад нялцгай биетнийг сонгон авч чадна. 

	Цоно нугас үүрэндээ анхны агь нүдэлж, шалбаагийн ус гэсмэгц эрт нисэж ирнэ. Тэд өвөлжөөндөө буюу жижигхэн зогсоолдоо ижилдэн дассан, хосоороо явна. «Ёсолсон ханиас» болж ихэвчлэн зодоонд орсон ганц эр галуу ч нисэж явна. Энэ үед бусад нугасыг бодвол цоно нугасанд нэлээд олон янз байдаг гэрлэлтийн тоглоом ажиглагдана. Үүрээ усанд ойролцоо хуурай газар засна. Тэд хэсэг газар сонгон авч, үүр засах ажилд эр, эм галуу оролцоно, эр нь үүр засах материал зөөнө. Харин өндөг дарах, ангаахай бойжуулахад эр галуу оролцдоггүй. 

	Эм галуу 6—16 өндөг гаргаж, өдөр бүр үүрэндээ байж өндгөө дарна. 26 хоногийн дараа өндөг хагарч ангаахай гарна. Эм нугас ангаахайгаа усны ойролцоо ширэнгэ нуувчтай хэсэгт түргэн аваачна. Эхний үед тэднийг өөрийнхөө далавчин доороо үе үе хийж дулаацуулна. 

	Ангаахай түргэн торнино. Хоёр сартай дэгдээхэй бараг эцэг, эхийнхээ жинд хүрч сайн ниснэ. 

	Нас гүйцсэн нугас гуужна. Эм нугас өндгөө дарж байх үед эр нугаснууд цөөвтөр сүрэг болон цугларч эрэг орчмын өтгөн ургамал бүхий нэлээд томхон усан санд гуужихаар нисэн одно. Тэнд дайснаас нуугдахад амар байдаг. Гуужилт сар орчим үргэлжилнэ. Эм нугас ангаахайгаа орхихгүй, хожуу гуужна. Зун бүрэн гуужаагүй нь намар өмнө зүг нисэхийн өмнө гуужна. Эр галуу энэ үед гэрлэлтийн шинэ гоёлоо өмсөнө. 

	Грект манай тооллоос өмнөх 1 мянган жилийн эхээр, Хятадад арай эрт нугасыг тэжээвэр болгожээ. Тэжээвэр нугас нисэх чадвараа алдсан нь тэдгээрийн анатомийн бүтцэд нөлөөлжээ. Далавч, өвчүүний ясны хөгжилт харьцангуй сулавтар, хойд мөчний араг яс хүчтэйвтэр болжээ. Олонх үүлдрийн өдний өнгө, цагаан болж, хошуу, хөлийн өнгө өөрчлөгджээ. Орчин үеийн боловсон үүлдрийн нугасны, өндөг дарах төрөлх авьяас бүрмөсөн арилж, харин өндөглөх чадвар нэмэгджээ. Тэд өвлийн сүүлчээр эрчимтэй өндөглөж дараа нь гуужиж «амарцгаана». 

	Нугасны нэлээд олон үүлдэр байна. Хөнгөн нугас босоо биетэй, жилд 300 ба түүнээс олон өндөглөдөг энэтхэгийн гүймхий, бор ногоон өдтэй Хаки-Кемпбелл үүлдрийн нугас, өдний диморфизм хадгалсан руаны хүнд нугас, эльсбюр ба бусад үүлдрийн нугас байна. Манай зуунд бусад бүх нугас бараг бээжин нугасыг түрж гаргалаа. 

	Бээжин нугасны их бие хөндлөн байрлалтай, өд нь шар толботой цагаан. Тэд жилд 100-аас дээш өндөг гаргадаг, хурдан өсөлттэй юм. Энэ үүлдэрт сүүлийн жилүүдэд өндөр ашиг шимт чиглэлийг гарган авснаас английн фирмийн «Черри-Велли» ба бусад чиглэлийг үржүүлж байна. Энэ чиглэлийн шувуу 50 дахь өдөртөө 3 килограммаас илүү жин дарна. 

	Нугас зөвхөн махны шувуу юм, түүний өндгийг хүнсэнд ашигладаггүй. Нядалгаанд 60—65 өдрөөс илүүгүй настай дэгдээхэйг оруулна. Үүнээс хожуу бол дэгдээхэй удаан торниж гуужна. Нугасны мах улсын махны нөөцөд их ач холбогдолтой байдаг. Манай оронд галуу үржүүлэх дагнасан томоохон шувуу фабрикийн газрууд бий болжээ. Нугас үржүүлэхэд усны хүрэлцээтэй нөөц хэрэгтэй гэж саяхан тооцож байв. Үнэхээр баялаг тэжээлтэй усны зугаалгын газартай үед нугас бага хэмжээний нэмэгдэл тэжээл шаардаж, хямд мах үйлдвэрлэх нөхцөлийг хангана. Иймд загас-нугасны комбинат зохион байгуулжээ. Нэг цөөрөмд мөрөг загас үржүүлэн таргалуулж нугасны дэгдээхэй бойжуулна. Мөрөг загас ёроолд нь байрлаж, харин галуу гүнд шумбахгүй; загас, нугас хоёр бие биедээ саад болдоггүй байна. Харин усанд цөөн тоотой сүрэг галуу бэлчээрлүүлэх нь сайн байдаг. Хэрэв тэд олон бол усны бүх ургамал ба усны гүнд амьдардаг амьтан ургамлын бие махбодын цогц түргэн устана. Нугас их сэлж, их идэж эрчим хүчээ нэмэгдэл жиндээ биш, харин булчингаа ажиллуулахад зарцуулна. Нугас томоохон усан санд хол сэлэн явж, заримдаа зэрлэгшинэ. Том дэгдээхэй жижгийгээ ядраадаг учир цөөрмийг янз бүрийн насны хэсгүүдэд хувааж тор татах хэрэгтэй болдог. 

	Одоо үед нугасыг усгүй үржүүлнэ. Урсгал устай зөвхөн усанд орох жижигхэн сувганцар барина. Жилийн туршид нугасны мах үйлдвэрлэхийн тулд өдрийн гэрэлтэй байх хугацааг тохируулдаг зохиомол бичил уур амьсгалтай шувууны харанхуй байранд нугасыг байрлуулна. Сараалжин шалтай шувууны байранд сангас нь доошоо сангасны хайрцагт завсраар нь унана. Нугасны ангаахайг маш олноор нь өндөг даруулд гаргаж авах нь шувууны бүхэл байрыг адил насны дэгдээхэйгээр нэг зэрэг дүүргэж чадна. Шувуу фабрикт өндөг даруул, шувуучид, нядлагааны цехийг ажлаар тасралтгүй хангах урсгал хуваарийг хэрэглэж байна. Дэгдээхэйг торонд байлгах явдал дэлгэрч байна. 

	Өмнөд Америкт өөр зүйл нугас-заартыг тэжээвэр болгожээ. Тэр нь өөрийнхөө нэрийг задын амтыг санагдуулах махнаасаа авчээ. Заарт нугасны өд бараан, нүд, хошуу нь улаан үүтэй нүцгэн арьсаар хучигдсан байна. Заарт нугас сүүлийн үед Европт тархах болж ЗСБНХУ-д ч авчирчээ. Заарт болон бээжин нугасны эрлийзийг үндсэнд нь маханд ашиглана. 

	Хөдөө аж ахуйн шувууны аж ахуйд тахиа хамгийн их тархжээ. Тэдгээрийн тоо дэлхий дээр үржүүлж байгаа тэжээвэр. шувууны 90 хувиас давж байна. Хүн бүх шувууны өндөгнөөс идшинд гол төлөв тахианы өндгийг хэрэглэнэ. 

	Тэжээвэр тахианы өвөг - банкивын тахиа юм. Одоо ч энэ шувуу Энэтхэг, Индонез, Бирм, Лаос, Тайландын бутнуудын ширэнгэ, хулсан ойд оршино. Эм тахианы амьдын жин 500—700 грамм, азарган тахианых 900—1200 грамм болно. Өдний өнгө янз бүр, хар зурвастай улаан ба алтлаг өнгө давамгайлна. Хөлийн арьс нь ногоон, цэнхэр, шар, цагаан байна. Чихний унжлага улаан, цагаан, залаа нь охин тахиаг бодвол эр тахианд сайн хөгжсөн, шүдэрхэг навч хэлбэрийн том биш байдаг. Банкивын тахиа ургамлын үр жимс, ногоо, хорхой, шавж иднэ. Энэ суурин шувуу, модноос мод хүрэхээс цаашгүй муу нисдэг. Үүрээ газар дээр засна. Эм тахиа заримдаа жилд хоёр удаа 4—13 хүртэл өндөг гаргаж дарна. 

	Тэжээвэр тахианы гарал үүсэл, тэдгээрийн үүлдрийн хувьслыг Чарльз Дарвин маш сонирхож байв. Тэдгээрийн цорын ганц өвөг нь банкивын зэрлэг тахиа бөгөөд үүлдрийн маш олон янз байдаг нь зориудын шилэн сонголтын үр дүн гэж баталжээ. 

	Тахианы тэжээвэр болсон газар орон, хугацааны шууд нотолгоо одоохондоо олдоогүй байна. С. Н. Ботолювский тэжээвэр амьтдаас гагцхүү нохой, гахай байсан анхны хүй нэгдлийн соёлын түвшинд байсан Индонезын зарим аймагт тэжээвэр тахиа байсан баталгааг дурдаад шинэ чулуун зэвсгийн үед Энэтхэгт үүссэн бололтой гэж тооцжээ. 

	Тэдгээрийн тухай манай тооллоос 1500 жилийн өмнөх эх зохиолд дурдсанаар тэжээвэр болгочихсон тахиа Энэтхэгээс Хятадад нэвтэрч орсон байна. Хожим нь өрнөдөд—Перс, Сирид, тэндээс манай тооллоос өмнөх II мянган жилийн дунд үед Египетэд нэвтрэн оржээ. Египетэд нэг зэрэг 90 мянга хүртэл өндөг багтдаг өндөг даруул хэрэглэжээ. Европ, Грект тахиа манай тооллоос өмнөх 700—800 жилийн тэртээ орж иржээ. Тэдгээрийг нэлээд хожуу Ром, Баруун Европын бүх нутагт үржүүлэх боллоо. Эртний Орост тахиа Византигээс тэдгээрийн тархах хоёр дахь зам нь Азиас нүүдэлчин үндэстэн, эртний туркийн гаралтай үндэстнүүд, монгол, бусад нүүдэлчидтэй хамт ирсэн байж болох юм. 

	Тэжээвэр болгосон анхны зуунд хэдий чинээ азарган тахиатай шигээ төдий чинээ эм тахиагүйг үнэлж, түүнийг зөн билигт шувуу гэж тооцож байв. Тэдгээрийн үүр гэгээрэхийн өмнөх донгодлого «Харанхуйг хөөн зайлуулж» нэгдүгээр донгодлого, хоёрдугаар донгодлого гэх мэт тодорхой хэмжээгээр цагийг орлож байсан нь сонирхолтой. Дорнодын зарим орнуудад жишээ нь Энэтхэгт тахианы махыг хүнсэнд хэрэглэхийг хоригложээ. Энэ шувууны дотор эрхтнээр мэргэн хүн мэргэлдэг гэж «тооцож байв». Заримдаа тахиаг бурхан тахихад хэрэглэж байв. Азарган тахианы өдөөр цэргийн дуулга малгайг чимэглэнэ. 

	Өвөрмөц мөрийцөх тоглоом - азарган тахианы зодоон шувууны аж ахуйн түүхэнд их ач холбогдолтой байв. Хоёр азарган тахиа хэрэлдэж тэд бие биеэ хошуу, хумс, даравчаар (шилбэ дээрх эвэрлэг төвгөр) бэртээж, цус урсгасан тулалдаанд орно. Нэлээд хүчтэй, зодооч нь ялна. 

	Орчин үеийн махны үүлдэр бий болоход багагүй үүрэг гүйцэтгэсэн тусгай зодооч үүлдрийн тахиаг гаргажээ. Азарган тахианы зодоон Ойрх Дорнод, Эртний Ром, Британи зэрэг олон оронд өргөн дэлгэрсэн байна. Орост, их төлөв Москвад азарган, тахианы зодоон сэтгүүлч В. Н. Соболевын тодорхой бичсэнээр (1879) өнгөрсөн зууны 70-аад он хүртэл байжээ. 

	Азарган тахианы зодооныг сонирхогчид хүн амын янз бүрийн төлөөлөгчид: чинээлэг түшмэл, худалдаачид, санваартан, баян биш борчууд байв. Эсгий битүү дэвсэж хашсан талбайтай тодорхой газарт хүмүүс цугларна. Залааг нь хайчилсан, ээмэгтэй, тусгай дасгалжуулж бэлтгэсэн азарган тахианууд зодолдоно. Тахиа сайн зодолдсоны төлөө 75 хүртэл рубль авна. Үзэгчид мөрийцөөнд оролцож, өөр хоорондоо маш их мөрий тавьцгаана. 

	Өндөг, мах авахын тулд тахиаг үржүүлнэ. Тэжээвэр тахиа тэдгээрийн нөхөн үйлдвэрлэлд хэрэгтэй байсныг бодвол олон тооны өндөг гаргадаг байжээ. Тахианы өндөг, махны амт чанарыг мэдмэгц эдгээр бүтээгдэхүүнийг ашиглахын тулд хүн түүнийг үржүүлж эхэлжээ. Зохиомол өндөг даруулыг манай тооллоос өмнө бүр эрт Хойд Африк, Дорнод Азид хэрэглэх болжээ. Тэр нь Египетэд Озирис сүмийг шүтэгч хүний онц эрх байлаа. Тоосгоор том өндөг даруул барьж түүнд өндгөө нарийн чанд журамтай хийнэ. Хятадад өндөг даруулд канга зуухыг ашиглана. Европчууд загалмайтны аян дайны үед зохиомол өндөг даруултай танилцаад, XVII—XVIII зууны үеэс түүнийг амжилттай хэрэглэж чаджээ. 

	Дундад зууны үед тахианы тодорхой үүлдэр байсангүй. Харилцаа холбооны хэрэгсэл муу, тархай бутархай хөдөө аж ахуйгаас болоод олонх оронд шувууны тусгаарлагдсан салбар үүсжээ. Итали, Испанид навч хэлбэрийн том залаатай жижигхэн өндөглөгч тахиа бий болжээ. Францад тахиа махны сайн чанараараа алдаршжээ. Хятад болон дорнод азийн бусад оронд удаан өсөлттэй, том биетэй,сийрэг өдтэй, өнгөтэй өндөг гаргадаг тахиа байлаа. 

	Хотуудын өсөлт, шувууны аж ахуйн бүтээгдэхүүний эрэлт хэрэгцээ нэмэгдсэнээс XVIII—XIX зууны үед тахианы боловсон үүлдрүүд бий болжээ. Янз бүрийн салбарын шувуудыг нарийн шилж, тохируулан сонгож эвцэлдүүлэх үржлийн төвөгтэй ажил явагдаж эхлэв. Өмнөд Европын тахианаас италийн, минорк, андалузын өндөглөгч үүлдрүүдийг гаргажээ. Францад фавероль, ляфлешь гундан; Англид доркинг, орпинчтон; Германд гамбургийн махны үүлдрүүдийг бий болгожээ. Тахиа сонирхогчид, зодоонч тахианаас гадна гоё өдтэй, гоёлын үүлдрүүдийн тахиануудыг гаргажээ. Султаны залаат, нүцгэн хүзүүт, мяндаслаг, одойвентам тахианууд ингэж үүсжээ. Японы Сикок арал дээр манай үеэс өмнө онагадори, Японоор бол «хамгийн урт сүүлтэй тэжээвэр шувуу» тахианы үүлдрийг үржүүлж байв. Сүүл нь нас гүйцсэн азарган тахианд 10, харин аваргад нь 12 хүртэл метр хүрдэг байв. 

	АНУ-д шувууны аж ахуй хөгжихийн хамт тэнд өөрийн род-айланд, ньюгемпшир, цагаан виандот, цагаан плимутрок тахианы үүлдрүүд тархах болов. Австралид хар өдтэй австралорп үүлдрийг гаргалаа. Энэ бүх мах-өндөгний хосолмол чиглэлийн тахианы бүтээгдэхүүнийг саяхан болтол маш өргөн ашиглаж байв. 

	Өнгөрсөн зуунд Италиас АНУ-д өөрийнхөө өндөглөх чадвараар алдаршсан жижиг цагаан тахиаг авчирчээ. Тэдгээрийг Леворно боомтод усан онгоцонд ачсан учир тэндээс Леггорн нэрийг авчээ. Америкчууд леггорныг сайжруулахад их анхаарсан учир удалгүй тэд дэлхийд алдаршжээ. Одоо энэ тахиа хамгийн олон өндөглөгч (жилд 300 илүү өндөг) түгээмэл тархсан үүлдэр боллоо. 

	Орчин үеийн шувууны аж ахуйн үйлдвэрлэлд цөөн тооны үүлдрийн тахианы аж ахуйн ач холбогдол их хэвээр байна. Хүмүүс бүх анхаарлаа аж ахуйн өндөр ашигт чанараар ялгагдах, генетикийн хувьд хольцоогүй групп-үүлдрийн доторх чиглэл бий болгоход хандуулжээ. Тодорхой чиглэл гаргах үржлийн аж ахуйнууд ажиллаж, харин таваарын бүтээгдэхүүн гаргаж авахад чиглэлийг эвцэлдүүлэх өрсөлдөөнийг ашиглаж байна. Чиглэлийн шувуудын удамших чанарыг хослуулсны үр дүнд үүсэх, гетерозисын нөлөөгөөр чиглэл хоорондын эрлийз нь өөрийнхөө ашиг шимээр ойролцоо төрөл буюу эцэг, эх шувуудаас илүү гарч чаддаг байна. 

	Хувьсгалын өмнөх Орост өнгө бүрийн өд, янз бүрийн хэлбэртэй залаа, олон өнгийн, хөлтэй үүлдрийн биш шувуудыг ашиглаж байлаа. Нутгийн тахиа жилд 50—70 өндөг гаргана. Бусад тахианаас давуутай тал нь маш их тэсвэртэй бөгөөд байр, тэжээллэг, арчилгаа маллагаа төдийлөн шаарддаггүй, үржлийн тодорхой ажилгүйгээр амьдарч чаддаг юм. Хувьсгалаас өмнө шувууны аж ахуйн таваар үйлдвэрлэх өндөр чадвар нь үндсэн хүн ам шувууны аж ахуйн бүтээгдэхүүнийг маш бага хэрэглэж байгаа учир мах өндгийг гадаадад их хэмжээгээр гаргаж их ашиг олж байснаар тайлбарлагдана. Шувууны аж ахуйн бүтээгдэхүүн тариачдын ширээн дээр зөвхөн том баяраар үзэгдэнэ. 

	Зөвлөлт засгийн үед шувууны аж ахуй нь хөдөө аж ахуйн чухал салбар болон хөгжиж эхэлжээ. Хилийн чанадаас өндөр, ашиг шимт үүлдрийн шувууг авчирч үржүүлэн дагнасан шувууны сангийн аж ахуй, хамтралын шувууны ферм зохион байгуулж, хоногийн дэгдээхэйгээр нийгмийн ферм, хувийн аж ахуйг хангах өндөг даруул шувуу үржүүлэх станцуудыг байгуулжээ. 

	60-аад оноос эхлэн манай оронд шувууны аж ахуйг үйлдвэрийн аргаар хөгжүүлэх болов. Үйлдвэрлэлийн үндсэн хэсэг нь олон сая толгой өндөглөгч тахиатай шувуу фабрик боллоо. Шувуучид шувууны амьдралын биологийн хэмнэлийг өөрчилж чадав. Үүнээс урьд шувууны өндөглөх чадвар жилийн улирлаас хамаарч байсан юм. Дулааны улирал болон хаврын урт өдөр ч гэсэн бэлгийн идэвхжил нь сэргээгдэж өндөглөлтийг сайжруулна. Шувууны биологийн энэ онцлогийг шувуучид танин мэдсэн байна. Одоо тахианд хиймэл гэрлийн дэглэм бий болгож жилийн дуртай улирал, саруудад өндөглүүлэх болов. 

	Фабрик дээр шувууны байрыг цонхгүй барьдаг учир шувуу хэзээд ч нарны гэрлийг үздэггүй юм. Харин өдрийн гэрэлтэй байх хугацааг хоногт 14 цаг хүртэл аажмаар нэмэгдүүлэн зохиомол «хавар» бий болгоход тахианууд эрчимтэй өндөглөж эхэлнэ. Энэ үед шаардагдах дулааны нөхцөлийг мартаж болохгүй нь мэдээж хэрэг юм. Тохиромжтой бичил уур амьсгал бий болгоход хүйтний улиралд байрыг галлаж, дулааны улиралд сэнсэн хөргүүл тавьж салхи оруулна. Олон тооны өндөг авахад зохих хэмжээний тэжээллэг шаардагдана. Тахиаг бие махбодод нь шаардагдах бүх шимт бодис агуулсан хуурай багсармал тэжээлээр тэжээнэ. Тэжээлийг шувууны нас, ашиг шимд зохицуулсан нарийн жорыг баримтлан олгоно. 

	Шувууны аж ахуйг эрчимжүүлэхэд тахиаг торонд шилжүүлэн малласан явдал их үүрэг гүйцэтгэв. Дэгдээхэй амьдралынхаа анхны өдрөөс эхлэн их нягт байрлалтай, завсартай шал бүхий торонд сууна. Торонд нас гүйцсэн тахиа эцэг, эхийн сүрэг, азарган тахиаг байлгана. Тор нь олон давхар байдаг. Энэ нь байрны талбайг бүрэн ашиглах бололцоог хангаж, маллаж байгаа шувуудын байдлыг ажиглахад шувуучны хөдөлмөрийг хөнгөвчилнө. Шувуу байрлуулах орчин үеийн шилдэг арга нь улирал, цаг уурын ямар ч бүсэнд харьцангуй жижигхэн талбайд шувууг олноор нь бөөгнөрүүлж, маллаж жилийн дөрвөн улиралд бүтээгдэхүүнийг нь жигд авч байх явдал юм. 

	Өндгийг нарийн хуваариар тасралтгүй өндөг даруулд оруулан шувууны байрыг шинэ дэгдээхэйгээр дүүргэнэ. Хэсэг бүрд өндгийг тогтоосон цагт зохих дэглэмээр даруулж жилийн туршид өндөгний үйлдвэрлэл тасралтгүй явагдана. 

	Орчин үеийн боловсон үүлдрийн тахианууд өндөг дарах төрөлх авьяасаа бүрмөсөн алджээ. Тэд зөвхөн өндөглөх үүрэг л гүйцэтгэнэ. Харин нас хөгширч «Ядарч» өндөглөх чадвараа алдах нь олонтоо тохиолдоно. Дэгдээхэйгээр сольж маханд заазална. Харин сүргийн дотор хөгшин шувуу байлгах нь түүнд түргэн дахин гуужих бололцоог олгож, шинээр өндөглөж эхлэх ашигтай байна. 

	Албадлагын гуужилт - өвөрмөц «зохиомол намар» арга юм. Тахианы бие махбодыг гэнэт хувирлын байдалд оруулна. Үүний тулд тахиаг дотоод шүүрлийн булчирхайнуудын тусгай бэлтгэмэлээр тэжээх буюу хэдэн өдөр гэрэл, тэжээл, усыг хасна. Энэ арга нь тахиаг гуужихад зайлшгүй хүргэнэ. Үүний дараа шувуунд ус, бага зэрэг тэжээл өгч өдрийн гэрлийг аажмаар уртасгана. Шувуу өдөө богино хугацаанд өөрчилж, 3 долоо хоног амраад өндөглөх хоёрдугаар мөчлөг эхэлнэ. 

	Шувуу фабрикийн бүх хүнд хүчир ажиллагаа (тэжээллэг, усалгаа, сангас арилгах, өндөг цуглуулах) механикжжээ. Нэг шувуучин 20—40 мянган толгой тахиа хариуцан ажиллана. 

	Даруулд өндөг дарах ажиллагаа ч механикжсан байна. Орчин үеийн шувууны аж ахуйн өндөг даруул машин шаардлагатай дулааны горим, чийглэг барьж байх, агаарын солилцоо, өндөг эргүүлэх зэрэг ажлууд автомат ажиллагаагүйгээр сэтгэшгүй юм. Өндөг даруул нь өндөг дарах, ангаахай гаргах шүүгээнд 50—55 мянган өндөг хийхэд зориулсан хэд хэдэн ижилхэн шүүгээнээс бүрдэнэ. Өндөг даруулд зөв хэлбэртэй, тогтоосон хэмжээний жинтэй эрүүл эцэг, эх шувуун сүргээс авсан өндөг оруулна. 

	Хэрэв эцэг, эхийн сүрэгт эм тахиа, азарган тахиа аль аль нь байвал идэшний өндөг үйлдвэрлэнэ. Азарган тахиаг хүнсний хэрэгцээнд ашигладаггүй. Азарган тахиагүйгээр эм тахиа амжилттай өндөглөвөл өндөглөгчөөр охин ангаахайг нь авна. Хоногийн настай ангаахайн эр эмийг сүвний (нэг сүвтний) хэлбэрээр тогтооно. 

	Туршлагатай ялгагч шувуучин 700—800 ангаахайн эр, эмийг 97—100 хувийн нарийвчлалтайгаар тодорхойлж чаддаг. Махны шувууны аж ахуйд эр, эм хүйсийн ангаахай ашиглана. Тэд маш түргэн бордогдож амьдралынхаа эхний долоон долоо хоногт ангаахай 2 килограмм жинд хүрнэ. Махны шувууны аж ахуйд маш түргэн өсдөг өөрийн үүлдэр, чиглэл, өрсөлдөгч байдаг. Тахиа нь төлөрхөг чанартай, хурдан өсөлттэй учир махны ашигтай эх булаг юм. Долоон долоо хоногийн настай бройлер, ангаахай тэдгээрт зарцуулсан тэжээл, хөдөлмөрийн үнэнээс илүү ашиг өгсөн байна.

	Мах авахын тулд өөр зүйлийн шувуу: цацагт хяруул, сувд гургуул, бөднийг үржүүлнэ. 

	Цацагт хяруулын эх орон Умард Америк юм. Саяхан зэрлэг цацагт хяруул олон тоогоор умард Америкийн ойд оршиж байжээ. Колумбо Америкийг нээхээс өмнө нутгийн индианууд цацагт хяруулыг тэжээвэр болгожээ.

	Цацагт хяруулыг XVI зуунд Баруун Европт харин хожим нь Орост авчирчээ. Тэд гэрийн нэлээд тархмал шувуу болсон байна. 

	Цацагт хяруул нь тахиа шиг гургуулын намд хамаарна. Шүүслэг, зөөлөн махтай тул түүнийг үржүүлжээ. Махны чиглэлийн орчин үеийн цацагт хяруулыг хөнгөн, дунд зэрэг, хүнд (шувууны амьдын жин 16 килограмм, түүнээс дээш) гэж хуваана. Янз бүрийн үүлдэрт өдний өнгө нь хүрэн улаан, цагаан, хар, шаргал байна, Өндөглөлт нь 100 өндөгнөөс хэтэрдэггүй. 

	Цацагт хяруулын ангаахайг гагцхүү хавар хүлээн авч бэлчээрт бойжуулж байжээ. Шувууны аж ахуй эрчимжихийн хамт бройлерийн ангаахайг үйлдвэрийн аргаар бойжуулах болжээ. Тэдгээрийг шувууны байрны шалан дээр торонд бойжуулна. Хурдан өсөлттэй дэгдээхэй 120 хоногийн настайдаа 3—3,5 килограмм жинтэй болно. Цацагт хяруулын эцэг, эх сүрэг жилд 4—5 удаа бүрдүүлдэг тул бролейрийг жилийн дөрвөн улиралд бойжуулж, өндөг авна. 

	Цацагт хяруулын аж ахуйд бусад тэжээвэр шувуудыг бодвол зохиомол хээлтүүлгийг өргөн хэрэглэнэ. Эр, эм шувуудыг байнга гэмтлээс болгоомжилж тусад нь байрлуулах нь зохимжтой байдаг. Хээлтэй цацагт хяруул өндгөө гурван долоо хоног тээнэ. 

	Цацагт хяруулын намд сувд гургуул хамаарна. Эх орон Африктаа тэд сөөгийн ширэнгэд их сүргээр (80—100 толгой) оршино. Модон дээр харайж гарахыг хүсдэг боловч багахан өндөр ниснэ. Газар дээр үүрээ засаж, эм нь 6—15 жижигхэн өндөг гаргана. Сувд гургуулд бэлгийн диморфизм сул илэрсэн байна. Эр, эм сувд гургуулын өд цагаан одтой бор байна. 

	Хагас тэжээвэр сувд гургуул африкийн олон аймагт байсан нь мэдэгджээ. Пунийн дайны үед манай тооллоос өмнөх III зуунд Умард Африкаас олзлогдсон шувуудыг Эртний Ромд үржүүлж байв. Европт энэ шувууг португалчууд XV зуунд дахин авчирчээ. 

	Манай оронд сувд гургуулын аж ахуй саявтархан өнгөрсөн зууны дундуур үйлдвэрийн аргаар хөгжих боллоо. Цагаан, цэнхэр зүйлийн сувд гургуул гарган авчээ. Сувд гургуул үржүүлэх дагнасан аж ахуй зохион байгуулав. 

	Сувд гургуулыг амттай махаар нь өндөр үнэлдэг. Амьдын жин нь 1,5—2 килограммаас хэтэрдэггүй. Өндөг нь жижигхэн (40—45 грамм) гадуураа маш зузаан, бөх хальстай байдаг тул өөрийнхөө тэжээлийн чанарыг удаан хадгална. Торны эрчимжсэн маллагаатай үед сувд гургуулын өндөглөх улирлыг уртасгаж жилд 150 хүртэл өндөг авч болно. 

	Бөднө мөн л гургуулын намд хамаарна. Бөднийн аж ахуй манай зууны дунд үед үйлдвэрлэлийн ач холбогдолтой болжээ. Түүнийг японд анх тэжээвэр болгожээ. Бөднө 35—45 хоногтойдоо бэлгийн бойжилт гүйцдэг, их хурдан өсөлттэйгөөрөө алдаршсан шувуу юм. 8—12 граммын жинтэй 250—300 өндөг жилд гаргана. Тахианы өндөгтэй харьцуулахад бөднийн өндгөнд фосфор, төмөр, витамин ихээхэн илүү байна. Зэрлэг шувууныхаас гулуузны жин нь 110—112 граммаар илүү байдаг ба мах нь зэрлэг шувууны мах шиг өвөрмөц амттай байдаг. Бөднө торонд сайн үржинэ. ЗСБНХУ-д тэдгээрийг дагнасан фермд маллана. 

	Тагтаа тэжээвэр шувуудын дунд онцгой байр эзэлнэ. 300 зүйлээр тоологдох, тагтааны багт хамаарна. Тэжээвэр тагтааны өвөг нь нэг зүйл модонд үүрээ засдаггүй уулын хөх ягаан тагтаа юм. Дэлхийн янз бүрийн орон нутагт дээр үед тэжээвэр болжээ. 

	Тагтааны биологийн онцлог нь хосоороо амьдрах явдал юм. Эм тагтаа жилд 2—3 удаа хос өндөг гаргах бөгөөд «эр, эм» хоёулаа ээлжлэн дарна. Тагтааны өндөг хагарч ангаахай болохдоо арчаагүй, нүцгэн, нүдээ нээгээгүй байна. Анхны өдөр эх нь хөеөний ханын онцгой шүүрэл «сүүхнээр» ангаахайгаа тэжээнэ. Ангаахай нь түргэн өсөж 25 дахь өдөртөө нисэж эхэлнэ. Тагтаа нь бага нүүдэллэдэг суурин шувуу юм. Үндсэн тэжээл нь ургамлын үр болно. 

	Хагас тэжээвэр хөх ягаан тагтаанаас гадна хүний орон сууцны ойролцоо байнга оршдог янз бүрийн үүлдрийн тагтаа байдаг. Гадна дүрсээрээ ямар ч төсгүй тагтаануудыг эвцэлдүүлэхэд үр удам нь үржилтэй байдаг. Энэ нь бүх тэжээвэр тагтаа нэг гаралтай болохыг баталж байна. 

	Тагтаа олонх шашинд шүтлэгийн ач холбогдолтой байжээ. Тэдгээрийг биеийн гоо сайхан гоёмсог өдөөр нь үнэлж гоёлын чиглэлээр үржүүлж, харилцаа холбоонд ашиглаж, махны хэрэгцээнд зориулан өсгөж байжээ. 

	Тагтааны мах зөөлөн, амттайхан байдаг тул олонх оронд өндөр үнэлдэг, орчин үед биеийн жин ихтэй, махны тусгай үүлдрийн тагтааг үржүүлж ийм үүлдрүүдийг бий болгосон, тагтаа сонирхогч, тагтаа үржүүлэгчдийн урлагийг гайхахгүй байж болохгүй юм. Гөвтнөлдөхөд хийгээр дүүрч томордог гүеэтэй, өвөрмөц тонгорцоглох нисэлттэй байдаг тогосон болон бусад годройтдог тагтааны өдөөр Якобиныхан гоёмсог «зах» хийнэ. 

	Цахилгаан мэдээний аппарат, радио зохион бүтээхээс өмнө тагтааг холбооны хамгийн түргэн хэрэгсэл гэж тооцож байв. Тагтааны шууданг дээр үеэс ашиглаж байсан нь мэдээжийн хэрэг юм. Тагтааг шууданд ашигладаг түүний өөрийнхөө үүрэнд онцгой хайртай байдаг чанарт үндэслэгдсэн байна. Ямар ч хол аваачсан тагтаа үүрэндээ заавал эргэж ирнэ. Шуудангийн тагтааны хөлд жижигхэн хоолой (боомтын яаралтай мэдээ) бэхлээд түүн дотор захиагаа хийнэ. Иймд хүмүүс шуудангийн зориулалттай тусгай үүлдрийн тагтааг бий болгожээ. Зохих дасгал сургууль хийсний дараа тагтаа хэдэн арав, зуун километрийн нислэг хийж чадна. Пермьд аваачсан тагтаа Москвад гэртээ буцаж ирсэн тохиолдол байдаг. Аугаа Их Эх орны дайны үед шуудангийн тагтааг өргөн ашиглаж байв. 

	Жигүүртний дотроос тэжээвэр буюу хүн дөнгөж гаршуулсан олон зүйл байдаг. Тэд аж ахуйн ач холбогдлоор бидний дээр өгүүлсэн шувуудаас дутмаг юм. Тэдний заримыг нь уянгалаг сайхан дуугаар нь, заримыг нь өдөн дээрх гоёмсог өнгө зургаар нь эзэд нь баясаж зугаацахын тулд гоо зүйн бодлын үүднээс гаршуулсан байна. 

	Дууч шувуудаас канар бялзуухайг (уулын бялзуухайн нам) тэжээвэр болгосон байна. Түүний эх орон-Канарын арал, Европт испаничууд XV зууны үед аваачжээ. Канар бялзуухайг түүний дууг сонирхогчид үржүүлнэ. Биеийн хэмжээ бор шувуутай адил, хурц шаравтар ногоон өнгөтэй, канар бялзуухай торны амьдралд сайн дасжээ. 

	Хамгийн гоёмсог чамин шувуу тогос юм. Мах нь бүдүүн ширхэгтэй, өндөглөлт цөөн гэвч эр тогосын жижүүрлэх хүнгэнэсэн дуу дэлхийд алдаршжээ. Зэрлэг тогос Шри Ланкийн арлын ойд оршдог. Тэднийг Энэтхэгт тэжээвэр болгосон байна. Финчүүд болон грекчүүд тогосыг Европт авчирчээ. Тогос тэнд шүтээний хэрэглэгдэхүүн болж, ариун шувуунд тооцогдон, сүмд байрлаж байв. Тогос Орост эрт дээр үеэс байсан байна. Энэ нь тэдний дүрстэй эртний хатгамал, угалз хээ буюу бусад хавсарга урлагийн зүйлүүд хадгалагдан үлдсэнээр батлагдаж байна. 

	Хүмүүс хунг ч гаршуулжээ. Тэд хоёр зүйл: цагаан (шипун), хар (австралийн) байна. Хун хүмүүст амархан дасаж, цөөрөм, нуурт сайн үржинэ. 

	Аскании—Новад (Херсон муж) тоодог, тэмээн хяруулыг үржүүлнэ. Өнгөрсөн зуунд тэмээн хяруулын өдийг маш их үнэлж, түүгээр бүрх малгайг чимж байв. Тэмээн хяруулын тусгай ферм байдаг. Умард Африкаас авчирдаг. Австралийн тэмээн хяруулыг (эму) гаршуулан үржүүлнэ. Манай тооллоос өмнө египетчүүд тэжээвэр дүрсээ хадгалаагүй, тогорууг тэжээвэр болгожээ. 

	Ангийн аж ахуйд хиймэл өндөг даруулыг хэрэглэж гургуул, ногтруу, казарок болон бусад агнуурын жигүүртнийг үржүүлнэ. Тэдгээрийг тэжээвэр болгохоос өмнө энэ чиглэлд зарим алхам. (өндөг дарах дэглэмийг олж, ангаахай болон нас гүйцсэн шувууны нэмэгдэл тэжээлийн бүрэлдэхүүнийг боловсруулжээ) хийжээ.

	УСНЫ ХҮЧИНД АМЬДРАГЧИД

	Загас, хавч хэлбэртэн нальхан хорхойтой манай өвгүүд хүний нийгэм үүсэж эхлэх үед танилцаж энэ амтат хоолыг гол, нуурын эрэг, харгиа, дөлгөөн усны татуургаас харьцангуй амархан барьж болохыг түргэн ойлгожээ. Ямар ч тохиолдолд газар дээрх амьтдыг агнахыг бодвол хавьгүй хялбархан байв. Нийгмийн үйлдвэрлэх хүчний хөгжилтөөр төмөрлөг багаж, хөвдөг хэрэгслүүд (сал, суман завь) бий болохын хамт усан сангийн ашиглалт нь загас барих ажил болж хувирав. Тэр нь заримдаа хүмүүст тэжээлийн үндсэн эх булаг нь болно. 

	Загас болон усан доорх бусад амьтад агуу олон юм. Тэд гол мөрөн, тэнгис, далайн уудам болон жижигхэн арал нуур цөөрөмд ч оршино. Манай эрин үед зэрлэг амьтдын олдворын агналт жилээс жилд багасаж өөрийнхөө ач холбогдлыг алдаж байхад загас агнуурын ач холбогдол улам өсөж байдаг юм. Тэднийг барих техник боловсронгуй болох тутам усны баялгийг эзэмших нь улам л өргөжнө. Хүн төрөлхтөн одоохондоо усан доорх ертөнцийн амьдрагчдыг гаршуулж тэжээвэр болгоход анхаарлаа бага хандуулж байгаа юм. Иймд тэднийг ховордоогүй амьтад гэж тооцдог юм. 

	Ашиггүй амьтан мэт харагдах алтан загасыг усны гүнд амьдрагчдаас анх хүн бүр мөсөн гаршуулсан нь аймшигтай биш юм. Тэр нь зохиолын баатар төдийхөн биш, харин бодит зүйл юм. Пушкиний зохиолд алтан загас барьсан өвгөн түүгээр амттайхан хоол хийж ашигласангүй. Харин гайхамшигтай сайхан хайрсыг гайхан хайрлаад хөх цэнхэр далайд нь буцаан тавьсан байдаг. Загасчид загас үржүүлэгчдийн нөр их тэсвэртэй хөдөлмөрийн үр дүнд алтан загасханыг бий болгожээ. Савтай цөөрмөгийн гоёлын загасны тухай өгүүлж байна. 

	Алтан загасханы өвөг европ, азийн олонх нуур, голд дайралддаг, ердийн хэлтэг загасны нэг зүйл мөнгөлөг хэлтэг загас юм. Тэр нь амьдралын янз бүрийн нөхцөлд амархан дасдаг фитопланктон жижиг нялцгай биетнээр хооллоно. Эм хэлтэг загас 3—4 жилд бэлгийн боловсролт гүйцнэ. Үржихдээ 160—400 мянган түрсхэн гаргана. Сүрэгт эр нь эмийгээ бодвол ихээхэн цөөн байдаг түрсхэн нь ихэвчлэн бусад ойр зүйлийн загасны үртэй үр нийлүүлэх боловч жинхэнэ үр тогтолт явагдахгүй. Нэвтэрч орсон гаднын эр эс өндөгний цөмтэй нийлэхгүй, харин өөртөө зөвхөн эхийн удамшлын мэдээлэл авч яваа өндгөн эсний хуваагдахад түлхэц үзүүлнэ. 

	Алтан загасханыг мөнгөлөг хэлтэг загаснаас бараг мянган жилийн өмнө Хятадад гаргажээ. Эрт үед Японд хэлтэг загасны олон тооны хачин хэлбэрийг бий болгон ажиллаж байв. XVII зууны эхэн үед алтан загасханыг Португалид, тэндээс европын бусад оронд, XVII зууны эцсээр Орост авчирчээ. 

	Хиймэл цөөрөм, савтай цөөрөмд үржүүлдэг алтан загасханы мэдээжээр хэд хэдэн зуун үүлдэр байдаг. Тэдгээр нь зөвхөн гоёлын зориулалттай юм. Хайрс нь алтлаг төдийгүй, харин гялалзсан, хүрэн улаан, нимбэг шар, мөнгөлөг цагаан, заримдаа хөөгөөр будагдсан юм шиг хар цоохор байна. Живэр нь ихэвчлэн их биеэ бодвол өөр бараан буюу алаг өнгөтэй байна. Их биеийн хэлбэр, хэмжээ, толгой, живэр нь янз бүр байна. Сүүл нь их биеэсээ 3—4 дахин урт сүүлт од, богино толгойт, гивлүүр сүүлт, эрвээхэй хэлбэрийн сүүлтэй диакин: толгой дээрээ уртай арслан толгойт ба огторгуйн дуран зэрэг олон янз байдаг. Энэ загасхан, заримдаа 5 сантиметр хүртэл хэмжээтэй, янз бүрийн хэлбэрийн бүлтгэр нүдтэй юм. Түүнд дуран бэхэлсэн юм шиг боловч үнэн хэрэгтээ муу харж, тэжээлээ чадан ядан олно. Тийм үлгэрийн «алтан» загасханы төлөө сонирхогчид тэдний жинтэй тэнцүү хэмжээтэй алт төлж авдаг байв. Бидний бодоход японы ваар, хатгамал дээрх хэтрүүлсэн загасны хөрөг нь усан сэтгэмжийн үр биш, харин, цорын ганц ширхэг хөрөг шиг байна.

	Огторгуйн дурангийн алтан загас

	 

	 

	Алтан загасханаас гадна савтай цөөрөмд бусад гоёлын зүйлийн загасханыг үржүүлнэ. Түүнд гамбузын намаас меченосцы, молли гупп хамаарна. Энэ жижигхэн загасхан арчилгаа, тэжээллэгийн нөхцөл голомтгой биш, хурц өнгөтэй, өвөрмөц зан төрхтэй юм. Сонирхогчид өнгө зүс, хэмжээ, живрийн бүтцээр ялгагдах, олон шинэ хэлбэрийг гаргажээ. Улаан, ногоон, хар, алаг зүсний, сүүлний урт живэртэй буюу шүүрэн хутгуур хэлбэрийн сүүлтэй меченосецийг бий болгов. Гуппийн маш олон тооны үүлдэр бий. Тэднийг өнгөөр төдийгүй, харин сүүлний хэлбэрээр: хүрз хэлбэрийн, дугуй, зүү хэлбэрийн, дэвүүр хэлбэрийн чирсэн хойд хормой шиг сүүлээр нь ялгаварлана...  Хүнсэнд ашиглахын тулд хэлтэг загасны ойрхны «төрөл» түүнчлэн мөрөг загасны намд багтах цөөрмийн булуу цагаан буюу мөрөг загасыг тэжээвэр болгожээ. Энэ загас өргөн бүдүүн биетэй, нягт том хайрстай, сүүлний урт живэртэй, амны орчимд дөрвөн ширхэг сахалтай байна. Булуу цагаан нь хэлтэг загаснаас том, түүний хамгийн их урт нь 1,5 метр, харин амьдын жин 20 килограмм хүрнэ. Булуу цагаан 150 жил гаруй амьдарна. 45 килограммын хүнд булуу цагаан барьсан тохиолдол мэдэгдсэн байна. 

	Манай өмнөд зүгийн тэнгисийн голын цөөрөмд булуу цагааныг үржүүлнэ. Тэнгисийн эхний уужим газар олон тоогоор бэлчээрээр таргалан, түрсээ орхихын тулд голоор өгсөнө. Голын дөлгөөн усанд дурлаж, ширэнгэ бүхий тайван урсгалтай булан тохойд даган явж, харин нуур, цөөрөмд амьдарна. Булуу цагаан нь холимог тэжээлтэн бөгөөд үүний хувьд гахайтай тэнцэнэ. Тэр нь янз бүрийн хорхой шавжийн авгалдай, нальхан хорхой, усны ёроолд оршигч бусад замаг, зэгсний найлзуур, ургамлын үрээр хооллоно. 20—25 градусын дулаантай бүлээн усанд сайн тэжээлтэй үед булуу цагаан түргэн өсөж, гурав дахь жилдээ жин 1 килограмм, биеийн урт 40 хүртэл сантиметрт хүрнэ. 

	Булуу цагааны бэлгийн бойжилт нь 4—6 дахь жилдээ гүйцнэ. Түрс орхилт хавар байдаг томоохон эм загас 1,5 сая хүртэл түрс хаяна. Хаягдаж үр тогтсон түрс цөөрмийн ургамлын мөчирт наалдана. 3—6 өдрийн дараа бяцхан авгалдайг тоншиж, үлдсэн нь ургамалд дүүжлээстэй байна. Хэдэн өдрийн дараа өндөгний шарын нөөц дууссан үед авгалдай хоолоо—эхлээд шаахай. хорхой, духандаа ганц нүдтэй аварга, бусад зааз амьтан, хожим нь зогсож хөвдөг жижигхэнээс нэлээд том олз руу шилжиж залгина. 

	Булуу цагаан олон зуун жилийн өмнө хятадад хожим нь европын орнуудад тэжээвэр болжээ. Өсгөмөл булуу цагаан (мөрөг) зохиомол загас үржүүлгийн үндсэн судлахуун юм. Сонгон үржүүлэх ажлын үр дүнд янз бүрийн үүлдрийн мөрөг загасыг бий болгожээ. Мөрөг загасыг хайрслаг тольт (хэлбэрээрээ жижигхэн толийг санагдуулах зөвхөн биеийн зарим хэсгээр тархсан томхон хайрснууд), нүцгэн (хайрс бүр байхгүй), Курскийн, украйны ба бусад мөрөг загас гэж хуваана.

	Манай оронд мөрөг загас үржүүлдэг бүхэл бүтэн аж ахуйн газрууд бий болжээ. Энд мөрөг загас таргалуулдаг ажил эрхэлдэг загас үржүүлгийн газар, сангийн аж ахуй (хамтрал), түүнийг нугастай хамт бойжуулдаг буюу цагаан будааны талбай, хүлрийн ил уурхай зохих борлуулалт буюу түүнийг зөвхөн таргалуулах ажил эрхэлдэг мөрөг загасыг түрснээс нас гүйцтэл бойжуулдаг явцуу орчил загасны аж ахуй байдаг. Зохиомол үржүүлгийн технологи нь түрс хаядаг цөөрөмд нас гүйцсэн мөрөг загасыг 5—11 нас хүртэл байлгаж, түрс авна. 8—12 өдрийн настай жижиг загасыг өсгөх цөөрөмд шилжүүлж суулгана. Тийм цөөрмөөс намар усыг нь гарган урсгаж жижиг загасыг лагт зоосон жижиг загас өвөлждөг өвөлжөө-цөөрөмд шилжүүлнэ. Дараа хавар нь нэг настай мөрөг загасыг таргалуулан цөөрөмд тавина. Тэд тэнд сайн тэжээлтэй үед түргэн өсөж намар болоход 500—600 грамм жинд хүрнэ. Тэр үед тэдгээрийг бариад борлуулна. Мөрөг загасыг зохиомлоор үржүүлэх нь түүний өндөр үржилтийг бүрэн ашиглаж, залуу мөргийг хамгаалах явдлыг дээшлүүлж чадна. Цөөрөмд мөрөг загасыг нягт байрлуулахад байгалийн тэжээл түүнд хүрэлцэхгүй болно. Мөрөг загасыг нэмэгдэл тэжээлээр тэжээнэ. Хивэг өгч, удган эрвээхэй, бусад шавжийн авгалдайг зориуд үржүүлэн цөөрмийн ёроолыг бордож тэжээлийн ургамал тариална. Усан санг нямбай арчилж, хөрс сайжруулах, ариун цэвэр—эрүүл ахуйн арга хэмжээ явуулж махчин загасыг устгана. Мөрөг загасны аж ахуйд түрсийг зохиомлоор хээлтүүлэх арга олсон бөгөөд энэ тухай доор өгүүлэх болно. 

	Мөрөг загас—«тэжээвэр болсон олдворын ганцхан загас юм. Гэвч олон тооны үнэт зүйл «зэрлэг» загасыг барих явдлыг багасгахын хамт түүнийг зохиомлоор үржүүлэх болов. Томоохон гол дээр усан цахилгаан станц барих, голын эх өөд олдворын олон загас түрс орхихоор явах, үнэт шинэ зүйлтэй болоход түүнд усан сан хэрэгтэй болохтой холбогдон тийм шаардлага гарч иржээ. 

	Хилэм загасны намаас—хилэм, цоохор загас, хоров, шүхэрлэг загас, яргай загасныхаас—хулд, яргай, бөгтөр яргай, чавыча, нерк, хулд загас, мөрөг загасныхаас хэлтэг, зоодой загас, лон, саамх болон бусад загасыг зохиомлоор үржүүлнэ. Хүнсний үнэт чанартай байдаг ховдог махчин цурхайг мартаж болохгүй юм. Энэ нь тэжээвэр болсон загасанд тооцогдоно. Гэвч нэрлэсэн эдгээр зүйлийн загаснууд хүний хамгаалалт, халамжгүйгээр аажмаар үгүй болж сүйрэх юм. Бид тийм загасанд үржүүлгийн ер бусын нөхцөл бий болгож зориудын шилэлт явуулж, тэдгээрийг тэжээж тэнхрүүлэх ёстой. Байгалийн нөхцөлийг хэвээр байлгасан ч тэд ямар ч гэсэн өөрчлөгдөж тэжээвэр болсон анхны үе шатандаа эргэж орно. Загас Дэлхий дээр сая сая жил амьдарч байгаа бөгөөд тэд хүнээс нэлээд их ахмад харин хамгийн эртний загас нь хилэм загас юм. Хилэм нь сээр нуруутан амьтдын хүрээ үүсэхээс өмнө амьдарч байжээ. Хилэмд сээрний нугалам байхгүй, харин араг ясны суурийг уян хатан мөгөөрслөг чавхдас—нуруу яс бүрдүүлнэ. Хоншоор уртавтар, ам товойж гарсан, шүдгүй байдаг. Их бие нь хайрсаар солигддог эгнээ ясан ялтсаар бүрхэгдсэн байна. 

	Хилэм загас Европ, Ази, Америкийн хойд тал бөмбөрцгийн усанд оршино. Удаан өсөж үржинэ. Оросын олдворын хилмийн дундаж жин янз бүрийн голуудад 12-оос 20 килограмм хүртэл хэлбэлзэж хамгийн том нь заримдаа 100 килограммаас давна. Эр загасны бэлгийн боловсролт 10-аас эртгүй насандаа харин эмийнх 13 насандаа гүйцнэ. Амьдралын үргэлжлэх хугацаа 40—45 жил байдаг. Хилэм үндсэндээ дамжуур загас юм. Тэр нь тэнгист амьдардаг боловч гагцхүү цэнгэг усанд түрсээ орхино. Хилэм хавар жил бүр биш) түрс орхих газар луу гол өгсөнө. Жишээ нь тэд Каспийн тэнгисээс Волга, Кам, Урал (цөөн тоогоор) Терек болон бусад гол руу гарч явна. Үржилт дунджаар 250—350 мянган түрс орхино. Түрс нь наалдамхай, хайр чулуу, усан доорх чулуунд наалдана. Наалдсан авгалдай нэг бол шууд голын урсгалын адгийн зайд бөөгнөрөх, эсвэл жижиг нь зуны сүүлч хүртэл усандаа байна. 

	Усан барилга байгууламж гол өгсөж хилмийн түрс орхих газрын байгалийн шилжилтийг эвдэнэ. Түүнийг хамгаалахын тулд ус хаах даланд урсгалын эсрэг загас өргөх шатаар дээш сэлж болох загас зорчих тусгай тойрох суваг, зөөлөн урсгалтай ус юүлэх шат хийжээ. Шилж авсан залуу хилмийг маш том усан санд 2—3 жил, заримдаа түүнээс ч удаан саатуулж байгаад дараа нь тэнгист гаргаж тавина. 

	Энэ нь хилэм загасыг зохиомлоор үржүүлж болно гэдгийг үзүүлжээ. Хээлтэй эм загасны хэвлийг илэх буюу хага татан түрсийг гаргана. Түүнийг пааландсан саванд хийж усаар шингэлсэн сүүгээр норгоно. Үр тогтсон түрсийг цэвэр усаар угааж, загасны өндөг даруулд (торон хана бүхий хавтгай хайрцаг) хийнэ. Авгалдайг салтал тэдгээрийг голын цэвэр усны түргэн урсгалаар тараана. Цаашид авгалдай болон жижиг загасыг махчдаас хамгаалагдсан, элбэг тэжээлтэй жижиг сав буюу цөөрөмд өсгөнө. Хэрэв байгалийн тэжээл хүрэлцээгүй бол жижиг загасыг нэмэгдэл тэжээлээр тэжээнэ. Үүний тулд загасны гурил, загас ба махны үйлдвэрийн хаягдлыг ашиглана. Энэ бүх арга хэмжээний үр дүнд түрс залуу загасны үхэл олон дахин багасаж, алга болж эхэлж байсан үнэт загасны бойжилт нэмэгдэнэ. 

	Олон сая жилээр амьдралынхаа төрхийг өөрчлөөгүй хадгалсан эртний хилэм тэжээвэр болох замд оржээ. Тансаг идээний хоров загас: хилэм, хоров, цоохор, шүхэрлэг загаснуудыг загасны заводууд үржүүлэх болов. 

	Байгалийн нөхцөлд том загас гэж нэрлэгддэг янз бүрийн зүйлүүдийн хилмүүдийн хоорондох эрлийз: хоров загас хилэмтэй, цоохор загас хоровтой гэх мэт олонтоо тохиолдоно. Загас үржүүлэгт зүйл хоорондын эвцэлдүүлэг нэлээд амжилттай болж байна. Хилэм шүхэрлэгийн—жижиг эрлийз маш их ирээдүйтэй хурдан өсөлттэй. (3—4 дэх жилдээ бэлгийн бойжилт гүйцнэ) загас юм. 

	Булуу цагаан тольт мөргийн үржүүлэгт түрсний зохиомол хээлтүүлгийг өргөн хэрэглэх болжээ. Энд чийггүй хээлтүүлгийг хэрэглэнэ. Хавтгай таваг дээр хэвтүүлж тавьсан жижигхэн саваан дээр түрсийг гаргаж, усаар шингэлсэн сүүгээр норгоно. Хэдэн цагийн дараа саваагаа гаргаж сайн угаана. 

	Тийм арга нь ажлыг нэлээд хөнгөвчилнө. 

	Яргай загасыг зохиомлоор үржүүлэх боллоо. Тэд мөн л тэнгист амьдардаг дамжуур загас бөгөөд голд үрээ шахна. Номхон далайн яргай загасны амьдралын төрх өвөрмөц юм. Тэдний эх орон нь сибирийн хүйтэн голын эх юм. Сая, сая залуу загас урсгал даган доошлохыг тэмүүлж, тэнгис хүрэлгүй, тэдний ихэнх хэсэг нь үхнэ. Амьдарсан тэр яргай загаснууд Японы эргээр, эсвэл хойд зүгт Берлинговын хоолойд хөвж, тэнгэсээр олон жил тэнүүчилнэ. Нас бие гүйцмэгц мөнгөлөг тэнүүлчин маань гэртээ татагдана. Тэд хэнд ч мэдэгдэхгүй аргаар төрөлх голоо олно. Эр нь ёслолын хувцсаа. «өмсөж» эмийнхээ хойноос мөрөөр нь хөвнө. Өрсөлдөгчид бие биедээ хүнд бэртэнгэ олгон тулалдаанд орно. Эхний болон сүүлчийн хүслэн нь загасыг голын эхэнд хөтөлж авчирна. Тэрээр түрсээ шахсаны дараа үхэх ёстой. Өөрийнхөө үүргийг гүйцэтгэсэн хүч чадалгүй болсон яргай загасыг усны урсгал авч явна. Тэдэн рүү махчин шувуудын сүрэг довтолж, тайгаас баавгай гарч ирээд унтаж байгаа загасыг барьж авна. 

	Атлантын цөөрмийн яргай загасны гол нь хулд загас болон бусад нь нэлээд урт настай. Түрсээ шахсаны дараа нас гүйцсэн загаснууд шинэ хүслэнгийн цаг болтол тэнгистээ буцна. 

	Одоо яргай загас үржүүлдэг заводууд байгуулагджээ. Энэ нь эдгээр загасны маш олон тооны түрс, авгалдай, жижиг загасыг хамгаалах ба тэдний тоог олон дахин нэмэгдүүлж чадна. Уулын хүйтэн голын загас хулдыг зохиомлоор үржүүлж эхэллээ. Цаг үеэ болмогц олон загас мөрөг загас шиг тийм тэжээвэр болно. Гэвч усанд ганцхан загас амьдардаггүй. Янз бүрийн нальхан хорхой олдворын ач холбогдолтой байсан ба байсаар ч байна. Арван хөлт хавч хэлбэртний багт голын хавч, креветок4, наймалж, далайн хавч, лангуст орно. Хэдийгээр зохиомлоор үржүүлж байгаа боловч энэ намын зүйлээс нэг нь ч тэжээвэр болоогүй юм. 

	Жилд 1 сая тонн орчим креветокийг барьдаг ялангуяа энэ олдвор Хятад, АНУ, Энэтхэг, Японд хөгжжээ... Өмнөд болон Өмнө-Дорнод Азийн зарим орнуудад креветокийг зохиомлоор үржүүлнэ. Эрэг хавийн газар дээрх орон зайг далангийн тусламжтайгаар тэнгистэй холбосон сувгаар цөөрмийн систем болгон хувиргаж байна. Ус хөөрөх үед цөөрөм дүүрч тэндээ үлддэг учир ус юүлэхэд усны боолт хаагдана. Цөөрөмд далайн устай хамт креветок орж тэнд барьсан авгалдайг оруулна. Креветокийг цагаан будааны хивгээр тэжээн тэнхрүүлнэ. Тийм аж ахуй жилд 500 килограмм хүртэл креветокийг гаргаж авна. Байгалийн нөхцөлд тийм хэмжээний креветокийг барих нь тийм ч амаргүй. Тэдгээрийн үржилт бусад арван хөлт шиг (тэд өндгөө махчдаас хамгаалан өөрийнхөө биед гэдсэндээ тээнэ) тийн асар их биш, авгалдай нь их хэмжээгээр үхнэ. Цөөрөм болон нэмэгдэл тэжээл нь залуу креветокийг хамгаалан ивээнэ. 

	Тусгай бяцхан цэцэрлэгт эелдэг зантай гэж тооцдог далайн хавчийг үржүүлж эхэллээ. Агнуурын ажил эрчимжсэнээс тэдгээрийн тоо Европын эрэг орчимд эрс цөөрчээ. Зохиомлоор үржүүлснээр тэнгисийн энэ үнэт амьтны тоо нэмэгдэнэ гэж итгэж байна. 

	Наймалж, лангуст, голын хавчийг одоохондоо дураар нь биш байлгадаггүй. Харин энэ арван хөлтийн олдворын агналт олонх оронд хөгжжээ. Манай орны ус тэдгээрээр баялаг юм. 

	Нальхан хорхойноос хоёр далавчтаны ангийн төлөөлөгчид: хясаа, лидия, тэнгисийн бяцхан сам, сувд нь олдворын ач холбогдолтой байдаг. Тэд бүгд тэнгист амьдарна. Хүмүүс хясааг балар цагаас хүнсэнд хэрэглэж байжээ. Тэдгээрийн дун чулуун зэвсгийн сүүлчийн үеийн малталтаар далайн эргээс олджээ. Эрт цагаас хясааг шим тэжээл, амтлаг чанараар нь үнэлж байв. Хясаа барих ажлын тухай «Илиад»-д Гомер болон тэдний тухай дурсаарай гэж эртний ромын эрдэмтэн Плиний Старший (манай тооллын 23—79 он) бичжээ. Потрокл Гектортой халз тулалдахад түүний улаачийг дайны тэргээр дайрч унагаад хэлсэн нь; «Бурхан, энэ эрийн умдаг шиг! Тэрээр газар дээр хөнгөхөн шиг тонгорцоглов... Гэрээр олон загастай тэнгис дотор тэгж хийсэн болбол хясааг эрж олбол лав олон амтат идээ олж авах сан...»

	Анх хясааны зохиомол үржүүлгийг бүр XVII зууны үед японд хожим нь XIX зууны үед Европт хэрэглэх болжээ. Бараг 50 зүйл хясаанаас олдворын ач холбогдолтой идэж болох зөвхөн ганцыг нь олж авчээ. Энэ зүйлийн хясаа нь саланги бэлгэтэн (бусад ихэнх нь хиосгон) юм. Эм нь улиралд 0,3-аас 6 сая хүртэл өндөг гаргана. 

	Амьдралын суурин төрхтэй, хясаа цагт 5—15 литр ус шүүж юүлэхэд жижиг замаг болон бусад тэжээл шүүгдэнэ. 

	Дулаанд дуртай, усны халуун хүйтэнд, ялангуяа үржлийн үед мэдрэмтгий тэдэнд хэд, хэд цэнгэгжүүлсэн 2—3 хувийн данстай цэвэр ус шаардагдана. 

	Хясаа Европын эрэгт, Норвегоос Алжир хүртэл Атлантын тэнгист, Газрын дундад болон Хар тэнгист амьдарна. Янз бүрийн нөхцөлд хясааны хувьсамтгай чанар нутгийн олон арьстныг бий болгожээ. Тэд Тэнгисийн эрэг хавийн газар, Сахалин, Японд амьдарч, АНУ-ын Номхон дөлгөөн, Атлантын эрэг хавийн. газарт тэднийг авчирчээ. 

	Хясааны зохиомол хээлтүүлгээр эхний байрыг нальхан хорхой үндэсний дуртай хоол нь болсон Франц эзэлнэ.

	Хясаатай явуулах ажлын эхний шат нь: залууг цуглуулж тэнгисийн ёроолын хашсан хэсэг - түгээх газарт шилжүүлж суулгана. Одоохондоо том болоогүй зулзага нь энд жил орчим амьдарна. Хоёр жил орчим байлгаад дараа хавар нь тэмээн тэнхрүүлэх хүлээн авах газар - онцгой хайрцагт шилжүүлнэ. Гуравдугаар шат - нэг эст замгаар баялаг, жижигхэн хиймэл цөөрөмд бордоно. Зөвхөн 4—5 настай хясаа хэрэглэхэд бэлэн болно. Тэдгээрийг борлуулахын өмнө цэвэр урсгал устай «цэвэршүүлэх» цөөрөмд шилжүүлж, хоолгүй хэдэн өдөр байлгаад сойзоор угаана. 

	Ихээхэн тархсан өөр хоёр далавчтан нальхан хорхой тэнгисийн бяцхан сам нь их хэмжээгээр тоологдох нам, зүйлээс олонх дун гоё хурц өнгөтэй байна. Тэнгисийн бяцхан сам нь Дэлхийн далайн зөөлөн бүсийн гүехэн усанд оршино. Манай орны тэнгист үндсэндээ Алс Дорнодод цөөн зүйл амьдарна. Ус нэвтрэх арьсны нугалааны хөндийгөөс хүчтэй урсгалд түлхэгдэн бараг бүх бяцхан сам богино харайлтаар хөдлөн сэлж чадна. Жилийн халуун цагт гүнд шурган орж, харин өвөл эрэгт ойртон тэд тэнгэсээр нүүдэллэнэ. Усыг шүүж бяцхан сам элдэв төрлийн амьтан ургамлын бие махбодын цогцоор хооллоно. 

	Тэнгисийн бяцхан самын махыг бүр эртний грек, ромд амтат идээ шиг үнэлж байв. Түүнийг одоо үед шинэхэн, хөлдөөсөн, хатаасан консервлосон байдлаар хоолонд хэрэглэнэ. Бяцхан самыг барих ажил өргөн дэлгэрчээ. Японд энэ нальхан хорхойг зохиомлоор үржүүлэх ажил эрхэлж эхэлжээ. Залуу самыг тэнгисийн ёроолд суурьшсаны дараа цуглуулж, түгээх газарт шилжүүлэн суулгаж, тэднээс дараа нь тэнгисийн ёроолын хамгаалагдсан хэсэгт зөөж авчирна. Хүний үнэт тэжээл нальхан хорхой тийм байдлаар тэжээвэр болсон анхны сүрэгт оржээ. 

	Хоёр далавчит нальхан хорхой - мидии янз бүрийн өргөрөгт, Зөвлөлт Холбоот Улсын-Алс Дорнодод, Балти, Цагаан, Хар далайд өргөн тархжээ. Мидии нь чулуу, хатуу хөрсөнд наалдан хясаа шиг суурин амьдралтай байдаг боловч орчин өөрчлөгдсөн нөхцөлд өөр газар шилжиж чаддаг. Харин залуу нь суурьших тохиромжтой газар олдтол удаан хугацаагаар сэлж явна. Мидии халуун, хүйтэн, усан давслагийн өөрчлөлтийг амархан давж туулна. Эрэг орчмын шугуйд нуугдан, хөөрөл, татралын бүсэнд тэд ихэвчлэн оршино. Мидии 13— 14 жил амьдарч, амархан үрждэг (жил бүр 5—12 хүртэл сая өндөг гаргана). Гэвч залуу болон нас гүйцсэн маш олон тооны мидийг устгадаг дайсан олон юм. 

	Мидийн олдворын ач холбогдол маш их юм. Тэдгээрийн мах уураг 10 хувь, тослог 1 хувь орчим, бидэнд ашигтай олон витамин, давстай байдаг. Түүнийг буцалгаж, шарж, консервлож иднэ. 

	Олонх оронд мидийн байгалийн нөөц ихээхэн багассан учир түүнийг зохиомлоор үржүүлэхэд шилжиж эхэлсэн байна. Үйлдвэрлэлийн технологи нь хясааг үржүүлэхэд хэрэглэдэгтэй олон талаар төсөөтэй юм. Франц, Италийн «адилхан фермүүдэд» жил бүр далайн ёроолын 1 га-гаас тус бүр 8—10 тонн мидийг гаргаж авна. 

	ЗСБНХУ-ын Баренцовын далайн хатуу ширүүн нөхцөлд, умардад нутагшуулах ажил явуулж байна. Туршлага амжилттай хийгдэж байна. 

	 

	Төгсгөлд нь сувдын тухай. 

	Цав цагаан дотор нь сувд бий болдог дунтай тийм нальхан хорхой байдаг. Түүний арьсны нугалаасанд элс, бяцхан дунгийн хэлтэрхий буюу ондоо өөр төрлийн юм ордог байна. Тэрээр арьсны нугалаасыг холбох эдийн үеэр бүрхэн ургаж түүний үр дүнд дун цагаан гялалзсан туяатай, дугуй буюу зууван хэлбэртэй удаан ургадаг хаван - сувд үүснэ. Жил өнгөрөхөд сувдын хэмжээ томорно. Мэдэгдэж байгаа хамгийн том нь хөндлөн огтлолоороо 14 сантиметр, уртаараа 24 сантиметр байлаа. 

	Сувдыг дээр үеэс үнэт чулуутай адилхан үнэлж, хааны титэм, язгууртан гангачууд гоёдог байв. Сувд нь цагаан, ягаан, цэнхэр, алтлаг шар туяатай байдаг. Тэд 100—150 жилээс илүүгүй «амьдарна». Цаг хугацаа өнгөрөхөд тэдгээрийг бүрдүүлдэг бодис эвдэрч муудна. Сувдыг зүүж хэрэглэхэд жил өнгөрөх тутам бүдгэрч, өнгөө алдана. 

	Дотор нь сувд бий болдог дун Энэтхэгийн далайн эрэг хавийн усанд: Персийн булан, Улаан тэнгис, Австрали, Мадагаскар орчим, мөн түүнчлэн Япон, Мексикийн булангийн эрэгт амьдарна. Эрт дээр цагаас бидний үеийг хүртэл сувд эрэгч аюултай мэргэжил байдаг. Өнгөрсөн үед агнуурчид ямар ч хэрэгсэлгүйгээр тэнгист өдөрт 30—40 удаа шумбаж заримдаа 2 мянга хүртэл дун цуглуулдаг ба гагцхүү зарим нь сувд олно. Яалаа ч гэсэн агнуурчид азаар нэг ч удаа хадарган загастай дайралдаагүй ч гэсэн бие махбод нь түргэн элэгдэж-хүн агнуурын тийм ажлыг удаан эрхэлж чадахгүй болдог. Одоо тийм ажилд усанд шунгадаг өмсгөл болон орчин үеийн бусад техникийг ашигладаг байна. 

	Дотор нь сувд бий болдог дунг шунахайгаар барих нь тэдгээрийн тоог хорогдуулахад хүргэж агнуурын ажлыг хязгаарлахыг шаардана. Дотор нь сувд бий болдог дун үржүүлэх аж ахуйг анх японд бий болгосон байна. Хэдийгээр энэ нь төвөгтэй үйлдвэрлэл боловч дотор нь сувд бий болдог дунг ургуулж, нальхан хорхой бүрийн дун дотор эпителийн хүүдийг зохиомлоор бий болгохыг шаардана гэж дүгнэж болно. «Ургац» хүлээхэд олон жил болно. Гэвч жил тутам 1 сая нальхан хорхойг хороонд байлгахад 50 мянга хүртэл сувд гарган авч болно.

	ТЭЖЭЭВЭР ХОРХОЙ ШАВЖ

	Ийм гарчгийг уншаад манайхны гэр оронд заримдаа тааралддаг жоом, салж өгдөггүй батгана, нохой бөөс, бясаа болон бусад зургаан хөлтний тухай өөрийн эрхгүй бодно. Энд тэдний тухай өгүүлэхгүй юм. Хүмүүс тийм урилгагүй «байрлагч»-тай хорлон сүйтгэгч, шимэгчтэй адил тэмцэж үеийн үед тайван байх, тэднийг гаршуулахаар хэзээд ч туршаагүй юм. 

	Энэ бүлэгт үнэт бүтээгдэхүүн өгдөг бяцхан хөдөлмөрчид балт зөгий, хүр хорхойн тухай өгүүлэх болно. 

	Анагаах чанартай ховор чухаг бүтээгдэхүүн—балын ашиг тус, амтат чанарыг балар эрт цагт хүмүүс танин мэджээ. Зөгийн бал тэр үед цорын ганц амтат хүнс байсан, харин түүнийг олон өвчнийг анагаахад эм шиг хэрэглэж байв. Орос оронд зөгийн балаар согтоох чанарын ундаа нэрж байжээ.

	Зэрлэг зөгийн балыг санамсаргүй олоод хүмүүс байц цохионы нарийн хавцал, модны хонгилд балт зөгийн үүрийг эрж олохыг эрмэлзэж байжээ. Тэр үед балт зөгийг олж устгаад бал, лавыг булааж авдаг байв. Аажимдаа энэ агнуурыг араатныг агнахын оронд эрхэлдэг болжээ. Испанийн нэг агуйгаас 15—20 мянган жилийн өмнө балт зөгий барьж буй зураг хадан цохион дээр үлдэж хоцорсон нь олджээ. 

	Хүмүүс балт зөгийг араатан амьтан шиг устгаж байснаа аажимдаа болхи аргаар зөгий өсгөж үржүүлэх ажилд шилжих болов. Эхний үед хүмүүс ойн зөгийг ашиглаж байв. Том модонд балт зөгий нутагшуулахын тулд ирмэг—онгоц бэхэлнэ. Одоо, балт зөгийг хаанаас олж болохыг сайн мэдэж дуртай цагтаа үүрийг хоосруулж, балт зөгийг устган, бал, лавыг олж авч чаддаг болов. 

	Дараачийн алхам нь зөгий тэжээх газарт зөгийг өсгөх ажил байлаа. Онгоц буюу хонгилын зөгийн бүл нь ойн цагаалж, цэцэрлэг, хээр тал буюу суурин газар байрлана. Зөгий үржүүлэгч—зөгийчид нь дээр үеэс эхлэн зөгийтэй байнга ажиллаж бүл зөгийн байдлыг ажиглан тэдгээрийг хаана яаж өвөлжүүлэх тухай санаа тавьж байжээ. Өнгөрсөн зууны эхээр зөгийн үүрийг задлан дэвтээж зохиомол лавыг зохион бүтээдэг болсноор зөгийн аж ахуйд эргэлт болжээ. Зөгийн амьдралыг нарийвчлан судалж бүл зөгийний амьдралын үйл ажиллагааг удирдах боллоо. 

	Зөгийн аж ахуйг хөгжүүлэхэд шинжлэх ухаан их зүйл өгөв. Балт зөгийн амьдралын биологийг судалсан нь тэдгээрийн үржүүлэг, арчилгааны шинэ аргыг боловсруулахад хүргэв. Хэрэв эгэл зөгий тэжээхэд зөгийн бүлээс жилд 2—3 килограмм бал авч байсан бол орчин үеийн боловсон зөгийн аж ахуйд зөгийн бүлээс 100—150 килограмм бал хураах нь олонтоо тохиолдоно. 

	Балт зөгий нь 90 мянга орчим зүйлээр тоологдох, хальсан далавчит хамгийн гайхамшигт нам багийн нэг юм. Балт зөгий хаана цэцэгт ургамал ургана тэр бүх нутагт тархжээ. Бүх зүйлийн зөгий авгалдайгаа цэцгийн тоосонцор, шүүсний «зуурмагаар» тэжээнэ. Балт зөгий цэцэгт ургамал биологийн зохилдлого эртний нийцэлтэй байдаг. Жишээ нь, зөгийгөөр тоосоо хүртээх шаардлага ургамалд байхад харин ургамлын шүүс зөгийд хэрэгтэй байдаг байна. 

	Бал гаргаж авахын тулд зөвхөн нэг зүйл буянтай, зөгий - бал хураагч зөгийг үржүүлж тэжээвэр болгоно. Энэ зөгийд хүнсний нөөц хураах төрөлх авьяас хүчтэй тодорсон байна. Зөгийн бүл нарийн зохион байгуулагдсан бүлэг, биологийн нэгж, зарим эрдэмтдийн тодорхойлолтоор «жич бие махбод» юм. 

	Тусгаарлагдсан зөгий их хэмжээний хүнс тэжээлээр хүрээлэгдлээ ч гэсэн ганцаардан, амьдарч чадахгүй үхдэг. Харилцан адилгүй нас, хүйсийн хэдэн зуу, мянган зөгийнөөс бүрдэх, гагцхүү бүлд амьдарна. Хувьслын явцад зөгийн хоорондын харилцаа, зөгийн бүлийн доторх «үүрэгт ажлын» хуваарилалт зүйд нийцэн, төгөлдөр болсон нь эдгээр шавжийн ухаантайн тухай сэтгэгдэл төрүүлдэг. Энэ нь үнэн хэрэгтээ зөнгийн, ухамсартайнх биш юм. Гэвч эдгээр жижигхэн амьтдын ажлын сонирхолтой чадвар «бүлийн харилцааны» зохицол, лавын геометрийн зөв байгууламжийг шагшин гайхахгүй байж болохгүй юм. Зөгийн тухай хэчнээн олон өгүүллэг, домог, шүлгийн бадгууд бичигдсэн байдаг нь дэмий хэрэг бишээ. 

	Зөгийн бүл нь эх зөгий (түүнийг урьд цагт «хатан зөгий» гэж нэрлэж байв) ажилчин зөгий, эр зөгийнөөс бүрдэнэ. Ажилчин зөгий, бэлгийн систем хөгжөөгүй эм зөгийн үүрийн сархинцгийн үндсэн хэсгийг бүрдүүлнэ. Тэд бал, лав үйлдвэрлэж авгалдайг тэтгэн тэжээж, үүрийг хамгаалж, бусад олон ажил гүйцэтгэнэ. 

	Ажилчин зөгийд эхний үед гэдсэнд нь ферментийн үйлчлэлийн доор бал болж хувирдаг шүүс бүхий жижигхэн хөеө байрласан байна. Хураагч—зөгий балыг шууд шингээхгүй жижигхэн хөеөнөөс сархинцгийн үүрэнд цуглуулдаг өөрийнхөө эгчид дамжуулна. Бал нь тэндээ боловсорч гүйцээд ажилчин болон эр зөгийн тэжээл болно. Зөгий балын их нөөцийг өвөлд бэлтгэнэ. 

	Зөгийн лавын булчирхай лав ялгаруулна. Тэр нь зөв зургаан талт хэлбэрийн шигүү эгнээ үүрээс бүрдэх сархинцгийн барилгад ирнэ. Зөгийн сархинцаг бусад амьтдын байгуулж гүйцэтгэсэн үүрүүдээс хамгийн төгөлдөр боловсронгуй нь юм. Сархинцгийн үүр нь жижиг, том янз бүр байдаг. Нэлээд жижиг шавжийг ажилчин зөгий болгон бойжуулж цуглуулсан бал хурааж томыг эр зөгий болгож түүнийг балаар тэжээнэ. Хатан зөгий бойжуулах үүр нь бүр өөр юм. Тэд нь өвөрмөц хэлбэртэй ба сархинцгийн захад бэхлэгдсэн байна. 

	Ажилчин зөгийн хойд хөлд цэцгийн тоосонцор цуглуулах зохицол онцгой жижигхэн сойз, чимхүүр, бяцхан сагс байдаг. Зөгийнүүд бяцхан сагсаа тоосоор дүүргэж, үүртээ авчирна. Түүнийгээ шүлс, балтай хольж, уургаар баялаг хүнс - перг болгож хувирган сархинцгийн үүрт дагшруулна. Зөгийчид түүнийг зөгийний талх гэж нэрлэнэ. 

	Зөгий нь маш сэргэг үнэртэж мэдэх тэмтрүүлтэй байдаг. Тэд өөрийнхөө жинхэнэ хорын үнэрийг соргогоор мэдэрч аюулын дохио шиг хүлээж авна. Зөгийн хэвлийн хойд төгсгөлд байрласан онцгой булчирхай хорыг боловсруулна. Тэдний хараа өнгөтэй байдаг. Харин улаан өнгө хар сааралтай, хар өнгөтэй, хөх өнгө ягаан нил, хондон улаантай холилдож байна. 

	Ажилчин зөгийн зан араншин тэдгээрийн наснаас хамаарна. Тэд амьдралынхаа эхний хоёр өдөр ямар ч ажил гүйцэтгэхгүй, 3—4 хоногийн настайдаа хуучин үүр цэвэрлэхэд оролцож, авгалдайг хооллоно. Энэ үед зөгийд сүү гаргах булчирхай хөгжиж, хатан зөгий, залуу авгалдайг хооллох шинэ ажил үүрэг бий болно. Зөгийн нэлээд эгчмэд нь авчирч байгаа хоол хүлээн авагч, бүр сүүлд нь үүрийн хог цэвэрлэгч болно. Ойролцоогоор 12 өдрийн настайд нь лавын булчирхай дээд зэргийн хөгжилдөө хүрч, зөгий сархинцаг барих ажилдаа шилжинэ. Ажилчин зөгий амьдралынхаа анхны сарын сүүлчээр нисэж эхэлнэ. Ажилчин зөгийд энэ насанд нь хорт булчирхай, хатгуур боловсорч гүйцнэ. Анхны нислэг хол биш сорилтын байдаг. Удалгүй шүүс, цэцгийн тоосны төлөө алсын нислэг хийнэ. Энэ үед олон зөгий махчин шувуудад баригдах буюу өөр шалтгаанаар үхнэ. Аюулаас зугтаж гарсан зөгийнүүд ч гэсэн удаан амьдарч чаддаггүй. Намар төрсөн ажилчин зөгий, үүрэндээ өвөлжөөд хагас жилээс илүү амьдарна. 

	Хатан зөгий өөрийнхөө охиноос том, урт настай байдаг. Бүлийн эхийг тавигчдад тоос цуглуулах ба лавын булчирхайн арга хэрэгсэл байдаггүй. Тэдний хэвлий урт учир далавчаараа хагас нь халхлагдсан байна. Тэр нь эр зөгийтэй нийлж үр тогтон хээлтэж нислэгээс буцаж ирмэгц сархинцгийн төв бүсийн үүр бүрд нэг нэгээр байрлан дулааны улиралд өндөг тасралтгүй гаргана. Ажилчин зөгий түүнийг уураг, тослог, нүүрс ус, эрдэс бодисоор хамгийн баялаг тэжээл зөгийн сүүгээр элбэг дэлбэг хооллоно. Хатан зөгий жил бүр 100—200 мянган өндөг гаргаж 5—6 жил амьдарч болно. Нас ахих тутам өндөг гаргах чадвар нь буурдаг учир зөгийчид хатан зөгийг жил бүр солино. 

	Хоёр хатан зөгий нэг бүлд амьдардаггүй. Хэрэв шинэ залуу хатан зөгий бойжуулбал, тэр нь үр тогтоох нислэг хийж үүрэндээ эргэж ирсний дараа нас ахисан хатан зөгийтэйгөө үхлийн зодоонд орох буюу эсвэл тэдний аль нэг нь үүрээ орхиж явна. Хатан зөгийтэй хамт бүлэг ажилчин зөгий ба эр зөгий шинэ амьдрах газар эрж нисэн одно. Ийм саланги бүлийг овоорох гэж нэрлэнэ. 

	Хэрэв бүлд хатан зөгий гэнэт үхвэл зөгийнүүд дуртай залуу авгалдайг хатан зөгий болгоно. Тэд үүний тулд сархинцгийн үүрийг өргөтгөж залуу авгалдайг зөвхөн сүүнцрээр хооллоно,

	Эр зөгий эх зөгийнөөс бага, ажилчин зөгийнөөс том байдаг. Тэд 4 сар хүртэл амьдарч чадах боловч тэдгээрийн ихэнх хэсгийг ажилчин зөгий нэлээд залуу байхад нь үүрнээс нь хөөнө. Эр зөгийний бие нь өргөн бортгон хэлбэртэй байна. Нүд нь бусад зөгийнийхөөс сайн хөгжсөн, далавч том, гэдэс уртавтар, үр тогтоогүй өндөгнөөс эр зөгийг бойжуулна. Эр зөгий нь эх зөгийг хээлтүүлэхээс өөр ямар ч ажил үүрэнд гүйцэтгэхгүй. Түүнд шүүс, тоос цуглуулах эрхтэн балын сагс, хатгуур байдаггүй. Эр зөгий эмэгчин зөгийг эрж удаанаар олонтоо нисэж, булчингийн хүчээ зарцуулан ядрах тул их бал иднэ. Бүл зөгийнүүд нь эр зөгийг үржүүлгийн үе төгстөл, мөн байгаль зөгийг тэжээлээр хангахаа зогстол тэсвэрлэж чадна. Үүний дараа эр зөгийг үүрнээсээ хөөнө. 

	Зөгийний биеийн халуун, хүйтэн тогтмол байдаггүй боловч үүрэндээ түүнийг шаардлагын хэмжээнд байлгана. Хүйтэн болоход тэд бөөгнөрөн шахцалдаж, эрчимтэй хөдлөн, дулаан гаргана. Халуун болоход далавчны хөдөлгөөнөөр үүрээ сэрүүцүүлнэ. 

	Зөгий километрээс хол нисэж, явсан газраа сайн баримжаалж гэртээ буцах замаа олно. Арвин идэштэй газар олоод, хураагч зөгий үүрэндээ буцаж ирээд сархинцагтаа биеийн өвөрмөц хөдөлгөөнөөр - бүжгийн хэлээр түүний тухай «өгүүлнэ». 

	Орчин үеийн зөгийн аж ахуйн зөгий үржүүлэг, арчилгааны техник нь тэдний амьдралын үйл ажиллагаа, ашиг шимийг жолоодож чадна. Зөгийчид зөгийн жаазан сархинцгийг хэрэглэн үүр доторх зүйлийг байнга харж чадна. Хатан зөгийн үүрийг хоослох буюу шинээр олон хатан зөгийг зохиомлоор бий болгон хатан зөгийн нөхөн үйлдвэрлэлийг зохицуулж хөгширсөн хатан зөгийг солино. Хатан ба эр зөгийг өндөр ашиг шимт хүчтэй бүлээс гаргаж авна. Зөгийчид өөрийнхөө үзлэгээр зөгий овоорох буюу түүнээс урьдчилан сэргийлэх, бүлийг нэмэгдүүлэх болон хуваах, аж ахуйн шаардлагаар гарсан бусад олон арга барилыг гүйцэтгэж чадна. Зөгийн сархинцгийг өвлийн улиралд байранд - өвөлжөөнд зөөж авчраад зөгийнд шаардагдах хэмжээний бал үлдээж, заримдаа чихрээр тэжээнэ. Цасан доор зөгий өвөлжүүлэх арга боловсруулжээ. 

	Зөгийн аж ахуйн үндсэн бүтээгдэхүүн бал юм. Чихрийн үйлдвэр хөгжиж байгаа боловч бал нь хүмүүсийн хүнсэнд өөрийнхөө ач холбогдлыг алдаагүй байна. Тэрээр бидний бие махбодод амархан шингэдэг, сольшгүй сувиллын хоол, витамин, биологийн идэвхт бодисоор баялаг юм. Үйлдвэрийн зарим салбарт хэрэглэдэг зөгийн лав нь ихээхэн үнэт зүйл байдаг. Үнэртэн хийгч, эм найруулагчид прополис (зөгийний цавуу), зөгийний хор, хатан зөгийний сүүхнийг ашиглана. 

	Зөгийг агрономчийн туслагч гэж нэрлэнэ. Цэцэгээс цэцэгт дамжин нисэж, хөдөө аж ахуйн олон ургамалд тоос хүртээнэ. Зөгийгүйгээр тарианы талбар, цэцэрлэг, тарвасын тариалан, ногооны талбай, усан үзмийн тариалангийн өндөр ургац авах бололцоогүй юм. Зөгийний зөвхөн ганцхан энэ чанарын төлөө зөгийний аж ахуйг хөгжүүлэх шаардлага байсан юм. 

	Хэдий чинээ зөгий тэжээвэр болсон бэ? Тэдний бие махбод биологийн бүлэглэлийн бүтэц төдий чинээ тэсвэртэй байдаг. Хүн хэдэн зуун жилээр зөгийний аж ахуйг эрхэлж байгаа боловч ямар нэг онцгой өөрчлөлт хийж чадаагүй юм. Зөгийн аж ахуйн техникийн шинэ арга барил нь тэднийг гаршуулахад биш харин шавжийг түргэн «хуурах», арвин бал, бусад бүтээгдэхүүн өгөхөөр жижигхэн хөдөлмөрчнийг бүр хичээнгүйлэн ажиллах нөхцөл бий болгоход чиглэгдэж байна. Тэжээвэр зөгий нь хүнтэй харьцаж түрэмгийлэн халдах чанараар зэрлэг зөгийнөөс бага ялгагдана. 

	Хоорондоо ялгагдах эвцэлдүүлэг, сонгон үржүүлэг хэрэглэн, арчилгааны нөхцөлийг сайжруулж зөгийчид хэд хэдэн үүлдэр гаргажээ. Гэвч тэдний үүлдрүүдэд жишээ нь хонь, нохой, тагтаа шиг галбир хийцийн ихээхэн өөрчлөлт байхгүй нь мэдээж хэрэг юм. 

	ЗСБНХУ-ын зөгийн төлөвлөгөөт үүлдрээр дундад оросын, кавказын уулын бор, кавказын шар, карпатын, украйны талын, алс дорнодын зөгий нэрд гарчээ. Гаднаас авчирсан зөгийн үүлдрээс италийнх нэлээд тархжээ. Өмнө зүгийн бүх үүлдрүүд нэлээд тайван, гэвч урт өвөлжилтийг муу даана. Шинэ үүлдэр, нэлээд ашиг шимт зөгийн чиглэл бий болгох ажил үргэлжилж байна. 

	Бидэнд ашигтай өөр шавжийн багт хайрс далавчтан буюу эрвээхэй хамаарна. Энэ нь маш олон тоотой баг өөртөө 140 мянган зүйлийг баттаана. Тэдний дунд 25—30 сантиметр дэлгэмэл далавчтай халуун орны ойн хурц өнгөтэй аварга том бас жижигхэн дорой хивэн хорхой байна. Эрвээхэйн авгалдайг төөлүүр хорхой гэж нэрлэнэ. Тэд ихэнх тохиолдолд хорхой маягийн хэлбэртэй, хэд хэдэн хос хөл, амны мэрэгч аппараттай байдаг. Төөлүүр хорхойн өвөрмөц онцлог нь шүлсний хос булчирхайтай, түүний ялгарал нь агаарт түргэн хатуурч, торгомсог утас бий болгоно. Энэ утсаар нэг төөлүүр хорхой навчны хоолойд ороож эвхэн бэхлэгдэж, бусад нь агаарт түүн дээр дүүжлэгдэж, мөчрөөс бууж, гурав дахь нь тэдний доор байгаа аалзны тороор өөрийгөө орооно. Хүр хорхойн үүрийн торгомсог утсыг нэхээд, түүн дотроо авгалдай гаргадаг тийм эрвээхэйн төөлүүр хорхой ч байдаг. Тийм эрвээхэйг торго нэхэгч гэж нэрлэнэ. 

	Торго нэхэгч хүр хорхой бүхэнд их хэмжээний торго байдаггүй, бидэнд ямар нэгэн шаардлагатай чухамхүү тийм чанар байнга ч бишээ. Жишээ нь, хос биш торго нэхэгч, сибирийн болон нарсны хүр хорхойн үүр нэхэгч утас нэхэгчийн хувьд бидний сонирхлыг татахгүй, үлдсэн бусад нь хорлогчид юм. Тэдгээрийн төөлүүр хорхой нь их хэмжээний ургамлыг ховдоглон идэж, модыг нүцгэлэн хөнөөнө. Торгоны үнэт утсыг гагцхүү царсны болон ялмын жинхэнэ хүр хорхой өгнө. 

	Ялмын хүр хорхой зэрлэг байдлаар үлдсэнгүй. Түүний эх орныг Гималай байсан гэж багцаалдаг, түүнийг 4000 гаруй. жилийн өмнө Хятадад авчирсан байна. Хятадууд үхтлээ айж торго үйлдвэрлэлийн нууцаа хамгаалж байлаа ч гэсэн VIII зуунд ялмын хүр хорхойг Баруун Европт авчирчээ. Харин XVII зуунд Европын Орост үзэгдэх болжээ. Энэ эрвээхэйн олон зууны тэжээвэр болгох үйл ажиллагаа түүний ашиг шим, хүр хорхойн үүрний хэмжээ, торгоны чанараар илэрчээ. 

	Ялмын хүр хорхой бүдүүн үслэг биетэй, цагаан далавчит эрвээхэй юм. Түүний далавчны дэлгээс 4—6 сантиметр хүрэх боловч нисэж чадахгүй. Нас гүйцсэн эрвээхэй 5—10 өдөр, заримдаа бага зэрэг илүү хугацаанд амьдарна. Энэ хугацаанд хээлтүүлэг явагдаж өндөглөнө. Эмэгчин бүр дунджаар 400—600 өндөг гаргах бөгөөд түүнийг хүр хорхой гэж нэрлэнэ. Хүр хорхой 0,7 миллиграмм хүртэл жин бүхий хорхой хэлбэрт биехэнтэй, харин хий нэвтрэх нягт хальсаар бүрхэгдсэн байна. Хүр хорхойн олонх үүлдрийн хальс нь түүний ялгадас гарах хэсэгт наалдсан наалданги бодис түрхэгдсэн байна. 

	Хүр хорхойд авгалдай нэг удаа бий болтол их хугацаа өнгөрнө. Өндөглөлт долоодугаар сард, өндөг дэлбэрэлт дараа жилийн дөрөвдүгээр сарын дундуур байдаг. Үр нь эхний сард хэлбэржин тогтоно. Гаднын температур байнга буурахад хөдөлгөөнгүй байдалд орж, өвөлжинө. Үр бий болох сүүлчийн сард сэргээгдэж, маш эрчимтэй болно. Хүр хорхойн жижигхэн авгалдай шимт бодисын бүх нөөцөө «идчихээд» гадагш гарна. Энэ авгалдай одоо 3—4 миллиметр байна. 

	Авгалдай ялам модны навч идэн ээлжит гуужилтыг зааглах насны таван үеийг өнгөрөөж түргэн өснө. Авгалдай сүүлчийн насандаа урт нь 25 миллиметр хүрч, бүдүүн, махлаг болж гэнэт хооллохоо болино. Тэрээр 1000 метр хүртэл урт утас ялгаруулан өөрийгөө эргэн тойрон ороож, хүүхэлдэй гаргана. Хүүхэлдэйн амьдрал 10—15 өдөр үргэлжилнэ. Ялмын хүр хорхойг дээр үед тэжээвэр болгож, түүнтэй олон зуун жил ажилласны үр дүнд олон үүлдэр бий болгожээ. Жилд нэг биш харин хоёр үе өгдөг үүлдэр байдаг. Халуун орны нөхцөлд жил бүр 7—8 хүртэл үе гарган авч чадах үүлдэр гаргажээ. Үүлдрийн ялгаанд хүр хорхойн үүрний хэмжээ, түүний өнгө, цувахад гарах торго хамаарна. 

	Торгоны аж ахуйн технологи төвөгтэй байдаг. 

	Хүр хорхой цэвэр, бүлээн, хэр тааруу чийгтэй агаараар хүрээлэгдсэн байх хэрэгтэй. Эхний үед түүний температур 24—28 градус, хоёр дахид 15 градус хүртэл байнга буурч, гуравдугаар үед 3—5 градус хүртэл хэмжээнд байлгана. Хавар, ялмын модонд гөлөг булцайх үед шинэ навчис үүсэж хур хорхойг амьдруулна. Үүний тулд түүнийг температурын тохируулгатай, гэрэлтэй, цэвэр байр - өндөг даруулд зөөж авчирна. Хүр хорхойг бяцхан жаазанд чанга татсан маарал дээр нимгэн үеэр тарааж цацна. Температурыг 12 градусаас 22—23 хүртэл аажим нэмэгдүүлнэ. 17—20 дахь өдөрт авгалдайн өндөг дэлбэрнэ. Тэдгээрийг цуглуулаад тэжээхийн тулд өөр байранд (хорхой үржүүлэх) зөөж авчирна. Харин тэднийг өлсгөхгүйгээр, бүх өгсөн тэжээлийг дараагийн тэжээл өгөх хүртэл идэж амжсан байхаар багаар тасалж, авгалдайг олон дахин тэжээнэ. Хэвийн тэжээллэг 35—40 өдөр үргэлжилж, харин хорхой үржүүлгийн тохиромжтой дэглэм, сайн тэжээллэгтэй үед түүнийг түргэвчилж байж болно. 

	Бэлэн хүр хорхойн үүрийг цуглуулна. Үүний тулд уурын резин хоолой ашиглан авгалдайг тамирдуулна. Хүр хорхойн үүрэн дэх авгалдайг тамирдуулсны дараа хатааж, тусгай машинд цувна. Хүр хорхой үржүүлэх нь ялмын мод ургадаг дулаан уур амьсгалтай газар тохиромжтой юм. Манай оронд торго үйлдвэрлэлийг Дундад Ази, Кавказын чанадах улсуудад уламжлал ёсоор эрхэлнэ. Тэр нь харьцангуйгаар шинэ районуудад: Украин, Хойд Кавказ, Молдав, Доод Поволжье, тэр ч байтугай Башкирт амжилттай хөгжиж байна. 

	Өөр зүйлийн эрвээхэй - царсны хүр хорхойг тэжээвэр болгожээ. Түүний өвөг, хятадын царсны тогосон нүд далавч тус бүр дээрээ тунгалаг гэгээвчтэй улаавтар шаргал өнгөтэй том эрвээхэй юм. Царсны хүр хорхойг ойролцоогоор 300 жилийн өмнөөс зохиомлоор үржүүлж эхэлжээ. ЗСБНХУ-д түүнтэй 1924 оноос ажиллажээ. 

	Царсны хүр хорхойн эм нь эрээсээ том байна. Энэ эрвээхэй ялмын хүр хорхойг бодвол үржил багатай боловч нэлээд хурдан өсөлттэй. Тэд нэг жилд хоёр үе өгнө. Хүр хорхойноос 15 өдрийн дараа төөлүүр хорхойн өндөг дэлбэрч, тэд 35—40 өдрийн хугацаанд өсөж биеийн хар өнгийг шар ногоонд хувилган дөрвөн удаа гуужна. Хүүхэлдэй гаргалт 3—5 өдөр үргэлжилнэ. Хүүхэлдэйн нэгдүгээр үе зургаадугаар сарын дундуур, хоёрдугаар үе нь есдүгээр сард бий болж, өвөлжих чадвартай болно. 

	Царсны хүр хорхойн төөлүүрийн тэжээл нь царсны навчис болох боловч тэр нь хус, эвэр мод, шид модны навчсыг идэж чадна. Иймд царсны хүр хорхойг сэрүүн уур амьсгалтай бүсэд үржүүлж болно. Манайд царсны хүр хорхойг Умард Кавказ, Украинд үржүүлнэ. Царсны хүр хорхойн үүрнээс чисчүү эд үйлдвэрлэнэ. 

	«Тэжээвэр» шавжийн тухай бүлгээ төгсгөж, бяцхан ялаа, дрозофилийг (үржилт бяцхан ялааны намын хоёр далавчит шавж) нэрлэж болно. Тэрээр генетик удамшлын тухай шинжлэх ухааны хөгжилтөд маш их үүрэг гүйцэтгэжээ. 

	Дрозофила ёлхойсон биетэй, ердийн байдлаар улаан нүдтэй, 3,5 миллиметр хүртэл урт, маш жижигхэн үржилт бяцхан ялаа юм. Газар сайгүй тархжээ. Авгалдай нь тэнүүчилж, ихэвчлэн чийгтэй төдий ургамлын үлдэгдэлд хөгжинө. Тэдгээрийг лабораторийн нөхцөлд хуруун шилэнд үржүүлж, жимсний чихэрлэг шүүсээр тэжээнэ. 

	Дрозофилийн эсэд дөрвөн хос харьцангуй том хромосом байна. Энэ бяцхан ялаа гаднах шинж тэмдгийнхээ ихэнхийг Менделийн хуулиар нарийн удамшуулна. Гений шугамын байрлалыг тогтоодог, кроссинговерийн үзэгдлийг (хромосомын солбицол) дрозофил дээр судалсан байна. Анх түүн дээр Рентген туяа, гаднын орчны бусад хүчин зүйлийн үйлчлэлийн доор удамшлын өөрчлөлт—хувьсамж илэрхийлжээ. Маш тохиромжтой судлахуун, бяцхан ялаа нь «лабораторийн шавжаар» сольшгүй болжээ. 

Автоматаар үүсгэсэн тайлбар]

	ИРЭЭДҮЙН ОЙЛГОЦ

	Тэжээвэр амьтдын гарал үүсэл, бий болсон товч түүх, мал аж ахуйн одоогийн байдлыг хянан үзээд зарим ерөнхийлсөн дүгнэлт хийхийг оролдъё. 

	Хүний эртний үр бүтээлт үйл ажиллагаа - амьтны үржүүлэг - зөвхөн сүүлчийн зуун жилд тусгай шинжлэх ухаан - хөдөө аж ахуйн амьтдын үржүүлэг, арчилгаа болон ашиглалтын тухай шинжлэх ухаанаар баяжжээ. Тэр нь бие махбодын бүтэц, амьдралын үйл ажиллагаа, удамшил, хувьслын хууль, шинэ чанарын өөрчлөлт үүсгэдэг нууцыг ойлгоход хүргэдэг ерөнхий биологийн салбар ухааны хөгжлийн үр дүнд үүсжээ. Мал аж ахуйн өнгөрсөн практикт олон онолыг гүйцэж түрүүлжээ. Шинэ үүлдэр гаргах, тэжээлийн хэрэгслийг зохистой ашиглах, малыг чадамгай арчлах зэрэг нь малчдын ажиглалтын зөгнөлд чиглэгдэж байсан бөгөөд шинжлэх ухааны үндэсгүй байлаа. Малчид мухар сүсэг бишрэлд олонтоо ордог байв. Малчдын туршлага хэдэн мянган жилээр хуримтлагдсан бол харин хөдөө аж ахуйн амьтдын үржүүлэг, арчилгаа болон ашиглалтын тухай шинжлэх ухаан бидний үед бий боллоо. 

	Мал аж ахуй, хясаа, шувуу, хүр хорхой, үслэг ан, загас үржүүлэгт ерөнхий зүйл юү байна вэ? Мал аж ахуйн энэ бүх салбар нэг зорилготой, гол утгаараа түүнийг хэрэглэх амжилт, ажлын арга барилаараа маш ойролцоо байдаг. Зорилго нь бага үнэт уураг, ургамлын бусад органик бодисыг мах, сүү, өндөг, бал, ноос, торго, заримдаа амьтдын булчингийн хүч болгон хувиргана. Энэ нь нарны эрчим хүчээр ургамалд хуримтлагдсаныг шууд ашиглахад биш, олонх тохиолдолд түүхий эдээр хүнс тэжээлийн ач холбогдолгүй, малын гаралтай тэжээлийг ашиглаж байж болох юм. 

	Гэвч тэжээвэр амьтдын аль нэг зүйлийн дуртай амьтан бүхэн ургамлын зүйлийг зохих бүтээгдэхүүн болгон хувиргаж үр ашигтай ашиглах нь харилцан адилгүй байдаг. Ашиг шим нь юуны өмнө удамшлаар нөхцөлдөнө. Амьтны аж ахуйн үнэт чанар нь Олон үеийн туршид шигшин сайжруулах, зориудын шилэлт, тохируулан сонголтын үр дүн юм. Амьтдын шинэ, тохиромжтой чанар нь зөвхөн түүнд тааламжтай гаднын орчинд илэрч болно. Хэчнээн боловсон үүлдэр байх тутам төдий чинээ зэрлэг өвгөөсөө их ашигтайгаар ялгагдаж малчдаас төдий чинээ их халамж шаардана. Сайн байр тэдгээр оршин амьдрагчдыг цаг уурын тааламжгүй нөхцөлөөс найдвартай тусгаарлах жүчээ, үхрийн хашаа, гахайн буюу шувууны байр хэрэгтэй. Амьтдыг байнга арчлах, мал эмнэлэг - ариун цэврийн шаардлагыг сахих, цэвэрлэх, угаах, дасгал хийх болон болзолт рефлекс бий болгох хэрэгтэй. Мал аж ахуйн ашиг шим авахад шийдвэрлэх нөхцөл болсон ялгаварт тэжээллэг хэрэгтэй. Амьтад тэжээлтэй хамт тэдгээрт шаардагдах бүх шимт бодисыг авах хэрэгтэй. 

	Ихэнх тохиолдолд, тухайлбал махны ашиг шимийн чиглэлийн малд тэдгээрийн аж ахуйн үнэт чанар нь төлөрхөг болон хурдан өсөлтөөр нөхцөлдөнө. Гахай, молтогчин туулай, шувуу энэ талаар үхэр, хонийг гүйцэж түрүүлжээ. 

	Амьтны махны ашиг шим нь тэдгээрийн төлөрхөг чанар, хурдан өсөлттэй холбоотой төдийгүй юм. Тэр нь бие цогцос, махбодын бодисын солилцооны онцлог, эрчимтэй өсөх чадвар, булчингийн эд, тослогийг нэмэгдүүлэхээс хамаарна. Үүгээр бага хөдөлгөөнтэй, тайван, ноомой амьтад ялгагдана. 

	Амьтны бие махбодын өөр шаардлага нь сүүний чиглэлийн ашиг шим юм. Сүүний булчирхайн, хөгжилт, саалийн урт хугацаа шаардлагатай. Ноосны бүтээгдэхүүний өндөр чанар нь арьс, үсэн бүрхүүлийн онцгой бүтцээр нөхцөлдөнө. Түргэн давхих буюу хүндийг туулахаар зориулагдсан амьтдад бат бэх яс «хатан» булчин заавал байх хэрэгтэй. Тэдгээрийн аж ахуйн зориулалттай холбогдсон үүлдрийн төрөлжилт нь өөрийн урт хугацааны түүхтэй байдаг. 

	Ирээдүйн хүн төрөлхтний үйл ажиллагааны эртний салбар, мал аж ахуйн цаашдын хэтийн төлөв ямар болохыг авч үзье?

	Зоотехникийн шинжлэх ухааны хөгжилт нь малыг хүн ашиглах явдлыг өргөжүүлж, гүнзгийрүүлэхэд зориулагдана. Өргөжүүлэх гэдэг нь шинэ зүйлийг тэжээвэр болгох явдал юм. 

	Хүн төрөлхтний соёлын түүх нь дурдсан тооны зүйлийн амьтдыг гаршуулан, тэжээвэр болгосноор бүрэлджээ. Гаршуулсан амьд амьтад нь хүмүүсийн хүнс, хувцас, зүтгэх хүчний хэрэгцээг бүрэн дүүрэн хангаж чаджээ. Тэжээвэр амьтдыг сайжруулах нь шинийг гаршуулахаас хөнгөн байдаг. Одоо бид баялаг нөөцөд ажиллах боллоо. Бидний эргэн тойронд сая сая «зэрлэг» зүйл байгаа бөгөөд тэдний тоо шинэ шинэ нээлтээр нөхөгдөж байна. Үүнд нэг эст хамгийн жижиг амьтад, сээр нуруугүй амьтдын сүрэг, заан, халим дүрстэн шиг битүү шугуй ба далайн аварга амьтад орно. Амьтдын ертөнц өөртөө хэчнээн үнэт шинж тэмдэг, аж ахуйн ашигт чанарыг нууцалнам!

	Дэлхийн бөмбөрцгийн хүн ам өсөх тутам хүнсний төгс чанарт уургийн хэрэгцээ чухлаар шаардагдаж байна. Махан тэжээлийг олзворлох хуучин арга барил, ан агнах, ашиг багатай мал аж ахуй эрхлэх явдал үеэ өнгөрөөж байна. Атар хээр тал, хагас цөлийг тариалангийн газар болгон хувиргаж байна. 

	Мал аж ахуйг эрчимжүүлэхийн хамт байгалийн тэжээл шинэ эдэлбэр газар хайхын чухал нь үнэ цэнээ алдаагүй байна. Тэд нь ховор ургадаг ой, мод, бут, халуун орны тал, тундр, уулын хажуу ч байж болно. 

	Ой сэрүүн улирлын бүс буга, бух гөрөөс, бодон гахай, хүрэн баавгай, сойр, хур шувуу оршдог бүс юм. Африкийн тал хээр янз бүрийн зээрийн эх орон, тэдгээрийн тэжээвэр болсон нь африкийн эх газарт үйлдвэрлэх хүчний хөгжилтэй зайлшгүй холбоотой. Харин заан, одос, усны үхэр, тэмээн хяруул, сармагчин? Тэд ирээдүйд тэжээвэр болж ч болох юм. 

	Сармагчныг тэжээвэр болгох нь бие даасан асуудал юм. Энэ чиглэлээр их ажил хийжээ. Сухумийн үржүүлгийн газар, Москвагийн ойролцоо тэдний зарим зүйл амьдарч үржүүлэгдэнэ. Псков мужид сармагчныг нутагшуулах том туршлага явуулж байна. Сармагчныг одоохондоо анагаах ухаанд өргөн ашиглаж байгаа бөгөөд бидний ойрхны «төрөл» амархан ойлгодог энэ амьтан ямар шинэ «мэргэжил» олж авч болохыг хэн мэдэх вэ. Сармагчны уураг тархины бор хальс нохойнхыг бодвол сайн хөгжсөн ба тэдэнд гар байгаа нь олонх тохиолдолд хүний гарыг орлож чадна. 

	Үслэг ан мэрэгчдээс хэрмийг тэжээвэр болгож болох юм. Тэр нь үнэт үслэг арьстай, харин ойн энэ амьтны тоо жилээс жилд багасаж байна. Хагас гаршуулсан хэрэм Балтын орчим, Москвагийн ойролцоо амьдардаг. Тэд хүнээс айхаа больж, гараас нь тэжээл авна. 

	Хэвлээр явагчдыг тэжээвэр болгоход бид бага ажиллаж байна. Яст мэлхийн мах тэжээлийн өндөр чанартай байдаг тул олонх ард түмэн дээр үеэс эхлэн ашиглаж байгаа боловч «яст мэлхий үржүүлэх ажил» одоохондоо хийгдээгүй, ирээдүйн ажил болж байна. 

	Кубад үнэт арьсыг нь авахын тулд матар үржүүлдэг ферм байдаг. Хүмүүс хорт могойн ертөнцөд нэвтрэн орохыг оролдож байна. Орчин үед могойн хорыг эм найруулах үйлдвэрт түүхий эд болгон ашиглаж байна. Манай оронд могойноос хор авах зорилготой могой үржүүлдэг ферм байдаг. 

	Тэнгис, далайн гүнийг эзэмшиж эхэллээ. Тэнгисийн амьтад, шинэ зүйлийн загас, үе хөлтөн, нальхан хорхой болон бусад сээр нуруугүй амьтдыг тэжээвэр болгох шаардлага гарч байгаа нь бүрэн үнэмшилтэй юм. 

	Далайн гахайг хамгаалах, гаршуулах тухай асуудал бүр өнөөдрийн хэлэлцэх асуудал болжээ. Далайн гахай хүнд түргэн дасаж, сургууль амархан сурдаг гэдгийг туршлагаар нотолж байна. Халим, далайн нохой, далайн морийг саявтархан хайр гамгүй устгажээ. Тэднийг одоо хамгаалалтад авсан бөгөөд тэжээвэр болгох, зохиомол нөхцөлд үржүүлэх бүрэн боломжтой юм. Тэдгээр амьтад нь үнэт арьс, мах, өөхнөөс гадна 30 хувиас дээш тослогтой маш өтгөн сүүтэй байдаг. Халим, далайн гүүний сүүний үйлдвэрлэл одоогоор зөгнөл шиг яригдаж байгаа боловч ирээдүйд далайн баялгийг ашиглах асуудлын нэг болж болох юм. 

	Одоо хөдөө аж ахуйн амьтдын үржүүлэг, арчилгаа болон ашиглалтын тухай шинжлэх ухааны хөгжилт тэжээвэр болчихсон амьтдад хэрхэн нөлөөлж байгааг үзэцгээе. Мал аж ахуйн ямар ч салбарын ашигт ажиллагаа тэдгээрт зарцуулсан хөдөлмөр, тэжээлийн хөлс төлөлтөөр тодорхойлогдоно. Хүнд хүчир ажиллагааны механикжуулалт, автоматжуулалт нь малчдын хөдөлмөрийг хөнгөвчилж, бүтээгдэхүүний өөрийн өртгийг бууруулна. Тэжээлийн баазын асуудал ч цаг хугацаа өнгөрөх тутам үнэ цэнээ алдахгүй, харин улам их хурцаар тавигдах болно. 

	Өнгөрсөн үеийн малчид нүүдэлчид малыг бэлчээрт хариулж байсан учир тэжээлийн үнэ цэнийг мэдэхгүй байв. Хүн ам сийрэг оршин амьдарч байсан үед хязгааргүй уудам мэт санагдах тал хээр нутагт малаа бэлчээрлүүлж, хамгаалж байх нөхцөлийг бий болгож байв. Мал сүрэг хэчнээн их өсөх тутам байгалийн бэлчээр дэх тэжээл төдий чинээ түргэн хомстоно. Газар тариалан хөгжихийн хамт малын тэжээлд ургамлын аж ахуйн хаягдал, зориуд тариалсан тэжээлийн ургамлыг ашиглах болжээ. Хүнсний үйлдвэрлэл бий болсон явдал шинэ зүйлийн тэжээл,түүний хаягдлыг малын тэжээлд ашиглах боллоо. 

	Дэлхийн бөмбөрцгийн хүн ам өсөх тутам хүнсний бүтээгдэхүүн түүний дотор амьтны төгс чанарт уургийн хэрэгцээ өснө. Нэг килограмм мах үйлдвэрлэхэд олон килограмм тэжээл зарцуулна. Хэдий чинээ ашиг шим ихтэй мал, төдий чинээ их шимт уургаар баялаг тэжээл шаардана. Түүнийг хаанаас олж авах вэ?

	Үүнд шинжлэх ухаан туслах болно. Тэжээл, бидний хүнс болдгийн хувьд түүнд нууц байгаа шимт бодисын шингэцийг дээшлүүлэн зохих ёсоор боловсруулж болно. Үүнд тэжээлийг жижиглэх, уураар болгох, чанах явдал тусална. Даршлах өвсийг сүүдэрт хатаах, битүү саванд хадгалсан витаминаар баялаг малын тэжээл, өвсний гурил, тэжээл эсгэх энэ бүхэн бол тэжээлийн шимт чанарыг дээшлүүлэх арга юм. 

	Амьтад эслэгийг муу шингээнэ. Гэтэл академич К. М. Солнцев сүрэлд байдаг мигнинийг устгах арга олжээ. Зохих ёсоор боловсруулсан сүрэл шим тэжээлээрээ өвсөнд ойртоно. 

	Амин хүчлээс бүрдсэн уургийн молекул хоол боловсруулахад задарна. Тэжээл бүхэн амин хүчлийн хэмжээгээр адил ач холбогдолтой биш юм. Бие махбодод туйлын шаардлагатай, сольшгүй амин хүчлүүд байдаг. Тэжээлийн үйлдвэр одоо тэдгээрийн заримыг метионин, лизин, триптофаныг гаргаж байна. Тэжээлийн бүтцэд ховор амин хүчлийг нэмэх нь түүний шим тэжээлийг дээшлүүлнэ. Тэжээлд витамин болон дутагдаж байгаа бичил язгуур махбодод биологийн идэвхт бодисыг оруулна. 

	Амьтдын хоол боловсруулах эрхтэн, ялангуяа хивэгч малынх, зүйрлэж хэлбэл бүхэл бүтэн «амьтны хүрээлэн» юм. Түүнд зарим витамин үүсгэдэг ферментүүдийг бий болгодог янз бүрийн хорхой, бичил бие махбод амьдарна. Тэдгээрийн дотор мэдээжээр хөнөөлтэй шимэгч, өвчин үүсгэгчид байдаг. Гүзээ, гэдэс, дотрыг хүн төрөлхтөн жолоодох нь нарийн төвөгтэй зорилт юм. 

	Бидэнд тэжээлийн уургийн шинэ эх булгийн ирээдүй байна. Уургийг тодорхой хэмжээгээр шээсний эд, тэдгээрийн задралын бүтээгдэхүүнээр солино. Зарим зүйлийн эсгүүрийг модлогоор хангана. Эсгүүр уургаар баялаг, иймд уургийг тэдгээрийн тусламжтайгаар үрдэс, модны үйлдвэрийн бусад хаягдлаар үйлдвэрлэж болно. Модлогоор хооллодог: морин шоргоолж, модны хальс идэгч, долон идэгч хорхой байдаг. Тэднийг тэжээвэр шувуу, сүүн тэжээлтэн амьтанд уурагт тэжээл болгон ашиглаж болно. Олонх ялааны авгалдай янз бүрийн органик хаягдалд түргэн өснө. Тэдгээрийг мөн л уурагт тэжээлийн эх үүсвэр болгон хувиргахад тийм ч төвөгтэй бишээ. Мөн түргэн үрждэг замаг хлорелл ч тэжээлийн ач холбогдолтой байдаг. 

	Тэжээвэр амьтдын өөрийн нь бие махбод одоохондоо бүр бага мэдэгдэж байгаа үнэт бүтээгдэхүүн өгөх чадвартай. Энэ нь ферментүүд, хор, дотоод шүүрлийн булчирхайн дааврууд, цусны ийлдэс, нөсөө юм. 

	Бид амьтдын бие махбодын хөгжилт, амьдралын үйл ажиллагааг дөнгөж жолоодож сурч байна. Физиологийн нарийн ажиллагааг мэдрэлийн тогтолцоо ч, дотоод шүүрлийн булчирхай ч тохируулна. Дааврыг цусанд зориуд хийснээр бэлгийн тогтолцооны үйл ажиллагаа, өсөлт, үс буюу өд халцрах, өөх хуримтлагдах, сүүний булчирхайн хөгжилт, үйл ажиллагааг тохируулж болно. Бие махбодын дотоод шүүрлийн жолоодлого ойрын жилүүдийн томоохон асуудал юм. 

	Бие махбодыг жолоодох чухал хүчин зүйл нь бичил цаг уур, мал аж ахуйн байрны халуун хүйтний нөхцөл, агаарын хөдөлгөөний чийглэг тогтоц, хурд, гэрэл, аэроион мал аж ахуйн байрны цахилгаан урсгалын цэнэглэгдсэн хэсэг болно. 

	Зохиомол хээлтүүлгийн арга нь одоо үед нэг хээлтэгчээс эр охин олон мянган төл авах төдийгүй, харин үрийг олон жил хадгалах явдлыг хангана. Энэ нь амьдрахаа аль эрт больсон бух, хуц, азарганаас үнэ цэнтэй удам авч болно гэсэн үг юм. 

	С. Н. Боголюбский зоотехникийн үр хөврөлийн судлалын шинжлэх ухаанд шинэ чиглэл бий болгожээ. Түүний зорилт нь хөдөө аж ахуйн амьтдын хэвлий доторх төлийн хөгжилтөд төлийн чанарын онцлогийг өөрчлөхийн тулд чиглэлтэй үйлчлэл үзүүлэх явдал юм. Жишээ нь, каракуль хонины арьсны чанар (буржгарын байдал, үсний урт, ургалтын чиглэл) эм хонины тэжээллэг, арчилгаанаас хамаарна. Тохирсон тэжээллэг, маллагаатай үед аль нэгэн төрлийн хурганы арьсыг эрт бэлтгэж болно. 

	Саявтархан үр хөврөлийн үед эсийн цөмийг шилжүүлэн суулгах арга боловсруулжээ. Эхийн бие махбодоос салгасан өндөгний цөмийг нь огтлон авч түүний оронд заавал эхийн биш, өөр дуртай эдээс шилжүүлэн суулгаж болох ба харин дараа нь өндгийг бэлгийн замд нь буцааж суулгана. Цөм нь түүний доторх удамшлын нууцыг түүнд байгаа тэр амьтны хөгжилтийг яг давтана. Зөвхөн ахынхаа «хоёр дахь хуулбар» болсон ямар ч эцэг, эхгүйгээр гаргаж авсан бие махбод урьд нь байсан амьтдын хуулбар нь болно. Энэ нь алслагдсан, бие даасан организмын түүний хэсгийн өсөлт, хөгжилтийн үргэлжлэл, ургамлыг ишээр нь үржүүлэхтэй төсөөтэй юм. 

	Генетик нь шинжлэх ухааны хувьд ойролцоогоор 100 жил болж байна. Тэрээр хөдөө аж ахуйн амьтдын үржүүлэг, арчилгаа болон ашиглалтын тухай шинжлэх ухаанд багагүй хувь нэмэр оруулсан юм. Цаашдаа бүр ихийг өгөх болно. Удамшлын шинж чанарыг өөрчлөх бололцоо олджээ. Гаднын хүчин зүйлийн үйлчлэлээр хромосом дахь дезоксирибонуклеины хүчлийн хэсгийг өөрчлөн сайжруулж, мэдээллийн нууцыг зөрчинө. Үр дүн нь мутац, удамдаа дамжуулдаг, бие махбодын шинэ шинж чанар үүсэх явдал юм. Дахиад алхам урагшилбал мутац нь амьтдын чиглэгдсэн зорилготой шинэ чанар болж захиалгаар гарган авч болно. 

	Одоохондоо сонгон үржүүлэгчдийн урлаг нь аль нэгэн чанараар ашигтай амьд амьтдыг шалгаруулахад чиглэгдэж байна. Тэднийг нийлүүлэгт оруулж, удмыг нь үнэлээд, дахин шигшиж, дахин нийлүүлнэ. Тийм аргаар их амжилтад хүрсэн боловч тэр нь өөрөө өөртөө идэвхгүй юм. Азтай тохиолдлыг хүлээж, түүнийгээ чадамгай ашиглах хэрэгтэй байлаа. 

	Одоо зарчмын хувьд генийг шилжүүлэн суулгах асуудал бүр шийдвэрлэгдсэн байна. Нарийн бичил мэс заслын аргаар хромосомыг хэсэглэн салгаж, шаардагдаж байгаа дезосирибонуклеины хүчлийн хэсгийн өөр цөмд хуваарилж, шилжүүлэн суулгаж болно. Тийм замаар бий болгосон хоосон бодлыг нийлүүлж, шилэлт, тохируулан сонголтыг явуулан, амьтньг шинэ зүйл, ангийг гаргаж болох юм. 

	Химийн үйлдвэрийн хурдан хөгжилт хими удахгүй хөдөө аж ахуйг орлох тухай үзэл санааг төрүүллээ. Бид нийлэг амин хүчил, нүүрс усаар хооллож, хиймэл торго, арьс өмсөх болно. Хими нь хүнд их зүйл өгсөн ба өгөх болно. Тэрээр амьд байгалийг өөрчлөхөд туслах боловч түүнийг орлож чадахгүй. Хүн амьдарч байгаа үед сүү, махан тэжээлийн нөөцийг хамгаалах хэрэгтэй. Ийм учраас мал аж ахуйн шинжлэх ухаан, практик нь урьдын адил хүний энэ хэрэгцээг бүрэн хангах, түүнийг тэжээлийн үнэт бүтээгдэхүүнээр хангаж байх болно.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	5027 9685 00 (доллар) Tsogt okhin Tenger san

	Qpay-гээр бол (линк)

	 


1986 оны хэвлэлийн Хэвлэн нийтлэлийн мэдээлэл

	 

	Г. К. ОТРЫГАНЬЕВ

	Биологийн ухааны доктор

	 

	АМЬТДЫГ ГАРШУУЛСАН НЬ

	 

	Орчуулсан Г. Цэндсүрэн

	Редактор А. Осор

	 

	УЛСЫН ХЭВЛЭЛИЙН ГАЗАР

	УЛААНБААТАР 1986

	 

	Зураач Ц. Урантөгс

	Уран сайхны редактор Д. Сандагдорж

	Техник редактор Б. Лхамсүрэн

	Хянагч Ж. Артөр, Д. Болд

	 

	Өрөлтөд 1985—11—19

	Хэвлэлтэд 1986—1—20 

	 

	Цаасны хэмжээ 70x108 1/32. 

	Хэв х. 6,25

	Хэв нэгж х. 8,75

	Тооц ху. 7,05

	 

	хэвлэсэн тоо 2000 

	 

	Хэв газ. №319/85. 

	Зах №488 

	 

	Үнэ 6 тө 75 мө

	 

	Улсын Хэвлэлийн Газар

	Улаанбаатар, Элдэв-Очирын гудамж, 7. 

	 

	Сүхбаатарын нэрэмжит Хэвлэлийн комбинатад хэвлэв. 

	Улаанбаатар. Сүхбаатарын талбай, 6.

	 

	636. 02

	0—553

	 

	IV—7

	319—85

	
Заметки

		[←1]
	 Германы (ЦБ)




	[←2]
	 Хөх мөрөн (ЦБ)




	[←3]
	 С. Н. Боголюбский, Тэжээвэр малын гарал үүсэл хувьсал, М, 1959, 371 дэх тал




	[←4]
	 Сам хорхой (ЦБ)




images/image-35.png





images/image-34.png





images/image-37.png





images/image-36.png





images/image-39.png





images/image-38.png





images/image-40.png





images/image-4.png





cover.jpeg
["K.Otpbirabes

AMbTibIT
. FAPWIYYNICAH Hb





images/image-32.png





images/image-31.png





images/image-33.png





images/image-25.png





images/image-27.png





images/image-26.png





images/image-29.png





images/image-28.png





images/image-30.png





images/image-3.png





images/image-22.png





images/image-21.png





images/image-24.png





images/image-23.png





images/image-17.png





images/image-16.png





images/image-19.png





images/image-18.png





images/image-20.png





images/image-2.png





images/image-7.png





images/image-9.png





images/image-8.png





images/image2.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






images/image.png





images/image-6.png





images/image-5.png





images/image-10.png





images/image-1.png





images/image-12.png
h

j' ,JWX \\»1\\‘ ?\{\\‘N
\ \ 3






images/image-11.png





images/image-14.png





images/image-13.png





images/image-15.png





